
ВЫЛЯКАНСЕМ

Х а р и т а  И г н а т ь е в н а  О г у д а л о в а  — в<?м 
ҫулхи  тӑлӑх арӑм; вӑл хӑйӗн ҫулне кура мар, ҫамрӑк ҫын 
пек чечен тумланнӑ.

Л а р и с з  Д м и т р и е в н а  — унӑн хӗрӗ, пуян та 
сӑпай тӑхӑннӑ.

М о к и й  П а р м е н ы ч  К н у р о в  — юлашки вӑ- 
хӑтри  пуян хуҫа; пысӑк пурлӑхлӑ ватӑрах ҫын.

В а с и л и й  Д а н и л о в и ч  В о ж е в а т о в  — ҫам- 
рӑк ҫын, пуян суту-илӳ фирми хуҫисенчен пёри, тум- 
тирне пӑхсан—европеец.

Ҫ е р г е й  С е р г е и ч  П а р а т о в  — илемлӗ улпут, 
суд нӑсемпе  пароходсен хуҫи, вӑтӑртан иртнӗскер.

Ю л и й  К а п и т о н ы ч  К а р а н д ы ш е в  — ҫам- 
рӑк ҫын, пуян мар чиновник.

Е в ф р о с и н и я  П о т а п о в н а —Карандышев тӑванӗ.
Р о б и н з о н .
Г а в р и л о  — бульварти кофейня хуҫи, клубри бу- 

ф етчик .  \
И в а н — кофейньӑри тарҫӑ.
И  л ь я — цыган.
Ц ы г а н с е м п е  в ӗ с е н  х ӗ р а р ӑ м ё с е м .

Пьесӑри ӗҫсем Атӑл хӗрринчи пысӑк хулара, Бряхимбвра, пулса 
.иртеҫҫӗ.



ПӖРРЕМӖШ ПАИӖ

Атӑлӑн ҫӳллӗ ҫыранӗ хӗрринчи хула б}'льварӗ. Кофейня умӗнче 
нлощадка. Актӗрсен сулахай енӗнче кофейньӑна кӗмелли алӑк, сылтӑм 
енӗнче йывӑҫсем, шаларах чугун решетка, унӑн хыҫӗнче Атӑл леш 
енчи вӑрмансемпе ялсем кӑвакарса'курӑнаҫҫӗ. Площадка ҫинче сӗ- 
телсемпе пукансем: пӗр пуканӗ сылтӑм енче, кофейня патӗнче; теп- 
ри—сулахай енче.

1-мӗы1 курӑну

Кофейня алӑкӗнче ГАВРИЛО тӑрать. ИВАН площадка ҫинчи 
пукансемпе сӗтелсене йӗркелесе лартать.

И в а н. Бульварта пёр ҫын та ҫук.
Г а в р и л о. Уявсем вӑхӑтӗнче яланах ҫапла. Ӗлӗкхи 

йӑлана пӑхӑнса пурӑнатпӑр: вӑрах вӑхӑт чиркӳре тӑнӑ 
хыҫҫӑн кукӑльпе купӑста шӳрпи ҫи, вара ҫичё сехет 
хушши кан.

И в а н. Ӑҫтан ҫичӗ сехет пултӑр! Виҫҫӗ-тӑваттӑ кӑ- 
на. Чипер те вара ку йӗрке.

Г а в р и л о. Акӑ каҫхи кӗлле каймалли вӑхӑт ҫит- 
нӗ тӗле вӑранёҫ те тунсӑхласа ҫитичченех чей ӗҫёҫ.

И в а н. Тунсӑхличчев тетӗн! Мён тунеӑхламалли ун-
та?

Г а в р и л о. Сӑмавар умне тӑрӑнса лар-ха, пёр-икё 
сехет  хушши вӗри шыв ҫӑт та ҫӑт, вара ху та пёлсе 
ҫитён. Тар юхма тытӑнсан,  ыалтанхи тунсӑх пусса илет. 
Чей ёҫеҫҫӗ те тӑраниччен сывлама тата уҫӑлма бульвара 
йӑтӑнса тухаҫҫё. Халё типтерлӗ ҫынсем уҫӑлса ҫӳреҫҫё 
кунта: авӑ Мокий Парменыч Кнуров хытса ларнӑ шӑм- 
шакне ҫемҫетсе ҫӳрет.

И в а н. Вӑл пёр ире те сиктерсе хӑвармасть, буль- 
вара тухса каллё-маллӗ виҫсе ҫӳрет вара, инкеке лекнё

пекех.  Меншён-ха вара вӑл хӑйне хӑй ҫапла чӑрманта- 
рать-ши?

Г а в р и л о. Хырӑмне шӑратасшӑн.
И в а н. Шӑратни мӗн тума кирлӗ ӑна?
Г а в р и л о. Ӑна аппетит кирлӗ. Аппетит тени ӑна 

кӑнтӑрлахи апат валли кирлё. Мӗнле кӑна апатсем пул- 
маҫҫб унӑн! Уҫӑ сывлӑша тухса ҫӳремесен, ун пек апата 
ҫисе яратӑн-и вара?

И в а н. Мӗншён вара вӑл нихҫан та юмахламасть?
Г а в р и л о. Юмахламасть,  тетён. Кулӑшла ҫын эсё...: 

Унӑн укҫисем миялионшар та, эсӗ ӑна калаҫтарасшӑн! 
Пётём хулара та ун валли ик-виҫӗ ҫын кӑна пур, вёсем- 
пе вӑл пуплет, калаҫмалли ҫын урӑх ҫук та, ҫавӑнпа вӑл 
шарламасть те. Ҫавӑнпа вӑл кунта пурӑнасса та хутран- 
ситрен кӑна пурӑнкалать; кунта пурӑнмӗччӗ те—ёҫӗсем 
пур. Калаҫма вӑл Мускава, Петербурга тата ют ҫёршыв- 
сене кайса ҫӳрет: унта тӗнче аслӑрах ӑна.

'И в а н. Акӑ Василий Данилыч кунталла хӑпарать. 
Вӑл та пуян ҫын, ҫапах калаҫма юратать.

Г а . в р и л о .  Василий Данилыч халӗ ҫамрӑк чунне 
ҫемҫе тытать, хӑйне хӑй сахал ӑнланать-ха, тата  пӑртак* 
ҫӑ пурӑнсан, вӑл та Кнуров пекех кёлетке пулса ҫитӗ.
Сулахай енчен КНУРОВ килсе кӗрет, ГАВРИЛОПА’ ИВАН ӑна пуҫ 
тайнине пӑхмасӑрах, сӗтел умне пырса ларать, кӗсъинчен франӑузла 
хаҫат кӑларса вулама тытӑнать. Сылтӑм енчев ВОЖЕВАТОВ кӗрет.

2-мӗш курӑну 
КНУРОВ, ВОЖ^ВАТОВ, ГАВРИЛО, ИВАН.

В о ж е в а т о в  (типтерлӗн пуҫ тайса). Мокий Пар- 
меныч, с и р е  п уҫ  т а й м з  хис-аём пур,.

К н у р о в. А, Василий Данилыч! (А лӑ  парать.) Ӑҫтан 
килтёр?

В о Ж е в а т о в .  Пристаньрен. (Ларать. Гаврило ҫы- 
вӑ ха р а х  пырса тӑрать.)

К н у р о в. Кама пулсан та тёлпулма тухманччӗ-и?
В о ж е в а т о в .  Кётме тухнӑччӗ. те никама та тӗл- 

пулмарӑм. Сергей Сергеич Паратовран ёнер эиё те- 
леграмма илнӗччӗ. Унран эпӗ пароход сутӑн илетӗп.

Г а в р и л о. „Чёкеҫ* ятлине мар-и, Василий Данилыч?
В о ж е в а т о в .  „Чӗкеҫне“ ҫав. Мбн вара?
Г а в р и лЪ.  Вӑйлӑ пароход, аван чулать.
В о ж е в а т о в .  Сергей Сергеич суйрё мана, килмерӗ.



Г а в р и л о. Эсир ӑна „Самолёт“ пароходпа к&тнӗ. 
тен вӑл хӑйӗн „Чӗкеҫӗпе“  килсе ҫитӗ.

И в а н. Василий Данилыч, туран ав тепёр пароход 
анать. . к

В о ж е в а т о в .  Атӑл ҫинче сахал чупаҫҫӗ-и вбсем.
И в а н. Ку Сергей Сергеич килет.
В о ж е в а т о в .  Эсӗ ҫапла шухӑшлатӑн-и?
И в а н. Чӑнах та, вӑл килнӗ пек. „Чӗкеҫ“ пароход 

ҫинчи пӗркенчекб питех те паллӑ. 1
В о ж е в а т о в .  Пёркенчӗкне ҫичӗ ҫухрӑмранах пал- 

ласа илетӗн иккен эсб!
И в а н. Вунӑ ҫухрӑмран та палласа илме пулать. Пи- 

гё хӑвӑрт шӑвать, хуҫипех килнё пек.
В о ж е в а т о в .  Инҫетре-и?
И в а н. Утрав хыҫӗнчен тухрӗ. Ҫаплах ярӑнать, ҫай- 

лах ярӑнать.
Г а в р и л о. Ярӑнать, тетён?
И в а н. Яр^нать. Тӗлӗнмелле. „Самолётран"  хытӑ 

чупать, ку вара ярӑнать те ярӑнать.
Г а в р и л о. Сергей Сергеич килет.
В о ж е в а т о в .  (Ивана .) Ҫыран хӗррине ҫывӑхарсан, 

^сӗ пире кала.
И в а н. Юрё... Хӑйсем те тупӑран персе хыпарлӗҫ-

ха.
Г а в р и л о. Унсӑр пулать-и.
В о ж е в а т о в .  Мӗнле тупӑран?
Г а в р и л о. Вӗсен хӑйсен баржисем Атӑл варринче 

‘якорьсем янӑ та лараҫҫӗ.
В о ж е в а т о в .  Пёлетёп.
Г а в р и л о. Баржа ҫинче тупӑ пур. Сергей Сергеи- 

ча ӑсатнӑ чух е кӗтсе илнӗ чух, яланах тупӑран кӗрлет- 
терёҫҫё.  (А йӑккинелле, кофейкя хыҫнелле пӑхатъ.) Ав 
ёнтё Чирков ямщӑк коляски пристане вӗҫтерет! Чирко- 
ва кам килнине пёлтернӗ-тёр. Чирков хӑй ларкӑҫ ҫинче 
ларса пырать. Сергей Сергеича илме каять.

В о ж е в а т о в .  Ӑна илме кайнине ӑҫтан пёлетӗн 
эсӗ?

Г а в р и л о. Тӑватӑ ҫӑрха утне юнашар кӳлсе тухнӑ. 
Ах, турз,  Чирков ҫавӑн пек тӑватӑ ута камшӑн кӳлсе 
тухтӑр! Пӑхсанах, хӑранипе чёре карт сиксе илет, лаши- 
сем арӑслансем пекех... тӑваттӑш те... чӗнёсем вара, ах 
чӗнӗсем! Сергей Сергеича илме каяҫҫӗ.



И в а н. Цыгайӗ те Чирковпа пӗрле ларкӑҫ ҫинче ла- 
рать,  парздри пек казакик*) тӑхӑннӑ, пилӗкне пиҫиххи- 
пе пӑвса татас пекех туртса  ҫыхнӑ.

Г а в р и л о. Ӑна илме каяҫҫё. Ун пек тӑватӑ лашапа 
никам та урӑххи ҫӳрес ҫук.  Вӑл ёнтӗ.

К н у р о в. Чаплӑн пурӑнать  Паратов.
В о ж е в а т о в .  Ытти-хытти мёнле-тӗр, вӗҫкӗнлӗхё 

пур вара.
К н у р о в. Пароходне йӳне илтёр-и?
В о ж е в а т о в .  Йӳнех,  Мокий Парменыч.
К н у р о в. Паллах ёнтӗ,  унеӑрӑн илме сӑлтав та ҫук. 

Мӗншӗн сутать вӑл?,
В о ж е в а т о в .  Уссине курмасть пулё.
К н у р о в. Мӗскер тума ӑна! Усӑ шырасси—улпут 

ӗҫӗ мар. Эсир ӗнтӗ унӑн уссине тупатӑрах,—йӳше туян- 
сан, питех те пайталлӑ пулӗ.

В о ж е в а т о в .  Пире юрӑхлӑ: анатран турттармалли 
таварсем нумай-ха пйрӗн.

К н у р о в. Ӑна укҫа кирлӗ пулман-ши? Вӑл.аапалама 
юратакан ҫын-ҫке.

В о ж е в а т о в .  Вӑл хӑйӗн ӗҫӗ. Пирӗн укҫа хатӗр.
К н у р о в. Укҫапа ӗҫ тума пулать ҫав, питӗ пулать. 

(Кулса.) Нумай укҫаллӑ ҫынна пурӑнма лайӑх, Василий 
Данилович.

В о ж е в а т о в .  Начар-и вара! Эсир ӑна, Мокий Парме- 
ныч, пуринчен те аван пӗлсе тӑратӑр.

К н у р о в. Пёлетӗп, Василий Данилович, аёлетбп.
В о ж е в а т о в .  Сивӗреххине сыпса илер-и, Мокий 

Парменыч?
К н у р о в. Ирхине ёҫесшӑн'  эсир! Эпӗ апатланман 

та-ха.
В о ж е в а т о в .  Ирхине те юрать. Шампанскине выҫ- 

варла ёҫсен, сунас иртет,— тенёччё мана пӗр англкча- 
нин, фабрика директорӗ.  Эпё ёнер кӑшт кӑна шӑннӑччӗ.

К н у р о в. Мӗнле майпа? Ҫанталӑк ӑшӑ халё.
В о ж е в а т о в .  Апла пулсан та, шӑнса пӑсӑлгӑм: 

питӗ сивӗ эрех пачёҫ.
К к у р о в. Халё ёҫнинче лайӑххи ҫук; ҫынсем пире ку- 

рӗҫ те: илӗм-тилӗм ирех шампански ёҫме тытӑннӑ, тейӗҫ.
В о ж е в а т о в .  Ҫынсем усал сӑмах ан калаччӑр те- 

сен, эпир чей ӗҫӗпӗр.

*) Сӑхмзн евӗрлӗ тумтир.



К н у р о в. Чейӗ пасмасть.
В о ж е в а т о в  (Гаврилона ). Гаврило, манӑн чее па- 

рӑр-ха, ӑнлантӑн-и? Манӑнне!
Г а в р и л о. Юрё. (Каятъ.)
К н у р о в. Эсир урӑхла йышшине ӗҫетӗр-и?
В о ж е в а т о в .  Шампанскиех,  анчах ӑна чейниксе- 

не тултарать, стакансемпе блюдочкӑсем парать.
К н у р о в. Чее шухӑшласа кӑларнӑ.
В о ж е в а т о в .  Инкек ӑса вӗрентет, Мокий Парме- 

ныч.
К н у р о в. Парижа- выставкӑна каятӑр-и?
В о ж е в а т о в .  Акӑ пароход илетӗп те ӑна анатал- 

ла тавар турттармз ӑсататӑп,,  вара каятӑп.
К н у р о в. Эпӗ ҫак кунсенчех каятӑп, - мана кӗтсе 

тӑраҫҫӗ ёнтё.
(Гаврило поднос ҫине лартса шампански т ултарнӑ  

икӗ чеиникпе икӗ стакан илсе килет.)
В о ж е в а т о в  (ст акана тултарса). Ҫёнӗ хыпар 

илтмен-и эсир, Мокий Пармеуыч? Лариса Дмитриевна 
качча каягь.

К н у р о в. Качча? Мӗскер калатӑр эсир! Кама?
В о ж е в а т о в .  Карандышева.
К н у р о в. Ха, ухмахла япала! Акӑ 'фантази!  Каччӑ 

та-ҫке Карандышев! Вӑл ӑна килӗшӳллӗ мӑшӑр мар-ҫке, 
Василий Данилыч!

В о ж е в а т о в .  Мён мӑшӑрё! Халё мён тавас ӗнтӗ? 
Каччӑсене ӑҫтан илмелле? Вӑл— хулӑмсӑр хёр-ҫке.

К н у р о в. Хулӑмсӑррисем те лайӑх; каччӑсем ту- 
паҫҫӗ.

В о ж е в а т о в .  Вӑл вӑхӑт вртсе кайрё. Елёк кач- 
чӑсем нумайччё, хулӑмсӑррисем валли те ҫитетчё ,  халё 
каЧчӑсем шу?ласа хунӑ пекех:  мӗн чухлӗ хулӑмлисем— 
ҫавӑн чухлё ҫураҫаканнисем, ытлашши ҫук, —хулӑмсӑрри- 
сем валли юлмасть те. Лайӑхраххи пулсан, Харита 
Игнатьевна хёрне Карандышева парёччӗ-и вара?

К н у р о в. М аМур хӗрарӑм.
В о ж е в а т о в .  Вӑл вырӑс мар-тӑр.
К н у р о в. Мӗншӗн? \
В о ж е в а т о в .  Ыгла та йӑпӑрт-япӑрт ҫын.
К н у р о в. Вӑл мӗчле-ха кирле пек йёркелеймен? 

Огудаловӑсем ҫапах та хиҫеплӗ хушаматлӑ ҫынсем; хёрӗ 
акӑ сасартӑк Карандышева качча каять! Амӑшӗ ҫавӑрӑн-
8 X



ма пӗлнине кура, авланман ҫынсем вӗсен ҫуртӗнче яла- 
нах чӑп туллн!

В о ж е в а т о в .  Пырасса унта пурте пырзҫҫё, мӗн- 
шӗн тесен ҫуртёнче питӗ хаваслӑ пурӑвӑҫ, хӗрё ытла 
та чипер, тёрлӗ инструментсемпе вылять, юрлать, пур 
енчен те унта аван,— пур^ енчен те ҫынсене илёртет. 
Авланма тӑрсан, шухӑшламасӑр юрамасть.

К н у р о в. Вӑл ике лёрне качча пачё ҫке.
В о ж е в а т о в .  Килёнчен ӑсатасса вӑл ӑсатрё, ан- 

чах хӗрӗсен пурӑнӑҫё пылак-и,—ҫавна ыйтас килет. 
Аслине темле ту ҫынни, Кавказри пӗчёк князь илсе 
кайрӗ.  Камить пулса иртрё те .вара! Хёрне курсанах, 
каччи чётресе илчӗ, макӑрса та ячӗ, кал# та пӳлин пыр- 
са ҫулӑхассинчен хӑраса икё эрне хуш1ии унӑн умёнче 
тӑчё, кинжалне аллиичен ямарӗ, куҫӗсем йӑлт-ялт вы- 
лянса тӑчӗҫ. Авланчӗ те кайрӗ, Кавказа илсе ҫитермен, 
кёвёҫсе ӑва ҫул ҫинчех касса пӑрахнӑ тесе к?лаҫаҫҫӗ. 
Тепёр хӗрӗ темле ют патшалӑх ҫынниве качча кайрӗ. 
Кайран кӑна пӗлеҫҫӗ: вӑл ют ҫёршыв ҫынни мар, картла 
выляса лартакан ҫын ҫеҫ пулнӑ иккен.

К н у р о в. О.гудалова ӑслӑ шухӑшлзса кӑларнӑ: 
пурлӑхӗ пысӑк мар, хулӑм валли вимёвех те ҫук, ҫавӑн- 
па та вӑл ирӗк те уҫҫӑн пурӑнать, хӑй килне пурне те 
йышӑнать.

В о ж е в а т о в .  Хӑй те савӑнӑҫлӑ пурӑнма юратать 
вӑл. Анчах уе пек пурӑнма пурлӑхӗ пӗчёк, лӑпйӑн пу- 
рӑнма та ҫитмест.

К н у р о в. Ӑҫтан тупать вӑл?
В о ж е в а т о в .  Каччӑсем тӳлеҫҫӗ. Хёрӗ камӑн кӑ- 

мӑлне каять, вӑл вара хӑйён енчёкне уҫс£ силлетӗр. Кая- 
рахпа каччӑран хулӑм укҫилӗх те илет, анчах хӑйёнчен 
хулӑм ан ыйт.

К н у р о в. Эпё унта каччӑсем кӑна тӳдемеҫҫӗ пулё 
тесе  шутлатӑп.  Акӑ сӑмахран, эсир тевӗсем  патне тӑтӑ- 
шах ҫӳретёр,  йӳнех лармасть пулӗ?

В о ж е в а т о в .  Юхӑнсах кайыӑп, Мокей Парменыч. 
Мӗн тӑвас! Савӑнӑҫшӑн тӳлесех пулать, вӑл ахалех 
килмест,  вӗсен ҫуртӗнче пулма— пысӑк сазӑнӑҫ.

К н у р о в. Чӑнах та, савӑиӑҫ,—кӑна эсир тӗрӗс,ка- 
латӑр.

В о ж е в а т о в .  Хӑвӑр вара нихҫан та тенӗ пекех 
пырса ҫӳреместӗр.

К н .у р о в . . Килбшиест мана; зӗсем натӗнче темӗнле 
ӑпӑр-тачӑр ҫынсем те пулаҫҫё; кайран тёлпулсан, 
п у с  тянҫҫё, калаҫма ҫыпӑҫаҫҫё. Акӑ сӑмахран, Каранды- 
шев. Унпа паллашни мӗн тума кирлӗ мана?

В о и с е в а т о в .  Ҫапла ҫав, весен килёнче пасарГи 
пекех.

К н у р’о в. Мёскер лайӑххи1 Пӗри Д а р и с а '  Дмитри- 
евнӑна йӑпӑлти сӑмахсем каласшӑн, тепри ун ҫумне ҫы- 
пӑҫать, тепри ӑна ачашласшӑн,  унпа пӗр сӑмах калаҫма 
та птмасӑр, тем сёрлесе лараҫҫӗ. Никам та чармасан, 
вӑл пёччен чухне, унпа час-час курӑнӑҫма кӑыӑллӑ*

В о ж е в а т о в ,  Авланас пулать
К ^ н у р о а .  Авланас! Кашнине юрамасть, кашниех 

тата авланасшӑв та мар, акӑ эпӗ, сӑмахран, авланнӑ ҫЬш.
В о ж е в а т о в .  Ним тума та ҫук. Иҫӗм ҫырли тут- 

лӑ, анчах та пиҫмен-ҫкё-ха, Мокий Парменыч^
К н у р о в. Эсир ҫапла шухӑшлатӑр-и?
В о д е в а т о в .  Сирён пех шухӑшлакаасем 'пулка- 

ланӑ, сахал мар пыркаланӑ та, анчах ӗҫ тухмасть ,—Ка: 
равдышева пулсан та качча каять. .

К н.у р о в. Вӑл хӗрпе Парижа, выстӑвкӑна кайса 
ҫӳреме пнтӗ лайӑхчӗ.

В о ж е в а т о в .  Кичем мар, уҫӑлса ҫӳреме кӑмӑлл? 
пулёччё. Сирйн ӗмёт пур иккен, Мокий Парменыч!

К н у р о в .  Сйрӗн те ёмётхем пулман-и?
В Ь  к е в а т о в .  Ӑҫта мана! Ун пек ӗҫсем тума эп* 

юрӑхсӑр. Хёрарӑмсем хушшинче ман хӑюллӑхӑм- ҫук 
мана авалхи йёрке тӑрӑх сапӑр ӳстернё.

К н у р о в .  Ҫуккине ан калаҫӑр ӗнтё. Сирӗн шанчӑ 
' кӑр маннинчен пысӑкрах: эсир ҫамрӑк. Тата эсир укҫӑрг 

хёрхечместёР.  йӳнӗ пароход илетёр, илнӗ тупӑшӑрта* 
уйӑрма т*а пулать. Кайса ҫӳрени „Чёкеҫ“ пароход ха 
кёнчён кая лармасть -пуль?

В о ж е в а т о в .  Мӗнле кӑна таварӑн та хӑйӗн хзкӗ 
пур, Мокий Парменыч. Эпё ҫамрӑк пулин те, аташсаэ 
каймӑп, ытлашшине памӑп.

К н у р о в .  Ытла ан шан хӑвна! Сирӗн ҫулсенч( 
юратасси йывӑр мар. Уятан вара шугне те манса кайӑр

В о ж е в а т о в .  Ҫук, Мокий Парменыч;  эпё ун пе 
туйӑма хамра сиссе илейместӗп.

К н у р о в. Мёне?
В о ж е в а т о в .  Юрату текеннине.

К н V р о в. Мухтама пулать, ллйӑх . хуҫа пулатӑр 
эппин, Эсир ҫапах та Ларисӑпа ыттисенчен ҫывӑхарах 
тӑратӑр.

В о ж е'в а т о в. Ӑҫта ман ҫывӑххи? Хӑшпӗр чухне 
амӑшӗнчен пытарса ӑна ытлашши стакан шампански 
я р с а  паратӑп, юрӑсем вӗрентетӗп тата херсене вулама 
юраман романссем ӑна тыттаратӑп.

К н у р о в. Ҫапла'ӗнтӗ, хуллен-хуллен алхастаратӑр 
• хӗре.

В о ж е в а т о в .  Мана нимех *те мар. Эпб унпа 
ирёксёр  хӑ гланмастӑп. Мёншён вара манӑн ӑна чипер 
пурӑнма вӗрен-гмелле: эпё унӑн тӑранӗтемар ,  хурӑнташӗ 
т е  мар.

К н у р с в .  Эпӗ шалг тӗлӗПетёп: Карандышезсӑр
пуҫне Ларисӑн урӑх ҫураҫакан каччи перре те пул- 
ман-ши?

В о ж е в а т о в .  Пудаоси пулнӑ, аачах вӑл хӑй сере- 
пе лартма  пӗлмест-ҫке,

К н у р о в. Мёняевэра? Айванскер-и вӑл?
В оуж е в а т о в. Айван мар,  анчах унӑн чеелёхё ҫук, 

амӑшне х,ывман. Амӑ нё чее те йӑпӑлти, хӗрӗ пӗр .сӑл- 
тав:ӑрах кирлё м^р сӑмах тупать те персе ярать.

К н у р о в. Тёрёссине и? .
В о ж е  в а т о в  Тӗрӗссине ҫав. Хулӑмсӑр ’ хӗрсене 

апла юрӑмасть-ҫке. Хӑй кама килёштернине никамран та 
пытармасть. Пёлтӗр акӑ Сергей Сергеич Паратов килсе 
тухрӗ.  Ун ҫи >е пӑхса тӑраяаймастчё, лешё икӗ уйӑх вӗ- 
сем патне ҫӳрерё .те унӑн пур каччисене те  сивӗтрӗ, 
кайран хӑйӗя йӗрӗ те юлмарӗ, хӑй те таҫталла кайса 
ҫухалчӗ.

К н у р о в .  Мӗн пулчё? -
В о ж е в а т о в .  Кам пӗлет ӑна: вӑл ӑнланмалла мар 

й ы в ӑ р  кӑмӑллӑ ҫын-ҫке. Лариса ҫав т.ери юрэтрӗ йна, 
куляннипе  кӑшт ҫеҫ вилсе каймарё. Питё те вёри ту- 
йамлӑ хӗр варр! (Кулать.) Ана хӑваласа* хыҫран к»йрё, 
амӑшӗ иккӗмӗш станцирен ҫавӑрса илсе килчӗ.

К н у р о в. Парагов хыҫҫӑя каччӑсем тата пулчёҫ-а?
В о ж е в а т о в .  Иккӗн килсе тухрёҫ: пӗри сывлама 

пултарайман ватӑ ҫын, тепри темӗнле князьӑн пуйса 
; кайнӑ управляющийӗ,  ӗмӗрёх ӳсёрскер. Ларисӑн вӗсем 
ҫкнчен шухӑшӗ те пулмая^ ҫапах та юратнӑ пек калаҫ- 
малла. Амӑшӗ ҫапла хушать.

К н у р.'0 в. Унӑн пурӑнӑҫӗ савӑнӑҫлӑ мар.



В о ж е в а т о в .  Ҫапла ҫав, кулӑшла. Хӑшпӗр чухне 
куҫёсем шывланаҫҫӗ, макӑрса яма шухӑшлать, анчах 
амӑшё кулса тӑма хушать.  Пӗрре кӗтмен ҫӗртен пӗр 
кассиркилсе  тухрӗ. Ку вара укҫа сапалама тыгӑнчӗ, 
Харита Игнатьевнӑна укҫа айнех путарнӑччӗ. Ытти кач- 
чӑсене пӑрахӑҫа кӑларчӗ, анчах хӑй те  нумай вӑхӑт 
ҫӳреймерӗ: ӑна Лариса ҫуртӗнчех арестлесе илсе кай- 
рӗҫ.  Мёнле тамаша пулса иртрӗ! (К улат ь). Огудаловӑ* 
сем кун хыҫҫӑн пёр уйӑх ниҫта тухма вӑтанса тӑчёҫ. 
Кунта хайхи Лариса тӳссе тӑраймарӗ: „намӑс курви ҫитё, 
терё вӑл амӑщне, кам ҫураҫма квлет, пуян-и, чухӑн-и, 
тиркесе тӑмастӑп1', терё. Карандышев ҫавна кӗтсе тӑнӑ
та мбн. ,

К в у р о в. Аҫтан тупӑннӑ ҫав Карандышев?
В о ж е в а т о в .  Вӑл вёсен ҫурт$нче виҫӗ ҫул хуш- 

ши ҫапкаланса ҫӳрет. Ӑна хӑваласса вёсем хӑваламан, 
пысӑк хисеп те туман. Пуян каччӑсем ҫук чухне, кам 
та пулин килсе тухиччен, унпа калеҫкалатчӗҫ, ҫурт пу- 
шӑ ларасран хӑйсем килне чёнкелетчӗҫ. Кам та пулсан 
пуянни килсе тухсан, Кӑрандышев питӗ |  мӗскёнччё ва* 
ра: унпа вӗсем калаҫмастчӗҫ, ӑна куҫ хӳрипе те пӑх- 
мастчӗҫ. Вӑл вара кӗтессе кӗрсе ларатчӗ те кӑн-кан 
тискеррӗн пӑхкалатчӗ.  Пӗрре перёнсе вилме те тӑчё, 
анчах нимех те тухмарӗ, ҫынсене кӑна култарчӗ. Пӗрре- 
хинче кулӑшла тамаша пулса иртрё. Паратов пур чухне, 
хӑнасем тӗрлӗ тумтирсемпе маскӑсем тӑхӑнса пынӑ ка( 
пулчё, ку Карандышев вӑрӑ-хурахла тумланнӑ, аллин« 
пуртӑ тытнӑ та пурин ҫине те, пуринчен ытла Серге{ 
Сергеич ҫине, хаяррӑн пӑхса тӑрать ҫав.

К н у р о в. Мӗн пулчё вара?
В о ж е в а т о в .  Пурттине туртса илчёҫ, урӑхл; 

тумтир тӑхӑнма хуЛрӗҫ ,—хӑваланӑ пекех пулса тухрё
К н у р о в. Вёсем патне яланах ҫӳренӗшӗн ӑна хал 

хисеп тунӑ иккен. Вӑл савӑннӑ пулё, тесе  шутлатӑп эпе
В о ж е в а т о в .  Мӗнле ан савӑнтӑр, апельсин пе 

ҫуталса кӑна тӑрать. Мён чухлӗ кулӑш халӗ. Вӑл—ка 
митле ҫын. Унӑн халех, хӑвӑртрах авланасчё те калаҫ 
нртсе кайиччен хӑйӗн килне кайса пурӑнасчё. Огуцалс 
вӑсем хӑйсем те ҫапла тӑвасшӑн, анчах вӑл Ларисӑн 
бульвара сӗтӗрет,  унпа алла-аллӑн ҫӳрет,  такама пырс 
перӗнес пек пуҫне каҫӑртать, ҫитменнине тата куҫл^ 
тӑхӑнса янӑ, унччен пёрре т̂ е тӑхӑнмастчӗ. Пуҫ тайс 
пек туса мӑйне кӑшт пӑркаласа илет, унччен сасси '

урӑхлӑччё,  халӗ „эпӗ ҫапла, эпё капла, эпё ҫапла тӑвас- 
рлӑн“, тесе юмахлать.

К н у р о в. Вырӑс мужикё пекех: мужике ӳсӗрёлсен 
хӗпӗртени ҫитмест, ҫынсене кӑтартма тайкаланса ҫӳрет  
пулать:  Тайкаланать, ӑна нёр-икӗ хут тӳпелесе илеҫҫӗ, 
к<ун хыҫҫӑн кӑмӑлё тулать тЪ вӑл ҫывӑрма каять.

В о ж е в а т о в .  Карандышев та инкекрен иртсе 
Каяс ҫук пек туйӑнать.

К н у р о в. Мӑнтарӑн хӗрӗ! Вӑл каччине пӑхса хытӑ 
т а р ӑ х а т ь  пулӗ, тетӗп эпӗ.

В о ж е в а т о в .  Каччи хӑйён хвагтерне илемлетме 
огытӑннӑ, темӗскер те хӑтланать. Виҫӗ пуслӑх коверне 
кабинетёяче стена ҫине карнӑ, ун ҫане киажалсемпе пи- 
столетсем ҫакса тултарнӑ, пӑхсанах—сунарҫӑ ' тейӗн, 
чӑннипе хӑй аллине лӑшал тытса та курман. Хӑйӗн пат- 
Дге ҫынсене сӗтёрет, кӑгартать, —ӑна мухтамалла ӗнтӗ,
; унсӑрӑн кӳренет—ҫынни вӑл каппайчӑк, турти кёске. 
Ялтан лаша нлсе килтернӗ, лаши лӑп-лап ҫӑмламас, ку- 
•чӑрӗ лутра, 'ҫийӗнчи сӑхманё хӑйёнчен пысӑк. Тёве-пею 
лашине кӳлсе яраҫҫӗ те, вара вӑл Лариса Дмигриевнӑна 
ҫӳретет, хӑй пиншер тенкӗ тӑракан ҫӑрха утсем кӳлнӗ 
пек мӑнкӑмӑллӑн пӑхса ларать. Бульвартай т у х а т ь : ,М а -  
нӑн экипажа пама хушӑр!“— тесе городовойне кӑшкӑ- 
рать. Ну вара хайхи музыккӑллӑ экипаж килсе те ҫитет: 
винчёсемпе гайкисем тёрлё сасӑпа ҫухӑраҫҫё, рессорё- 
сем чёрё чунсем пекех макӑраҫҫё.

К н у р о в. Мёскӗн Лариса Дмитриевнӑна шел,
питех те шел.

В о ж е в а т о в .  Эсир мёнЛе-хэ ытла- хӗрхенекен пул- 
са  кайна? 4

К н у р о в. Вӑл хӗр пуян та чечен пурӑнӑҫ курма
, ҫуралнӑ.  Хаклӑ ахахӑн кӑшӑлё те хаклӑ нулмалла.

В о ж е в а т о в .  Юаелирё те лайӑх пулмалла.
у К н у р о в. Эсир питӗ тёрӗс каларӑр. Ювелир—
.(ахаль ӑста ҫын мар,“вӑл художник пулмалла. Чухӑя пу-
* рӑнӑҫра тата  ухмах упӑшки умӗнче вӑл вилӗ, е пӑсӑлса 
г|кайӗ.
1 В о ж е в а т о в .  Лариса ӑна часах пӑрахать пулё, 
: |тесе шухӑшлатӑп.  Халлёхе вӑл вилнӗ пекех, пӑртак 
Ялӑплансанах, упӑшки ҫине тинкерсерех пӑхса илё те

мӗиле иккенне курӗ. (Ш ӑппӑн .,) Акӑ вӗсем еӑмах ҫинех- 1 
килсе тухрӗҫ.
(КАРАНДЫШЕВ, ОГУДАЛОВА, ЛАРИСА кӗреҫҫӗ. ВОЖЕВАТОВ- |  

тӑрса пуҫне таять. КНУРОВ хаҫатне кӑларать.)

3-мӗш курӑну

(КНУРОВ, ВОЖЕВАТОВ, КАРАНДЫШЕВ, ОГУДАЛОВА; ЛАРИСА—
• реш етке ҫумӗнчи сак ҫине ларать, бинЪкль тытса Атӑл ҫине 

пӑхать; ГАВРИЛО, ИВӐН. ,

О т у д а л о в а .  '  (Сӗтел патне пырать.) Аван-и, сывӑ-иг ) 
господаГ

(Каран.дышельун пат не пыратъРвожеватов Огуда- 
ловӑпа Карандышева а лӑ  парать. Кнуров, пӗр ченмесӗ- 
р ех  тата ларнӑ ҫӗртен тӑмасӑрах, Огудаловӑна алӑ  
парйть, Карандышева пуҫ сулатъ те хаҫатне вулама  
ты ӑнать.)

В о ж е в а т о в .  Харита Игнатьевна, ларӑрсам тар- 
хасшӑн, чӗнетаӗр! (П укан шутарсӑ лартать. Огудалова^ 
ларать.) Че.и ӗҫме кӑмӑл ‘тумастӑр-и? (Карандышее 
аяккарах ларатъ.)

О г у д а л о в а .  Чейне ӗҫетӗп рулӗ.
В о ж е в а т о в. Изан, стакан илсе кил-ха, тата вё- 

ри шывне те хуш!
(Ипхгн чейник илсе т ухҫа каять.)
К а р а н д ы ш е в .  Ку вӑхӑтра чей ӗҫме . мӗнле кӑ- 

мӑл пур вара? Тӗлёнсе каятӑп.
В о ж е в а т о в ,  " Ӑш типнӗ, Юлий Капитоныч, мён 

ӗҫмеллине пӗясе ҫитейместӗп. Эснр канаш парсан, питё 
те тав тӑваттӑм.

К а р а н д ы щ е в  (сехечӗ ҫине. пӑхса). Халӗ кӑн- 
тӑрла. Халӗ пӗр черкке шурӑ врех ёҫме, . пӗр котлет 
ҫиме пулать, пёр» стакан~хаклӑ йышши эрех ӗҫмелле. 
Ирхине эпӗ яланах ҫапла апатланатӑп.

В о ж е в а т о в  (Огудаловӑна). Вӑп  епле пурӑнӑҫ, 
Харита Игнатьевна, кӗвӗҫмелли кӑна юлать. (Каранды- 
шева.) Эпё сирӗн вырӑята пӗр кун кӑна пурӑнса пӑхӑт- 
тӑм. Шур эрех те хӗрлӗ эрех ӗҫётгӗм! Пире апла юра- 
масть,  ӑса ҫухатӑпӑр. Сирён пурне те тума юрать, ка- 
питалӑра пӗтермёр, мёншӗн тесен вӑл сирӗр ҫук. Эпир 
ҫут тӗнчене инкеклӗ ҫуралса тухнӑ, пирён' ӗҫсем пит 
пысӑк, ҫаЕӑнпа пире ӑса ҫухатма та юрамасть.

(Иван чейникпе стакан парать.)

Тархасшӑн,  Харита Йгнатьевнв! (Стакана тултр- 
рать те парать.) Эпӗ чее те сиввине кӑна еҫетӗп, ма- 
на ҫынсем вӗрине бҫет .тесе  ан кзлаччӑр тетёп.

О г у д а л о в а .  Чейӗ  сивб-ҫке; анчах эсёу Вася, ма- 
на хӑватливе ярса панӑ.

В о ж е в а т о в .  Юрать .  Сыпӑр, мавӑн кӑы?ла ан та- 
тӑр. Уҫӑ сывлӑшра пӑсмасть вӑл.

К а р а н д ы ш е в  (Ивана). Паян ман пата кӑвтӑрла- 
хи апат. вӑхӑтӗнче ӗҫлеме пыр.

И в а н. Юрать,  Юлий Капитоныч!
К а р а н д ы ш е в .  Эсӗ, тӑванӑм, таеарах тӑхӑнса пыр.
И в а н. Паллӑ ӗнтӗ—ҫире фрак, эпирӑнаӑнлакса ҫитнӗ.
К а р а н д ы ш е в. Акӑ мӗн, Василйй Данилыч, паян 

ман пата ап&та пырсамӑр.,
В о ж е в а т о в .  Тавтапуҫ.  сире., Мана таф рак  тӑхӑн- 

ма хушатӑр-и?
К а р а н д ы ш е в .  Хӑвӑран кӑмӑлӑра килӗщнӗ пек 

пырӑр, ан именёр; Анчах та дамӑсем. пулаҫҫӗ.
В о ж е в а т о в  (пуҫ т айса). Юрё. Ятӑма ямасса хама 

хам шанатӑп.
К а р а н д ы ш е в  (Кнуров папьне пырать). Мокий 

Парменыч, м а н п а т р а  аиатланма паян сирён кӑмӑлӑр 
.пулмё-ши?

К н у р о в (ун ҫине т ӗлӗнсе пӑхса илет). Сирӗн 
патӑра-и?

О г у д а л о в а .  Мокий Парменыч, ку пирён патри 
пекех,— ӗҫкё Ларисӑ -ячӗпе пулать.

К н у р о в. Апла эеир чӗнетёр? Илтме хавас, эпӗ пырӑн.
К а р а н д ы ш е е .  Эпӗ вара шанса тӑратӑп.
К н у р о в. Пыратӑп,  тесе калавӑ. (Хаҫат вулать.)
О г у д а л о в а. Юлай Капитоныч—манӑн пулас кӗ-

рёвӗы: ӑна &пӗ Ларис-ӑна паратӑп.
К н у р о в (вуланӑ май). Вӑл ӗҫ хӑвӑрӑн.
К а р а н д ы ш е в .  Ҫапла, Мокий Пармеьыч, авланас, 

терӗм.  Эпё тӗрлё тёшмӗшсенчен,  элексенченяланахинҫе 
тӑнӑ, ҫявӑн пекех тӑратӑп тз. V

(Кнуров питне хаҫачӗпе хуплатъ).
В о ж е в а т о в  (Огудаловӑна), Мокий Парменыч 

хӑйне хыттӑн тытать.
К а р а н д ы ш е в  (Кнуров патӗнА^н Вожёватов пат- 

не пырать). Лариса Дмитриевна хисеплӗ ҫынсем хуш- 
щинче кӑна пултӑр, тетӗп эпӗ.

В о ж е в а т о в .  Апла иккен, эп5 вара хисеплӗ ҫын- 
сен-'1 ушкӑнӗнче тӑрагӑп-и? Тавгапуҫ, зпӗ ӑыа кӗтменччӗ.
(Гаврилона.) Гаврило, чейшӗн манран мён чухлӗ?

Г а в р и л о. Эсир икӗ порци илнӗччӗ-и?
В о ж е в а т о в .  Икӗ порци ҫав.
Г а в р и л о. Эеир хӑвӑр пёлеттёр-ҫке, Василий Да- 

нилыч, малтанхи пекех... Вунвиҫё тенкё,
В о ж е в а т о в. Эпӗ йӳнелнё тесе.
Г а в р и л о. Ӑҫтан йӳнелтёр! Курссем, пошлинӑсем 

тӳлеттереҫҫё те тӳлеттереҫҫё.
В о ж е в д т о в .  Эгӗ санпа тавлашмастӑп, мён ҫыпӑ- 

ҫатан! Укҫине ил те кай. ( Укҫа паратъ.)
К а р а н д ы ш е в ,  Мӗншён вара кун пек хаклӑ? Эпё 

ӑнланмастӑп.
Г а в р и л о. Кама хаклӑ, кама йӳнӗ. Эсир ун пек чее 

ӗҫместёр.
О г у д а л о в а  (Карандышева). Чарӑнӑр эсир, ют 

ҫын ӗҫне ан хутшӑнӑр!
И в а н. Василий Данилыч, яЧӗкеҫ“ пароход килет.
В о ж е в а т о в .  Мокий Парменыч, , ,Чёкеҫ ' ‘ килсе 

ҫитет. Пӑхассӑр килмест-и? Эпир аяла анмӑпӑр, ту ҫин- 
чен пӑхӑпӑр.

К н у р о в. Каяр. П ӑхас . (Тӑрать.)
О г у д а л о в а .  Вася, эпӗ сан лашупа каятӑп.
В о ж е в а т о в .  Кайӑр та, анчах каялла хӑвӑрт ярӑр. 

(Лариса патне пыратъ те ун п а  шӑппӑн калаҫать).
О г у д а л о в а  (Кнуроз пат не пырать). Мокий Пар- 

мёныч, туя хатӗрленеглӗр те, ӗҫё нумай иккенне ӗнен- 
местёр пулӗ.

К н у р о в. Ененгтёп.
О г у д%а л о в а. Сасартӑк пы.сӑк тӑкаксем сиксе тух- 

рӗҫ, ун пекех пулассине кётменччё те. Ыран Лариса 
ҫуралнӑ кун, ӑна пӗр-пёр парне парасчӗ.,.

К н у р о в. Юрать, эпӗ сирёа патӑра пырӑп.

(О гудалова каягь.)

Л а р и с а  (Вожеватова). Тепре куриччен сывӑ пу- 
лӑр, Вася!

(Вожеватовпа Кнуров каяҫҫӗ. Лариса Карандышев патне пырать). 

4-мӗш курӑну
КАРАШШШЕВПА ЛАРИСА.

ЛАРИСА. Эпӗ халӗ А т ӑ л  л е ш  енке п ӑ х са  тӑтӑм: унта,  
й ӑл ӑм р а,  ытла та л а й ӑ х -ҫк е !  Часрах каяр яла.

К а р а н д ы ш е в .  Эсир Атӑл леш евне пӑхса тӑрат- 
тӑр-и? Вожеватов сирёнпе мӗн калаҫрё?

Л а р и с а. Нимех те ҫук, ахалех кирлӗ-кирлӗ мар- 
сем ҫинчен. Атӑл леш енне, вӑрмана каяс килет манӑн... 
(Ш ухӑша кайса.) Каяр кунтан, каяр!

К а р а н д ы ш е в .  Ҫапах та аптӑрамалла! Мён ҫинчен 
калаҫма пултарчё вӑл сирӗнпе?

Л а р и с а. Ах, кирек мӗн ҫинчен калаҫсан та, сирӗн 
ӗҫёр ҫук унта!

К а р а н д ы ш е в .  Эсир ӑна „Вася“ тесе чӗнетӗр. 
Ҫамрӑк ҫынпа ҫапла ҫывӑх калаҫмалла-и?

Л а р и с а. Эпир пёрне-пӗри пёчёкреннех пӗлетпӗр; 
пёчёк чухне пёрле вылянӑ, эпё хӑнӑхса ҫитнӗ.

К а р а н д ы ш е в .  Сирён ёлӗкхи йӑласене пӑрахмалла. 
Тӑмсай та айван ачапа мӗн тума ачашланатӑр1 Сирӗн 
хушӑра' ӗлёкрех пулнисене халӗ тӳсме ҫук ёнтё.

Л а р и  с а (т арӑхса). Пирён патра нимех те пӑсӑкки 
пулман.

К а р а н д ы ш е в .  Цыгансен таборё,— акӑ мён пулнӑ. 
(Лариса куҫҫулне шӑлать.) Мана ҫилентӗр, каҫарӑр мана!

Л а р и с а. Цыгансен таборё те пулма пултарнӑ, ан- 
чах унта ҫапах та савӑнӑҫлӑччё. Ҫав табортинчен лайӑх- 
раххине мӗн те пулсан эсир мава пама пултарӑр-ши?

К а р а н д ы ш е в .  Паллах, паратӑп.
Л а р и с а. Мӗншӗн вара эсир ялан ҫав табора аса 

илсе мана ӳпкелетӗр? Ун пек иурӑнӑҫ мана хама килӗ- 
шетчӗ-и? Анне' кӑмӑлне кайнӑ пек тата вӑл мана хушнӑ 
пек тунӑ, пурӑнӑҫра эпӗ анкене ирёкпе те ирӗксёр те 
пӑхӑнса тӑнӑ. Цыган пурӑнӑҫё тесе эсир мана пӗрмаях 
йӗплени эсир ӑссӑр та хёрхенӳсёр ҫын иккенне кӑтар- 
тать.  Иӑпанмалли лӑпкӑ пурӑнӑҫ шырамасан, ҫынсен ку- 
ҫӗ умӗнчен тухса тарас мар тесен, эпӗ сире качча ка- 
яттӑм-и? Эсир ҫакна ӑнланса ҫитёр, эпё сире кайма ки- 
лӗшнине,  хӑвӑрӑн пысак  тивёҫлӗхёрсем пур тесе ан пӑ- 
хӑр, вёсене эпё халё курмастӑп-ха. Эпё халё сире юрат- 
ма тӑрӑшатӑп; мана халё пуян мар, лӑпкӑ кил пурӑнӑҫё 
илёртет,  вӑл мана темӗнле ҫӑтмах пек туйӑнать. Эпё

на эсир пулӑн ӑр, мана

хаваслатни те хбрхекни кирлӗ, мана ачашлӑр, лӑпкӑр! 
Эсир ҫак йывӑр сзмантсене асра тытӑр, манса ан кайӑр!

К а р а н д ы ш е в .  Ларнса' Дми гриекна, эпӗ сирйн кӑ- 
кӑлара хуҫаҫшӑа марччй, ахалех каларӑм...

Л а р и с а. „Ахалех1' тена мёие пёлтерет вӑл? Шу- 
хӑшламасӑр каларӑр-и? Снрёл сӑмахарсем мана ҫиленте- 
рессине эсяр ӑнланмарӑр. Ҫанла-и?

К а р . а а д ы  щ е'в. Ҫиленгерес шухӑшпа каламанччё.
Л а р и с а. Алла цулсан, питех те начар. Сӑмаха 

каличчея малтан шухӑшласа илес...пу.лать,. Сирӗн кӑмӑла 
каять пулсаа,  ыттисемпе супелтетӗр,  манпа астуса ка- 
ласӑр! Манӑн пурӑаӑҫ татӑлас пек тӑнине эсир курмас- 
тӑр-;и мёа? Хам каласан та, ҫынеенчен илтсен т.е—эпӗ 
пёр сӑмаха та сиктерсе хӑзармасгӑп,  чёре ҫумне илетён. 
Элӗ п и т ё  сисекен те туякан дулса кайрӑм.

К а р  а н д ы ш е  в. Апла пулсай, м ана , каҫарӑр.
Л  а р и с а. Каҫарӑп, анчах малашне асӑрхаса калаҫар! 

(Ш ухӑш а каять.) Цыганҫен таборӗ... Ку тӗрӗс те пулӗ, 
анчах вӑл таборта лайӑх та ырӑ ҫыпсем пурччӗ.

К а р, а н д ы ш е. в. Камсем ёав ырӑ ҫынсем? Сергей 
Сергеич Паратов мар-и?

Л а р н с  а. Ун ҫинчен нимен те ан калӑр мана.
К а р а н д ы ш е в. Мӗншён вара?
Л а р и с а .  Ӑна нёлмеҫтӗр, пёлнё пулҫан та, эсир ӑна

хак пама пёлес ҫук. ;. .. ( -лд\дмпй т 'Л ^ д тг.)
К а р а н д ы ш е  в. Ӗҫёсене пДхса ҫыанйсене хак па- 

раҫҫё. Вал сирӗнпе лайах иулчё-ц вара?
Л а р и с а .  Ку маяӑя ха м |н  .Дҫ., Элӗ.; ;ӑна: тйркеме,.  ят- 

лаҫма хӑратӑп пулеан, эсир ӑна сизвӗн асӑнса ан. калаҫӑр.
К а р а н д ы ш е в .  Лариса Дмитриевяа,  эпб сиртен пёр 

пытармаҫӑрах каласа пама ыйтатӑп.
Л  а р и е а. Мён кирле .ҫир.е?
К а р а н д ы ш е в. Эпб Паратовр.ан мёд енчен начар?
Л а р и с а. Ах, ан крлаҫӑр! •
К а р а н д ы ш е в .  Мӗншён?
Л а р и с а. Кирлӗ мар! Кирлӗ мар! Ан. танларитарӑр! 

шя К а р а н д ы ш е в. Э п е . ; С р |н аҫӑмахӑра илтесшён.
Л а р и с а .  Ан тархаслӑр, ан тёпчёр!
К а р а н д ы ш е в .  Мӗншӗн вара?
Л а р и с а, Мёяшён т-есгн, танлаштарни еире илем- 

летсе кӑтартас ҫук. Эснр хӑзӑра кура чипер. Эсир ла- 
йӑх, тӳрӗ чунлӑ ҫыя, анчах Сергей Сергеичпа танлаш- 

ҫиртен ннмёскер те тӑрса. юдмасть.,

К а р а н д ы ш е в .  Ку ахаль сӑмахсем кӑна, ӑна ӗҫпе 
ӗнентерсе ҫитерни кирлӗ. Эсир пире лайӑх тӗпчесе тухӑр.

Л а р и с а. Кампа танлашса пӑхасшӑн! Эсир хӑвӑра 
хӑвӑр манса суккӑрланса каятӑр пулас. Сергей Сергеич... 
вӑл арҫын идеалӗ- Идеал мён иккенне эсир ӑнланатӑр-и? 
Тен, эпӗ йӑнӑшатӑп п.уле, эаӗ ҫамрӑк-ха, ҫынсене пӗл- 
местӗп, анчах ку шухӑш манӑн ӑш-чикӗме кӗрсе ларнӑ,  
ӑна улӑштарма ҫук, вӑл манпа пӗрлех вилӗ.

К а р а н д ы ш е д .  Унра ытла чиперри пулнине ӑк- 
ланаймастӑп эпб, п&ртте ӑнланмастӑп. Нимёскер те кур- 
мастӑп. Темӗнле хӑюллӑх, чӑрсӑрлӑх... Ун пек пуласси 
килсен, такам -та пулма пултарать.

Л а р и с а. Унӑн мӗнле хӑюллӑх иккенне эсир пблмес- 
тӗр.

К а р а н д ы ш е в .  Мӗн апли-капли, мӗн тӗлӗнмелли? 
Пӑртакҫӑ мӑнкӑмӑллӑ пулни кӑна кирлб.

Л а р и с а. Акӑ мӗнле, эпё сире пёрре курнине кала- 
са парам. Кунта килсе кайрё нёр Кавказ офчцерё, Сер- 
гей Сергеичӑн юлташӗ, калама ҫук лайӑх стрелок: вӗ- 
сем иккӗш пирён патра пулчёҫ. ,Эпӗ эсир тёл пени ҫин- 
чен илтнӗччӗ,“ —тет ӑна Сергей Сергеич.— Начарпемес-  
т ӗ п ,— тет офицер. Сергей Сергеич ӑна пистолег парать, 
хӑйӗн пуҫӗ ҫине стакан лартать те тепёр пӳлӗме, вуни- 
кӗ утӑма яхӑн кайса тӑрать. „Перёр“ ,—тет.

К а р а н д ы ш е в .  Офицер печё-и вара?
Л а р и с а. Печӗ те паллах ӗнтё стакана ӳкерчӗ, ан- 

чах хӑй пӑртакҫӑ шурса кайрё. Сергей Сергеич ӑна ка- 
лать:, „Эсир питё чипер перетӗр, анчах эсир арҫынна, 
хӑвӑра ҫывӑх мар ҫынна пенё чух шуралса кайрӑр, тет. 
Акӑ пӑхса дӑрӑр, тӗнчере хамшӑниимоен те хаклӑ хӗ- 
ре перёп те шуралмӑп“ —,тет аӑл. Шухӑша каймасӑр, йӑл 
кулса мана темле укҫа тыттарать, перегг те укҫапа ма- 
нӑн алӑран ӳкерет.

К а р а н д ы  ш е в .  Эсир ӑна пӑхӑнсах тӑтӑр-и?
Л а р и с а. Ана пӑхӑнмасӑр тӑча пултаратӑн-и?
К а р а н д ы ш е в .  Эсир ӑна питӗ ӗненнӗ-и? ч
Л  а р и с а. Мӗн калаҫатӑр эсир! Ӑна ёненмесӗр тӑма 

пулмасть.
К а р а н д ы ш е в .  Чӗри ҫук, ҫавӑнпа вӑл хӑюллӑ.

. Л а р и с а .  Чёри те пур. Вӑл чухӑнсеяе пулӑшнине 
вёсене хӑй кӗсъинчи укҫиче пётёмпех панине эпё хам 
куртӑм. '

К а р а н д ы ш е в .  Сирён куҫӑр умӗнче Паратовӑн 
илӗртмелли енӗсем пур тейёпӗр. Анчах та ҫак пёчёк 
купец Вожеватов,  сирӗн Вася, мӗн вара?

Л а р и с а. Эсир кӳлешесшён мар-и? Ҫук ӗктӗ, ку 
айванлӑхӑра пӑрахӑр! Ку киревсёрлӗхе эпӗ чӑтма пул- 
тараймастӑп ӑна. Ун ҫинчен эпӗ сире малтанах каласа 
хуратӑп. Ан хӑрӑр, эиӗ пӗр ҫынна та юратмастӑп та, 
юратмӑп та.

К к р а н д ы ш е в .  Паратов килсе тухсан.
Л а р и с а. Паллах ёнтё, Сергей Сергеич килсе тух- 

сан тата вӑл авланман пулсан, вӑл пӗрре пӑхса илни те 
ҫитет мана... Лӑпланӑр, вӑл килмен, халӗ килсен те кая 
юлчё ёнтӗ. Эпир увпа нихҫан та курӑнӑҫаймастпӑр пулӗ. 
(А т ӑл ҫинче тупӑ сасси илтӗнет.) Мӗн ку?

К а р а н д ы ш е в .  Пёр-пӗр ухмаха тухнӑ купец хӑйӗн 
баржи ҫинчен анать пулӗ, ӑна чыс туса салют параҫҫӗ.

Л а р и с а .  Ах, манӑн сехре хӑпса тухрё.
К а р а й д ы ш е в .  Мӗн пулчё сире?
Л а р и с а. Манӑн нервӑсем пӑсӑлса пӗтнӗ. Эпӗ халӗ 

ҫак сак ҫинчен аялалла пӑхрӑм та пуҫӑм ҫаврӑнчё. Кун- 
та хытах аманма пулать.

К а р а н д ы ш е в .  Аманма! Кунта чӑн вйлӗм: аялта 
чул сарса тухнӑ. Кунта ытла та ҫӳллӗ, ҫӗре ҫитсе ӳкич- 
ченёх вилсе кайӑн.

Л а р и с а. Ҫитет ёнтӗ, киле каяр!
К а р а н д ы ш е в .  Манӑн та каймалла, манӑн паян 

хӑна апачӗ.
• Л а р и с а (решетке патне пырса). Пӑртакҫӑ тӑрӑр.  

(А я ла л л а  пӑхать.) Ай, ай! Тытӑр мана.
К а р а н д ы ш е в  (Ларисӑна аллинчен тытать). Ка -

яр, ан ачаланӑр! (Каяҫҫӗ.) ' >
%

(Гаврилопа Иван кофейньӑран тухаҫҫӗ)

о-мӗш курӑну.
И в а н. Тупӑ сасси! Улпут килчӗ, Сергей Сергеич 

килнё!
Г а в р и л о. Эпӗ паҫӑрах каларӑм. Эпӗ пёлетӗп ӗнтӗ: 

хурчӑка иккенӗ вёҫнинченех курӑнать.
И в а н .  Коляска пушах хӑпарать. Господасем ҫуран 

кнлеҫҫӗ эппин. Ав вӗсем! (Кофеӑньӑна чупса кӗрегп.)
Г а в р и л о. Савӑнсах кӗтетпӗр. Мӗнпе хӑналамалла, 

пуҫ та ёҫлеме ӗлкӗреймест.

К ӗреҫҫӗ: Паратов, ун ҫийӗнче пӗр умлӑ хура ансӑр сюртук, лаклӑ
аӑрӑм кунчаллӑ атӑ, шурӑ картуз, хуле урлӑ ҫакса янӑ ҫул сумки; 
Робинзою  плащ-тӑхӑннӑ, сылтӑм аркине сулах^й хулпуҫҫийӗ ҫине хунӑ, 
ҫӳллӗ те ҫемҫе шӗлепкине чалӑшшӑн тӑхӑнна; Кнуров, Вожеватов; 
Иван щетка йӑтса кофейньӑран чупса тухать, Паратовӑн тумтирне 

тасатма тытӑнать.

6-мӗш курӑну
ПАРАТОВ, РОБИНЗЭН, КНУРОВ, ВОЖЕВАТОВ, ГДВРИЛОПА

ИВАН.

П а р а т о в (И вана). Мӗн эсӗ! Эпӗ шыв ҫннчен-ҫке, 
Атӑл ҫинче тусан ҫук.

И в а н .  Анчах,сударь,  юрамасть... Йёрки тасатма ый- 
таТь. Эпир сире пӗр ҫул курман, ҫавна кура... Килсе ҫит- 
нипе сире, сударь, Тавтӑватпӑр.

П а р а т о в .  Юрать эппин, тавтапуҫ! Ме! (Ивана пӗр 
т енкӗлӗх хут  укҫа  парать.)

И в а н. Чӗререн тавтӑватпӑр.  (Каять )
П а р а т о в. Эсир мана, Васнлий Данилыч, .Само- 

л ӗ т “ пароходпа кӗгрӗр-и?
В о ж е в а т о в .  Эсир хӑвӑр „Чӗкеҫ“ пароходпа вёҫ- 

се килессине эпб пёлменччӗ; эпё вӑл баржӑсем турттарса 
килет тесе шухӑшланӑччё.

П/а р а т о в. Ҫук, эпё баржӑсене сутса  ятӑм. Эпӗ 
паян ирхине килесшёнччё, яСамолёт“ парохода хӑва- 
ласа иртсе каясшӑнччё, анчах машинист хӑравҫӑ пулчӗ. 
Эпё кочегарсене: „Шуруй!“ тесе кӑшкӑратӑп;  маши-
нист, хутма чарса, вёсенчен вутта туртса илег. Эпӗ 
хамӑн пӳлёмрен сиксе тухрӑм. „Э сир ,—тет машинист,— 
тепёр  пуленкке кӑна вут пӑрахсассӑн, шыва сиксе юла- 
т ӑ п “, тет. Пароход хуранё ҫурӑлса кавсран хӑрать, хут 

• ҫине ҫырса т ухнӑ  ц и ф р ӑ с е н е  к ӑтартать , пӑс шалтзн 
м ӗ н л е  хи р н и н е  ш у х а ш л а с а  кӑдарьӑ. В ӑ л — ю тҫёр ш ы в  
ҫынни,  голландец, чунё пёчӗк-ҫке, вӗсен чун вырӑане 
арифметика. Эпё, господа, сирё^хамӑн тусӑмпа паллаш- 

, тарма манса та кайнӑ. Мокий Пармеяыч, Василяй Да- 
нилыч! Паллашӑр: Робинзон. (Робинзон мӑнкӑмӑллӑн  
пуҫ таять, Кнуровпа Вожеватова а лӑ  парать.)

В о ж е в а т о в .  Хӑйӗннипе ашшӗ ячӗ мёнле?
ГТ а р а т о в' Хӑйён ячӗ те, ашшӗн те ҫук, Робинзон 

кӑна.
Р о б и н з о н  (Паратова). Серж!
П а р а т о в. Мӗн сана?
Р о б и н з о н .  Кӑнтӑрла ҫигрӗ, тусӑм, пырӑм ярӑнать.

П а р а т ов. Кӗтсе тӑр ӗнтӗ, гостиницӑна кайӑпӑр*
Р о б и н з о н  (кофейня ҫине кӑтартса). УоИӑ!
П а р а т.о в. Кай рппин, шуйттан санпа! (Робинзону  

кофейня енне утать.) Гаврило, эсӗ ку барина пӗр черк- 
керей ытла ан пар, унӑн кӑмӑлё лӑпкӑ, мар.

Р о б и н з о н  (хулпуҫҫине вылятса ). Серлс! (Кофей- 
ньӑна каятъ. Ун хыҫҫӑн Гаврило утать.)

П а р а т о в. Господа,- ку— провинцири актёр, Счаст- 
ливцев Аркадий.

В о ж е в а т о в .  Мӗншӗн ӑна Робинзон тетёр?
П а р а т о в. Акӑ мёншӗн: вӑл кӑйён тусӗпе, нӗр 

купец ывӑлӗпе, Непутевыйпа, пароходпа пынӑ. Пароход 
ятне эпб пёлместӗп. Паллӑ ӗнтё, иккёшё те ҫителёклӗ 
таран ӳсёр пулнӑ. Пуҫёсене мӗн кӑна килнӗ—ҫавна тунӑ, 
публика ҫапах тӳссе пынӑ. Юлашкинчен ытла та алхас- 
са кайса, драмӑллӑ кӑтарту шухӑшласа кӑларнӑ: тумӗ- 
сене хывса пӑрахнӑ, минтере касса унӑн мамӑкӗ ҫинче 
йӑваланнӑ та—хӑйсене кайӑкла ҫынсем пек кӑтартас те- 
се сиксе тухнӑ; капитан вара, пассажирсем ыйтнине 
итлесе, вёсене пушӑ утрав ҫине антарса хӑварнӑ. Эпир 
ҫав утрав хёррипе пыратпӑр. Пӑхатӑп-—пӗр ҫын аллисене 
ҫӗклесе пире йыхӑрать. Эпё хайхи „стоп“, {плюпка 
ҫине ларатӑп та Счастливцев артиста тупса илсе киле- 
тӗп. Ӑна пароход ҫине лартатӑп, уривчен пуҫласа пуҫне 
ҫитиччён хам( тумтире тӑхӑнтаратӑп. Пурлӑхӑм ман 
ытлашши те пур. Господа, манӑн артистсене юратас ҫӑ- 
мӑл ӑсӑм пур... Акӑ мёнрен килсе тухрӗ унӑн ячӗ 
Робинзон. , .

В о ж е в а т о в .  Непутевый утрав ҫинчех тӑрса юлчӗ-и?
П а р а т о в. Мана мён тума кирлӗ вӑл; уҫӑлса тӑ- 

тӑр-ха ҫил ҫинче. Господа, эсир хӑвӑр шухӑшлӑр-ха, ҫул 
ҫинче вилес пек кичем, темӗнле юлташа курсан та  са- 
зӑцатӑн.

К н у р о в. Ҫапла пулмасӑр.
В о ж е в а т о в .  Ку ҫав тери телей, ҫав тери  телей! 

Ылттӑн япала тупнӑ эсир.
 ̂ К н у р о в. Пӗр инкекӗ пур, ӗҫкйпе тарӑхтарать.

П а р а т  о в. Манпа вӑл, господа, апла хӑтланай- 
масть:  эпё ун пирки хытӑ, укҫи ҫук ун, мавран ыйтма- 
сӑр ӑна пама хушман. Телейёме кура, манӑн нӗр фран- 
цузла кёнеке тупӑнчӗ, укҫа ыйтсанах эпё ҫавна тытта- 
ратӑп ӑна. Пёр странинине вёренсе ҫитмесёр, ан ыйт 
та. Ларать те вӗренет. Чиперех тӑрӑшать!

В о ж  е в а т с в. Ха, телей те вара сирӗн, Сергей '
Сергеич!  Эпӗ ун г'ек ҫынна тупас пулсан, ним те шел-
лемен пулӑттӑм,— тупӑнмасть. Лайӑх актер-и нӑл?

П а р а г о в. Лейӑххи мар! Еӑл пур амплуасене те 
Еёренсе ирттернӗ,  суфлёрта та пулнӑ, халӗ опереткӑсен- 
че вылять.  Хӑйне кура пырать, култаркалать.

В о ж е в а т о в. Савӑнӑҫлӑ аттла? '
П а р а т о в. Култара,кан господин.
В о ж е в а т о в .  Уьпа тӑрӑхласа калаҫма та юрать-и?
II а р а т о в. Юрать,  ҫилекмест вӑл. Эпё сире ӑна 

ик-виҫё кува пама пултаратӑп,  хӑ1 ӑр чунӑра каитарӑр.
В о ж е в а т о в ,  Пйтб тавтӑватӑп.
К н у р о в. вЧёкеҫе* сутма шеллеместёр-и?
П а р а т о в .  Мёскер ӑна шеллес? Ман ёмёрлӗхе Шут- 

ланӑ пёр япалам та ҫук, Мокий Парменыч, Уссине 
курнф кушӑра мён т ӑка а р  п^ӐУӑр, пурне‘-те сӳтса 
яратӑя .  Халӗ майӑн, госпбда ," ёҫсем те урӑхла, шутӑм- 
сем те урӑхла. Эпӗ пуян хӗре ҫураҫнӑ, хулӑмне— ылт- 
тӑн приискӑсем илетёп.

В о ж е в а т о в .  Хулӑмӗ лаЙах.
П а р а т о в. Анчах вӑл мана питё йӳнех килсе лек- 

мест: хамӑн ирӗкӗме,  савӑнӑҫла пурӑнӑҫӑма та пӑрӑхма 
тӳрӗ  килё, ҫавӑнпа та  юлашки кунсене хёаӗртёге ирт- 
терме тӑрӑшмалла. ф

В о ж е в а т о в .  Тӑрӑшӑпӑр,  Сёргей Сергеич, тӑрӑ- 
шӑйӑр.

П а р а т о в. Манӑн ҫураҫпӑ хӗрён зшшё пысӑк, чап- 
лӑ господин-; йёркелӗхе  Хытӑ тытакен ҫын: цыгансем, 
ӗҫкё-ҫикӗсем тата ыттисем ҫинчен илтесшӗн те мар, 
табак нумай туртнине те юратмасть. Унта фрак тӑхӑн 
та раг1ег 1гапза1$1 Акӑ халӗ ӑпё Робинзонпа вӗренетӗп. 
Робинзон, хамӑра пысӑк ҫынсем пек тытас теее-ши, эпё 
пӗлместёп, мана „Серж* тесе мар, „ля Серж^ тесе чё- 
нет, култарса вёлерет.  (Кофейня крыльци ҫине Робин- 
зон тухатъу темскер чӑмлатъ. Гаврило тухать.)

. Т  ' ‘‘ 1 1 в о Т Б Я' Э Ж о 8-
7-мӗш курӑну

П А РАТО В, КНУРОВ, ВОЖЕВАТОВ, РОБИНЗОН, ГАВРИЛО,
ИВАН

П а р а т о в (Робинзона). Ҫие 1а11ез уоиз 1ӑ. Уепег!
Р а . б и н з о н  (м ӑнкӑм ӑллӑн ). Сотшеп!?

П а р а т о в. Епле чяпер-ҫке! Мӗнле вӑа,  господа! 
(.Робинзона,) Йёркеллӗ обществӑна хаварса трактире 
каяс киревсӗр йӑлана пӑрах эсё!

В о ж е в а т о в .  Вӑсен ҫакӑн пек инкекӗ пур ӗнтӗ.
Р о б и н з о н. Ля Серж, эсӗ ман ҫинчен каласа па- 

ма ӗлкӗрнӗ те иккен. Питех те кирлб пулнӑ-и?
П а р а т о в. Эсӗ мана каҫар, санӑн псевдонимна'  уҫ- 

са патӑм.
В о ж е в а т о в .  Эаир сана, Робинзон, пӑрахӑҫа кӑ- 

лармӑаӑр,  эсӗ цирбн патра англичанан вырӑнне те тӑ- 
ма пултарӑн.

Р о б и н з о н .  Эсир мана тӳрзх „эсӗ“ тесе калатӑр-и? 
Эпир иксӗмёр брудершафг ёҫменччӗ.

В о ж е в а т о в .  Пурпӗрех:. .  Нимбнле церемони те 
кирлӗ мар!

Р о б и н з о н .  Анчах' эпӗ кирек кампа та хурӑнташ- 
лӑ кадаҫмастӑп, ун пек калаҫнине тӳсме те пултарай- 
мастӑп.

В о ж е в а т о в .  Эпӗ ун пекки мар-ҫке...
Р о б и н з о н. Эсир кам вара?
В о ж е в а т о в. Купзц.
Р о б и н з о н .  Пуяа-и?
В о ж е в а т о в .  Пуян.
Р о б и н з о н .  Хыткукар мар-и?
В о ж е в а т о в .  Мар.
Р о б и н з о н. Кун пех ҫын кӑмӑллӑ. (Вожеватова 

а л ӑ  парать). Падлашма та чипер! Халб эпӗ сире манпа 
ютшӑнмасӑр калаҫма ирек паратӑп.

В о ж е в а т о в .  Туслашрӑмӑр эппин: икё ӳтӗн пӗр 
чун.

Р о б и н з о н.-Кӗсъи те пӗрре. Хӑзӑрӑннипе аҫу ячб? 
Яту мбнле, аҫун ячё кирлӗ те мар.

В о ж е в а т о в .  Вӑеняий Данилыч.
Р о б и н з о н .  Акӑ мён, Вася, чи малтан паллашнин 

хакӗ пултӑр: маншӑн тӳле-ха.
- В о ж е в а т о в .  Ҫыр, Газрило! Эпир паяя каҫхине 

Атӑл леш енне прогулкӑна кайса килӗпӗр, Сергей Сер- 
геич. Пӗр катер ҫинче цыгансем, теприн ҫинче хамӑр 
пулӑпӑр; ковёр ҫине ларса тухӑпӑр та пылаксемпр^ тул- 
тарнӑ эрех пӗҫерӗпёр.

Г а в р и л о .  Манӑн халӗ, Сергей Сергеич,  икӗ 
ананас сире тахҫантанпах кӗтсё выртать;  эсир килсе 
ҫитнӗ йӑлапа ҫавсене памалла мар-з сире?

П а р а т о в  (Гаврилона). Юрать, кас вӗсене! (Во- 
жеватова.) Эсир, господа, мана хӑвӑр кӑмӑлӑра килнӗ 
пек пӑхӑр.

Г а в р и л о. Эпӗ хам ӗнтӗ, Василий Данилыч, мён 
кирлине хатӗрлесе ҫитерӗп: кун пек савӑнӑҫлӑ кӗреке 
валли мавӑн икӗ кӗмӗл каструля пур, эпб сирӗн пата 
хамӑн ҫынсене те ярса парӑп.

В о ж е в а т о в .  Юрать, ултӑ сехет тӗлне пурте ха- 
тӗр  пултӑр! Ытлашшинё илсе пырсан, ятласа пӑрахмӑп, 
ҫитменнишён эсӗ ответ тытӑн,

Г а в р и л о. Анланатпӑр.
В о ж е в а т о в .  Каялла килнӗ чухне катерсем ҫчнче 

тӗрлӗрен тӗслӗ хунарсем ҫутӑнӑр.
Р  о б и н з о ‘н. Ваҫӑпа паллашни нумай пулмасть, 

анчах эпӗ ӑна юратса пӑрахрӑм, господа. Тӗлӗнмелле 
ҫын!

II а р а т о в. Хаваслӑ пултӑр, урӑх ним те кирлӗ мар. 
Эпе каччӑ пурӑнӑҫӗпе сывпуллашса уйӑрӑлатӑп, кайран 
ӳкӗнмелле ан пултӑр.  Апатланма сире, господа, хам 
пата чӗнетёп.

. В о ж е в а т о в. Эккей! Юрамасть, Сергей Сергеич.
К н у р о в. Пире чӗнкӗ вырӑн пур.
П а р а т о в. Кайма ан килӗшӗр, госпола.
В о ж е в а т о в .  Каймасан юрамасть: Лариса Дмит- 

риевна качча ^аять, халё эпир унӑн каччи патёнче хӑ- 
нара пулатпӑр.

П а р а т о в. Лариса качча каять! (Ш ухӑш а кайса.) 
Кайтӑр...  Турӑ пиллӗхӗ ӑна! Ун пек авантарах пулать. 
Эпӗ увӑн умёнче пӑртакҫӑ айӑплӑ, пысӑк айӑпа кӗнӗч- 
чӗ, вӗсем патне ура ярса пусма та юрамасть, халӗ ӗнтӗ 
качча ^аять, ҫапла вара пирён ӗлёкхи ҫыхӑну пӗтсе ла- 
ратр, эпӗ хӗрёпе амӑшин аллисене чуптума пыратӑп. 
Эпӗ Харита Игнатьевнӑна кӗскенрех калӑма—аппа тесе 
чӗнетӗп.  Эпӗ кӑштах Ларисӑна. качча илеттём, вӑт 
ҫынсене култараттӑм вара. Эпӗ ухмаха ереттӗм. ‘Качча 
каять  иккен. Капла туни ӑслӑ ӗҫ, ҫапах та чунӑма пӑр- 
такҫӑ ҫӑмӑл. Ӑна турӑ сывлӑхпа ӑнӑҫуллӑ пурӑнӑҫ пар- 
са пьгтӑр! Эпӗ вёсем патне кӗрсе тухӑтӑп-ха, мёнлерех- 
ши халӗ вӑл, —пӗлес килет, питё те пёлес килет.

В о ж е в а т о в .  Сире чёнеҫҫӗ пулё.
П а р а т о в. Паллах ӗнтӗ, мансӑр ёҫ пулать-и!
К н у р о в. Хӑнара калаҫса лармалли ҫын пулнишён 

савӑнагӑп эпӗ.

П а р а т о в. Пурӑнӑҫ кӗске теҫҫӗ философсем.  
Ҫапла, господа, унпа усӑ| курма пӗлни кирлӗ. №ез1: се- 
раз, Робинзон? /

Р о б и н з о н. Вуй, ля Серж.
В о ж е в а т о в. Тӑрӑшӑпӑр, сире кичемленме памӑ- 

пӑр. Эпир виҫҫёмӗш катера илӗпӗр, унта"полковой  му- 
зы кӑна лартса тухӑпӑр.

П а р а т*о в. Сывӑ юлӑр, госяода. Эпӗ гостиницӑна 
каятӑп. Марш, Робинзон!

Р о б и н з о.н. (Ш ӗлепкине ҫ.ӗклесе).
Сывӑ пултӑр савӑнӑҫӗ!
Сывӑ пултӑр хӗпӗртӳ!



и к к ӗ м ё ш  п а й ӗ

Огудалова ҫуртӗнчи пӗр пӳдӗм. Икӗ алӑк: пӗри урам енчен кӗ- 
мелли, тепӗр алӑкӗ еулахай енче; сылтӑмалла кантӑк. Пӳлӗмӗнче 

тирпейлӗ, чухӑнах та мар; фортепьяно, ун ҫинче гитара выртать. '

1-мӗш курӑну

ОГУДАЛОВА пӗччен. Суӑахай алӑкӗ патне уҫса пырать, аллине пӗчӗк
тӑваткӑл япала тытнӑ.

О г у д а л о в а .  Лариса, Лариса!
Л а р и с а (сцена хыҫӗнче). Эпӗ тумланатӑп,  анне.
О г у*д а л о в а. Ш х с а  савӑн-ха, мёнле парнё парса 

хӑварчӗ сана валли Вася!
Л а р и с а (сцена хыҫӗнче). Кайран та пӑхӑп!
О г у д а л о в а .  Мён гери паха япала— пӗр пилӗкҫӗр 

тенкё тӑрё. Ыран ирхине -Лариса пӳлӗмне ;лц>ӑр, тет, 
анНах кам париеленине ан калйр, тет. Эпё чӑтаймасӑо 
каласа ярасса хӑй пӗлсе тӑрать, мур илёсшӗ. Пирён 
патӑрта кӑшг ларма сёнтӗи, лзрмарё, пӗ{ /ю т  патшалӑх 
ҫыннипе ҫӳрет, ӑна хула кӑтартдть. Ӑна ӑнланса илме 
йывӑр, те.чӑннипех, те юптарса. »'Ман ку ют патшалӑх 
ҫыннике йур эрех ӗҫмелли вырӑнсене те кӑтартмалла", 
тет. Пчрён пата та илсе килме пулчё ҫав ҫынна. (Кан- 
тӑкран пӑхать.)- Мокий Парменыч килет! Ан тух, эпё 
унпа хам пёччен калаҫӑп. (Кнуров кӗрещ.)

2-мӗш кур ӑ н у '

ОГУДАЛОВА, КНУРОВ.

К н у р о в (алӑкранах ). Сирӗн патӑрта никам та 
•ҫук-и?

О г у д а л о з а .  Никам та ҫук, Мокий Парменыч.



• К н у р о в. Питӗ аван.
О г у д а л о в а ,  Ӑҫта ҫырса хурам-ши ку телее'  Тав- 

тапуҫах килнӗшӗн, Мокий Парменыч, тавтапуҫах! Ытла 
оавӑннипе шухӑш салансах кайрӗ, чӑн та... сире ӑҫта 

, лартасса та йёлместёп.
К н у р о в .  Пурпёрёх, ларӑп ӑҫта та пулсан (ларат ь)„
О г у д а л о в а .  Ларисӑна каҫарӑрах: вӑл халё тум- 

ланать, анчах ӑна васкатма та пулать.
К н у р о в. Ҫук, мӗншён чӑрмантарас!
О г у д а л о в а .  Епле кӗме шут тытрӑр?
К н у р о в. Апат умён яу1ан нумай утса ҫӳрҫтёп эпё. 

Сирӗн пата кётӗм те вара. 4
О г у д а л о в а .  Пёлсех тӑрӑр, Мокий Парменыч. 

Эсир килсе тухни пирӗншён питех те пысӑк хисеп: ӑна 
ниепле савӑнаҫпа та танлаштарма ҫук.

К н у р о в. Апла зсир Лариса Дмитриевнӑна качча 
паратӑр.

О г у д а л о в а .  Ҫапла, Мокий Парменыч, качча парат- 
пӑр.

К н у р о в. Укҫасӑрэх илекев каччӑ тупӑнчё эппин?
О г  у д а л о в а .  Укҫгс^рах, Мокий Парменыч. Ӑҫтав 

эпир укҫа тупса парӑпӑр-ха.
К н у р о в. Вӑл мёнле, сирён каччӑр, ытла укҫал- 

лӑ-и?
О г у д а л о в а .  Мӗн укҫи! Аран-аран пурӑнкалама- 

лӑх пур.
К н у р о в. Сирӗн шутпа,  Лариса Дмитриевкӑна чу- 

хӑн ҫынна пани ырӑ ёҫ шутне кӗме пултарать-и?
О г у д а л о в а .  Пӗлместӗп,  Мокий Парменыч, манра 

айӑп ҫук: хӑйӗн ирӗкӗ ҫапла пулчӗ.
К н у р 6 в. Сирӗн шутпа ҫав ҫамрӑк ҫынни ырӑ ӗҫ 

тунӑ пек-и?
О г у д а л о в а .  Мӗнех вара, ӑна мухтаМа тг пулать 

тесё шутлатӑп эпё.
К н у р о в. Кунта мухтамалли ним те ҫук, хурламал- 

ли пур. Вӑл хӑйве кура, айван ҫын мар-тӑр. Камах вӑл... 
Камах палланӑ ӑна, ун .ҫине никам та пӑхман! Халӗ ӗн- 
тё пӗтём хула ун ҫинчен калаҫма тытӑнӗ, чи лайӑх ҫын- 
сем хушшине кёрсе кайё, сӑмахран, вӑл мана хӑй патнё 
хӑнана чёнме хӑйрё. Айванла ку: те шутлама пӗлмен, 
те  шутлас темен,— ун пек арӑмпа пурӑнма епле мул 
тупса ҫитермелле ун. Ҫавӑн пирки калаҫса татӑлмалла. 
та пирӗн иксӗмёрӗн.
28



О г у д а л о в а .  Ырӑ ҫын пулсамӑрччӗ, Мокий Пао- 
меныч.

К  н у р о в. Хӑвӑр хӗрӑр ҫинчен эсир мӗн шухӑшла- 
тӑр?

О г у д а л о в а .  Ним калама та пӗлеймесгӗп, сире 
итлесси кӑна юлчӗ.

К н у р о в. Лариса Дмитриевнӑн хуҫалӑх тытма пё- 
лесси ҫук. Эсир ӑнланатӑр-и, чухӑн ҫемьере йӗркелесе 
пымалли ӑсталӑхб ҫук унӑн.

О г у д а л о в а .  Ҫук, ҫук. Ним те ҫук.
К н у р о в. Вӑл таса сывлӑш кӑна.
О г у д а л о в а .  Таса сывлӑш, Мокий Парменыч.
К н у р о в. Вӑл' пуянлӑхра, капӑр тумсем тумланса 

илемлӗн йӑлтӑртатёя, тӑма кӑна ҫуралнӑ.
О г у д а л о в а .  Йӑлтӑртатса тӑма кӑна, Мокий Пар- 

меныч.
К н у р о в. Сирӗн Карандышев ӑна йӑлтӑркк? пурӑ- 

нӑҫ пама пулгарать-и мбн?
О г у д а л о в а .  Ҫук, мӗн каласси пур!
К н у р о в. Ҫурма мещанла чухӑн пурӑнӑҫа тӳссе 

пурӑнаймасть вӑл. Мён пулӗ апла? Имшерленсе кайё, 
кайран чахотка пуҫланӗ.

О г у д а л о в а .  Ах, мӗн калаҫатӑр! • Турӑ сыхлатӑ- 
рах1

К н у р о в. Ҫийёнчех упӑшкине пӑрахса хӑвӑр пата 
таврӑнма ӑс ҫитерсен, аван пулёччб.

О г у д а л о з а .  Каллех хурлӑх, МОкий Парменыч: 
эпир хӗрпе иксбмёр мӗн ҫисе пурӑнӑпӑр!

К н у р о в. Ун пек инкеке юсама нимёнех те мар. 
Пёр-пёр вӑйлӑ та пуян ҫын хӳтлёхӗ ҫеҫ кирлб.

О г у д а л о в а .  Ун пек ырӑ ҫын тупӑнсан аванччб.
К н у р о в. Тулма тӑрӑшмалла. Ун пек вӑхӑтра сум- 

лӑ ҫын питед те кирлё.
О г у д а л о в а .  Калама ҫук кирлӗ.
К н у р о в. Упӑшкинчен уйрӑлас вӑхӑт инҫе-ха, вӑл 

качча та кайман-ха теме пултаратӑр эсир. Пулма пул- 
тарать, тен инҫе, тепёр енчен ҫывӑх та пулма пулта- 
рать. Ҫавӑнпа сйре малтанах асӑрхаттарса калани ин- 
кек кӳмё, тепёр йӑн^ш туса хума чарё. Пёлтерем сире: 
эпӗ Лариса Дмитриевнашӑн нимён те хӗрхенсе тӑмӑп.  
Эсир мёншён кулса тӑратар?

О г у д а л о в а. Эсир ӑна кӑмӑлланишӗн эпё питӗ 
савӑнатӑп, Мокий Парменыч.

К н у р о в. Тен зсир—ун пек сӑмахсене ҫын хӑйне 
кирлӗ пайтасӑр калаҫмасть тесе шутлатар?

О г у д а л о в а .  Ах, Мокий Парменыч.
К н у р^о в. Ҫиленессӗр килсен ҫиленёр, хӑваласа ярӑр 

мана.
О г у д а л о в а  (вӑтанарах.) Ах, Мокий Пармен>ш!
К н у р о в. Ахалех хӑвӑра вуншар пин укҫа паракан 

ҫынсене тупӑр та, вара мана вйрҫӑр. Анчах шырави усӑ- 
сӑр пулӗ, тупаймӑр. -Сӑмах майӑн зпӗ айӑккинелле пӑрӑн- 
са кайрӑм. Эпӗ кун пек калаҫма килменчче. Мёскер  вӑл 
сирӗн алӑри?

О г у д а л о в а .  Куна эпӗ хам хёрӗме парнелесе па- 
рас тенёччӗ.

К н у р о в (пӑхать.) Вара:..
О г у д  а л о в а. Анчах ытла та хаклӑ, укҫа ҫук.
К н у р о в (таеӑрса паратъ). Ку вак-тёвек; кунран 

пысӑкрах парые пур. Сирӗн Ларисӑ' Дмитриевнӑна вал- 
ли чаплӑ ҫи-пуҫ туса памалла, чапли кӑна мар, питӗ 
чапли кирлӗ. Денчете кӗмелли кӗпе тата ытти япаласем 
те кирлё.

О г у д а л о в а. Ҫапла, ҫапла, Мокий Парменыч.
К н у р о в. Ӑна начар тумлант^рсан, пӑхса тӑма кӑ- 

мӑл пулмӗ. Эсир чи хаклӑ магазика заказ парӑр, хакё 
пирки пӗр пусшӑн хаклашса ан тӑрӑр. Тӳлев хучёсене 
мана ярса парӑр: хам тӳлетӗп.

О г у д а л о в а .  Епле тав тума сӑмах та тупаймас- 
тӑп!

К н у р о в. Ҫавӑнпа ҫеҫ кӗтём те сирён патӑра. (Тӑ- 
ращь.)

О г у д а л о в а .  Ҫапах та ыран хёрӗме савӑвтарас 
килетчё манӑн. Амӑшӗ чӗри, пёлетӗр ӗнтӗ.

К н у р о в  {коробкине тытса пӑхса.) Мӗнех вара? 
Мён чухлӗ ун хакё?

О г у д а л о в а .  Хакне хӑвӑр парӑр, Мокий Парме- 
ныч!

К н у р о  в. Мён унта хак хумалли! Пёчёк те йӳн 
япала! Пёр виҫҫӗр тенкӗ. - (Укҫог кӑларса Огудаловӑна 
парать .) Сцвӑ пулӑр! Кайса утса ҫӳрем-ха. Паян эпӗ 
хӑнара чаплӑ апат ҫиессе шанатӑп. Сётел хушшинче 
курӑнӑҫӑпӑр. (Алӑк пат нелле утать.)

О г у д а л о в а .  Питё пысӑк тав сире, Мокий Пар- 
меныч. Пӗтём ырӑ ёҫшӗн^тав.
(Кнуров каять. Лариса кӗрет, вӑл аллине илемлӗ корзинка тытнӑ.) 

3-мӗш курӑну.

ОГУДАЛОВА, ЛАРИСА.

Л а р и с а (корзинкине сӗтел ҫине лартса, коробкӑри 
япалисене ҫавӑряаласа пӑхатъ.) Вася парнелекб япала- 
сем ҫаксем-и? Начар мар.

О г у д а л о в а .  Начар мар, тетӗн. Вӑл питё хаклӑ 
япала, Эсе савӑнма та пӗлместӗн нулас?

Л а р и с а. Сарӑнмаллиех нимех те ҫук пек туйӑнать.
' О У у д а л о в а .  ЭсВ Ваҫӑна хӑлхаран пӑшӑлтат вара: 

„тавтапуҫах" те, Кнурова та тав ту.
Л а р и с а. Кнуроза- мёншӗн? ,
О г у д а л  о в а .  Мёншӗнаине эпӗ пӗлетӗп, ҫапла кир-

лӗ.
Л а р и с а. Эх, аннем, яланах санӑн чеелӗх те вӑрт- 

тӑн сӑмах.
О г у д а л о в а .  Туп|5ӗ ёнтӗ! Чеелӗхсӗр тӗндере пу- 

рӑнаймастӑн.
Л а р и с а (гитара илсе кантӑк ум не  ларатъ те 

юрлама пуҫлатъ).
Аннем—кӑвакарчӑнӑм, ӑшӑ хӗвелӗм, ,
Хӗрхенсемчё, аннемҫӗм, хӑвӑн ачуна.

Юлий Капитсныч мировой судьяна кёме баллотиро- 
ват^ся тӑвасшӑн.

О г у д а л о в а .  Питё аван пулӗ. Мӗнле уезда?
Л а р и с а. Заболотье уездне.
О г у д - а л о в а .  Ах, вӑрман тӗттӗмлӗхне! Мёскер 

шутласа кӑларнӑ вӑл таҫта инҫете кайма?
Л а р и с а. Унт.а кандидатсем сахалтарах, суйлассине 

шанм.а пулать.
О г у д а л о в а .  Тепӗр тесен, унта та ҫынсеме.х пу- 

рӑнаҫҫё.
Л а р и с а .  Вӑрмана пулсан та каяс, .хӑвӑртрах каяс- 

чӗ манӑн.
О г у д а л о в а .  Хуларан инҫерех пурӑнса >урни 

усӑллӑ та нулма пултарать.  Унта санӑн Караядышеву 
та маттур ҫыннӑн курӑнӗ;  уездра чи паллӑ ҫын та пул- 
ма пултарё, ҫакӑн майёпе эсӗ ӑва иленсе ҫитӗн.

Л а р и с а. Вӑл кунта та аван; ӑна начар теме ним 
сӑлтав та курмастӑп.

О г у д . а л о в а .  Каларӑн та! Лайӑх ҫыксем ун пек 
пулаҫҫё-и?



Л а р и с а. Тавлашмастӑп, унран чиперрисем те пур. 
Эпё ӑна хам та лайӑх пӗлетӗп.

О г у д а л о в а .  Пуррине  пур та, анчах пирӗншӗн 
мар.

Л а р и с а. Маншӑн халё ку та лай^х. Мӗн калаҫасси 
пур, калаҫса татӑлнӑ.

О г у д а л о в а .  Вӑл сана 'килӗшнишӗн эпё савӑнса 
тӑратӑп. Тав турра! Сан умра хурлас теместёп;  анчах 
иксӗмёр хушӑра шухӑшсене пёр-пӗринчен пытармалла 
мар, — эсё куҫсӑр мар, куратӑн.

Л а р и с а .  Эпё ним,те курмастӑп. Эпӗ чёрери пур 
туйӑмсене ҫухатрӑм, ҫавӑнпа савӑнатӑп та. Чылайранпа 
ӗнтӗ йӗри-тавра пулса иртекен ёҫсем ҫине тёлёкри пе- 
кех пахатӑп. Ҫук, каймалла, вёҫерёнсе каясчё кунтан. 
Эпё Юлий Капитоныча тилмёрме пуҫлӑп. Часах ак ҫу 
кунёсем иртсе кайёҫ, 'вӑрмана ҫырласем, кӑмпасем татма 
каяймасӑрах -юлатӑп капла.

О г у д а л о в а .  Ӑнлантӑм ӗнтӗ: ҫавӑнпа эсё корзин- 
ка хатёрлесе хунӑ, тата сана зглӑмран тунӑ сарлака шӗ- 
лепке кирлё. Вара каснӑ-лартнӑ кётӳҫӗ хӗр пулса ларӑн.

Л а р и с а. Шӗлепке те туянатӑп. (Ю рлатъ .)
„Ахалех м'ан чуна ан хускат!..'

Унта" канӑҫлӑ, лӑпкӑ...
< О г у д а л о в а .  А:<ӑ кёрхи уйӑхсем ҫывӑхара пуҫла- 
сан, унта лӑпках пулмӗ. Ҫилсем улама пуҫлёҫ.

Л а р и с а. Мӗн вара?
О г у д а л о в а .  Кашкӑрсем тёрлӗ сасӑпа ӳлесе ярӗҫ.
Л а р и с а. Ҫапах кзштинчен азантарах. Эпӗ чуна 

кантарӑп.
О г у д а л о в а .  Эпё сана иккӗлентерес тесе кала- 

мастӑп, тархасшӑн кантар чунна. Анчах пӗлсе тӑр, За- 
болотье вӑл Италия мар. Ман ун ҫинчен каласах пу- 
лать,  унсӑрӑн эсё кайран мана асӑрхаттармарӑн тесе 
айӑплама пултаратӑн.

Л а р и с а. Тавдх сана... пултӑрах унта сивӗ, тискер 
тёттӗм,—кунти пурӑнӑҫ хыҫҫӑн маншӑн кашни лӑпкӑ 
кӗтес ҫӳлти патшалӑх пек туйӑнать. Мёншён-ха Юлий 
Капитоныч питӗ хуллен хатёрленет,  ӑнланмастӑп.

О г у д а л о в а .  Яла васкамасть вӑл. Кунта мухтанса 
ҫӳресси килет. Ун пек хӑтланнинчен тӗлӗнмелли ним те 
ҫук: чухӑнччё, халь ҫын пулма пуҫларё.

Л а р и с а (юрлать.)
Ахалех ман чуна ан хускат!.:*

Гитарӑна ниепле те кӗвве лартаймастӑп. (Кантӑкран 
пӑхцт ь.) Илья! Илья! Пбр самантлӑх кӗр-ха! (Амӑшне.) 
Яла тёрлӗрен романссем илсе каятӑп, вара, кичемлесрен, 
юрласа ларӑп. (И лья кӗрет.)

И л ь я. Праҫник ячӗпе ырӑ сунатӑп! Сывлӑхпа савӑ- 
нӑҫ турӑ патӑр! (А лӑк патӗнчи пукан ҫине картузне 
хурать.)

Л а р и с а. Илья, майлаштарса парсамччё. (Гитарӑна 
парать.) „Ахалех ман чуна ан хускат!“ юрласшӑн та,— 
тухмасть, темскер.

И л ь я. Халех, пикеҫӗм . (Гитарӑна илсе сас ёнерет.) 
Аван юрӑ; вӑл виҫӗ сасӑпа пвтӗ аван, иккӗмӗш сыпӑкне' 
юрлама тенор кирлё; вара вӑл тухать. Эх, пирӗн инкек, 
ах, инкек!

Л а р и с а. Мӗнле инкек?
И л ь я. Антон пур пирӗн: тенорпа юрлатчӗ.
О г у д а л  о в а .  Пӗлетёп, пӗлетёп.
И л ь я. Пёртен-пёр тенор. Ыттисем бас. Мёнешкел 

бассем! Анчах тенорӗ пӗртен-пёр Антон ҫех.
О г у д а л о в а .  Вара мӗскер? ч
И л ь я .  Хора тӑма юрӑхсӑр.
О г у д а л о в а .  Чирлё-им?
И л ь я. Ҫук, сывах, пачах сывӑ.
О г у д а л о в а .  Мӗн вара?
И л ь я. Темскер хуҫса лартрӗ ӑна, пӗр енне кукӑ- 

рӑлса ҫӳрет,  иккёмӗш эрне ҫине кайрӗ ёнтё. Ах, инкек! 
Халӗ хорта кашни ҫын хаклӑ, тем курмалла . тенорсӑр. 
Тухтӑр  патне кайрё, тухтӑрё калать: «пӗр-икё эрнерен 
самайланатӑн, каллех тӳрӗ пулатӑн», тет. Вӑл пире ха- 
лех кирлё.

Л а р и с а. Юрла-ха эсӗ.
И л ь я. Халех, пикеҫӗм. Пёр хӗлӗхё йӑнӑш сас кӑ- 

ларать. Ах, инкек! Ах, инкек! Хорта тӳрӗ тӑмалла, вӑл 
пур—хӑрах айӑк ҫинелле кукӑрӑлса тӑрать.

О г у д а л о в а .  Мӗнрен пулнӑ апла?
И л ь я. Айванпа.
О г у д а л о в а

4-мӗш курӑну. 
ОГУДАЛОВА, ЛАРИСА, ИЛЬЯ.

И л ь я. Пур пирӗн айванлӑх. „Сыхлан, Антон, ҫав 
айванлӑхран!*, тесе каларӑм ӑна. Вӑл шухӑша та илмест, 
ӑнланмасть.

О г у д а л о в а .  Эпир те йнланса илейместпӗр.
И л ь я .  Сирён умӑрта калама та аван мар: ҫӳрерё 

вара, ай-ай ҫӳрерӗ, ай ёҫрё. Эпӗ калатӑп: „Антон, сых- 
ланарах ҫӳре ҫав айванлӑхранР Вӑл ӑнланасшӑн та мар. 
Ах, инкек, ах, инкек! Халӗ пёр ҫын та ҫӗр тенкё тӑрать 
пирӗн, ҫапла пирӗн ёҫсем! Ч-аплӑ улЪута кётетпӗр. Пирён 
Антон кукӑрӑлса ларнӑ. Епле тӳрӗ цыганччё ёлёк, ха- 
Лё —чалӑш. (Баспа юрлать.) «Ахалех ман чуна...»

У р а м р и с а с .  .Илья ,  Илья, ча одарик! Ча сегер!1
И л ь я. Намо? Со туки требе?2
У р а м р и  с а с .  „Пыр, улпут ҫитрӗ!*
И л ь я. Хохавеса!3
У р а м р и  с а с .  Чӑнах ҫитрё.
И л ь я. Вӑхӑтӑм ҫук, пикеҫём, улпут ҫитрё. (Гитарӑ- 

на хурать, картузне илет.)
О г у д а л о в а .  Мёнле улпут?
И л ь я. Калама ҫук чаплӑ улпут, кётсе ывӑнтӑмӑр: 

ҫулталӑк кётрёмёр, питӗ чдплӑ улпут. (Каят ь .)

5-мёш курӑну 

ОГУДАЛОВА. ЛАРИСА.

О г у д а л о в а .  Кам килнё-ши вара? Пуянскер пул- 
малла, авланманскер ахӑр, Лариса, ытла цыгансем савӑн- 
нӑ. Ах, Лариса, васкамалла пулман пирён. Вӗҫертсе ятӑ- 
мӑр пулё-ҫке ёнтё пуян каччӑна?

Л а р и с а. Ах, анне, ҫын умӗнче мёскёнленни ҫитё.
О г у д а л о в а .  Хӑрушла сӑмах каларӑн. „Мӗскӗн- 

ленни1“' тетён. Мана хӑратас тетӗн-и? Эпир чухӑн, пу- 
рӑнӑҫ тӑрӑшшӗпех мёскӗнленсе ҫынсене пуҫ таймалла. 
Ҫамрӑк чух пуҫ тайса пурӑнсан, взтӑлсан ҫын пулса 
пурӑнма май пулё.

Л а р и с а. Ҫук, пултараймастӑп; йывӑр, чӑтма ҫук
йывӑр.

О г у д а л о в а .  Ҫӑмӑллӑн ним те тӑваймастӑн, ним- 
сёрех те тӑрса юлкн.

3. Киль куята. Киль часрах!
*. Мӗн тума? Мӗскер сана?
*. Улталатӑн.

Л а р и с а. Каллех камитленмелле, каллех суймалла!
О г у д а л о в а .  Камитлен, суй! Телейрен тарса ҫӳре- 

сее,  вӑл сан хыҫҫӑн чупса пымӗ. (Карандышев кӗрет.)

6-мӗш курӑну  
ОГУДАЛОВА, ЛАРИСА, КАРАНДЫШЕВ.

О г у д а л о в а .  Юлий Капйтоныч, пирӗн Лариса яла 
кайма хатӗрленнӗ, акӑ кӑмпа ваЛли корзинка та хатӗр- 
л есе  хунӑ!

Л а р и с а. Чӑн та хатӗрлентӗм. Маншӑн ырӑ 6ҫ ту- 
самӑр, каяр хӑвӑрграх „яла.

К а р а н д ы ш е в .  Анланаймастӑп: ӑҫта васкатӑр,  мӗн 
тума?

Л а р и с а. Ман ҫав тери тухса тарас килет ҫакӑнтан.
К а р а н д ы ш е в  (м ӑнкӑм ӑллӑн ). Камран тармалла? 

Кам хӑвалать сире? Тен эсир маншӑн вӑганатӑр?
Л а р и с а (сиввӗн). Ҫук, сирӗншӗн вӑтанмастӑп эпӗ. 

Малалла мӗн пулассине пӗлейместӗп, халиччен вӑтанма 
ним кӑлтӑк та тупӑнман-ха.

К а р а н д ы ш е в .  Апла пулсан, мёяшӗн пытанмалла, 
мӗншӗн ҫынсецчен тармалла? Хам пу.пӑнӑҫа майлаштарса 
яма мана вӑхӑт парӑр! Эпё телейл?! Эаё савӑнатӑп... Хам 
савӑнӑҫа тёппён, анлӑшёпех туйса илме май парӑрсамӑр 
мана! <•

О г у д а л о в а .  Мухтаймашкӑн.
К а р а н д ы ш е в .  Ҫапла, мухтанмашкӑн, пытарса тӑ- 

мастӑп. Ман мӑнкӑмӑллӑ чёрёмӗ нумай вӑхӑт хуҫса тӑчӗҫ, 
кӳрентерчёҫ.  Халё эпӗ мухтанасшӑн, мӑнкӑмӑлланса ҫӳреме 
тивӗҫём те  пур..

Л  а р и с а. Э:ир'  яда хӑҫан каясшӑн вара?
К а р а н д ы ш е в, Туй хыҫҫӑн, кӑ\>ёлу пулсан, тепёр 

кунах; анчах венчете кунти чиркӳре кёрёпёп, унсӑрӑн 
ҫынсенчен пытанзҫҫё тейёҫ. мӗншӗн тесен энё сире ни- 
ме тивӗҫлӗ каччӑ мар тейёҫ, ниҫта кайма аптранипе кӑ- 
на мана и р ӗ к с ё > иырать тейӗҫ

Л а р и с . .  Кайранхи сӑмахсем тӗрӗсех Юлий Капитоныч.
К а р а н д ы ш е в  (ҫиленсе). Вӑл тёрӗссине эсир хӑ- 

вӑр ӑшра пытарс» нурӑнӑр! (Макӑрас пек.) Хёрхенӗр 
мана кӑшт та пулин! Ют ҫынсем эсир манаюрадатӑр те- 
се шутлатчӑр.  Эсир мана суйлаеа илсех качча тухатӑр 
теее  шухӑшлагчар.

Л а р и с а . М ӗ н е  кирлё вӑл?



К а р а н д ы ш е в .  Епле мёне кирлё? Эсир ҫын чӗри 
че мӑнкӑмӑллӑх пуррине пёрре те шута илесшён мар-

Л а р и с а. Мӑнкӑмӑллӑх! Эсир хӑвӑр ҫинчен кӑ! 
шухӑшлатӑр. Пурте  харпӑр хӑйне анчах юратать! Ма! 
хӑҫан та пулсан кам та пулин юратё-ши? Эсир ма: 
вилӗм патне илсе пыратӑр!

О г у д а л о в а .  Мӗскер калаҫатӑн, Лариса?
Л а р и с а. Эпё темрен питё хӑратӑп, анне. Апла пу 

сан, итлӗр: туя кунтах ирттеретпёр пулсан, тархасш? 
ҫын сахалтарах чӗнёр, лӑпкӑрах пултӑр.

О г у д а л о в а .  Ан шухӑшласа кӑлар ҫуккине. Т 
тени—туй пултӑр; эпӗ—Огудалова, кӗлёмёҫленме юрг 
мастӑп. Эсё йӑлтӑртатса кӑна тӑрӑн, кунтиҫынсем ни> 
ҫан курман вӑйлӑ туй тӑвӑпӑр.

К а р а н д ы ш е в .  Эпӗ те нимӗн хёрхенсе тӑмаст?
Л а р и с а. Юрё-ҫке, юрӗ, шарламастӑп. Куратӑп, Э1 

еирёншӗн—пукани: вылясан-вылясан эсир мана хуҫкал 
са пӑрахӑрах.

К а р а н д ы ш е в .  Акӑ паянхи ёҫкӗ те маншӑн йун 
лармасть.

О г у д а л о в а .  Ку ёҫкӗ, ман шутпа, ытлашши тӑкг
К а р а н д ы ш е в. Ку ӗҫкӗ икё хут, виҫӗ Хут хаю 

рах тӑнӑ пулсан та, эпё укҫана хӗрхенмёттёмччё.
О г у д а л о в а .  Никамшӑн та кирлё мар ку ёҫкӗ.
К а р а н д ы ш е в .  Маншӑн кирлё.
Л а р н с а. М ӗ н е  кирлӗ, Юлий Капитоныч?
К а р а н д ы ш е в .  Лариса Дмитриевна, эпӗ виҫӗ Ҫ 

мӑшкӑл тӳсрём,  сирӗн паллаканӑрсем манран куҫра! 
кулатчёҫ. Вӑхӑтӑм ҫитрӗ, халё эпё вёсенчен куҫра! 
кулма пултаратӑп.

О г у д а л о в а .  Мён шутласа кӑлартӑр! Харка 
пуҫласа ярас тетёр-и? Апла пулсан, эпир Ларисӑпа I 
мастпӑр та.

Л а р и с а .  Тархасшӗн, никама та ан тивӗр1
К а р а н д ы ш е в .  Ан тивёр! Мана тивме юрать 

Ан пӑшӑрханӑр, ниепле харкашу та пулмасть, пётӗм; 
мирлё иртсе кайё. Эпё сирёншён черкке ҫӗклёп к! 
Тав тӑвӑп сире мана хисеплесе пӗтём ҫынсем хушш 
чен суйласа илнишён, мана килёштерсе хисеи тунӑи 
Ҫавна кӑна, тавӑру та манӑн ҫавӑ анчах.

О г у д а л о в а .  Пӗрре те кирлё япалз мар ку.
К а р а н д ы ш е в .  Апла мар! Ку вӗҫкён пуш па] 

пансем йӑлӑхтарса ҫитерчӗҫ мана. Пуянлӑха вёсем ё

:е пухман: мӗскер мухтанмалли вара вӗсен? Пёр порци 
^ейшбн вунпилёкшер тенкё ывӑтаҫҫё!

О г у д а л о в а .  Текех эсир мбскӗн Вася ҫкне тӑрӑ- 
[атӑр. "

К а р а н д ы ш е в .  Вася кӑна мар, пурте аван. вӗсем. 
(улара мёскер хӑтланаҫҫӗ халӗ. Пурин те пичӗсем са- 
ӑнӑҫлӑ,  ҫуталса кӑна тӑраҫҫӗ. Лавӑҫсем савӑннӑ: урам 
'ӑрӑх лашисене чуптараҫҫӗ, пёр-пӗрне ҫухӑра-ҫухӑра 
[ртеҫҫӗ: „Улпут килнё, улпут килнё* теҫҫӗ. Трактирсенче 
:ҫлекенсем те савӑннӑ, урамалла чупса тухаҫҫё те трак- 
иртен трактире ҫӳреҫҫӗ: „Улпут килнё, улпут килнӗ!“ 
],ыгансем ухмахах тухнӑ вара, ҫухӑрашаҫҫё, аллисемпе 
улкалаҫҫӗ. Капӑр тӑхӑннӑ тӑватӑ цыган майри гостини- 
;а умне коляскӑпа пырса тӑнӑ, улпута ырӑ сунаҫҫӗ. 

Гӗлёнмелле япала! Улпучё пур, пурлӑхне ёҫсе янӑскер, 
(ет, юлашки пароходне сутса янӑскер, тет. Кам килнӗ? 
Эрех ӗҫсе, хӗрарӑмсемпе ашкӑнса ҫӳресе пурлӑхне • пӗ- 
гернӗ улпут,—ӑна пӗтём хула хавас. Калама ҫук аван 
|ёрке!

О г у д а л о в а .  Кам килнӗ вара?
К а р а н д ы ш е в. Сирӗн Сергей Сергеич Паратов. 

Л ариса хӑранипе ура  ҫине тӑрать).
О г у д а л о в а .  Ак кам апла!
Л а р и с а. Каяр яла,  халех каяр!
К а р а н д ы ш е в .  Халь кайма пачах кирлӗ мар...
О г у д а л о в а .  Мёскер эсё, Лариса? Мӗншӗн унран 

чытанмалла!  Вӑл пуҫ касакан ҫын мар.
:р Л а р и с а. Мёншён итлеместӗр эсир мана! Эсир ма- 
й[а путарса лартатӑр, чӑнкӑ ҫыран хёрринчен тёпсӗр ҫыр- 
Вгана тёртсе яратӑр! 
й О г у д а л о в а .  Ухмаха тухнӑ эсё! 
и К а р а н д ы ш  е'-.в. Мӗнрен хӑратӑр?
[| Л а р и с а. Хамшӑн хӑрамастӑп эпӗ.

К а р а н д ы ш е в .  Камщӑн апла?
Л а р и с а .  Сирӗншён.

-! К а р а н д ы ш е в .  О, маншӑн ан хӑрӑр! Хама тивтер- 
1чӗп. Тивсе пӑхтӑр-ха, мӗн курӗ.
[[ О г у д а л о в а .  Ҫук, ҫук, турӑ  сыхлатӑрах! Вӑл —Вася 
щар вара. Эҫӗ унпа сыхланарах калаҫ, тем курса лар- 
[? галла пулӗ.

К а р а н д ы ш е в  (кант ӑк патӗнче). Акӑ, курса са- 
(ӑнӑрах, сирён тӗлте чарӑнса тӑчё: тӑватӑ чаплӑ лаша 

)[ ӳлнё;  ларкӑҫ ҫинче лавҫипе юнашар цыган ларать. Сӑ-



сӑл вӗҫтерсе ҫӳреҫҫӗ! Тепӗр тесен, никама та апла хӑт- 
ланса ҫӳрени иикек кӳмест, тёнпипе шухӑшласан — ир- 
сӗр те чыссӑр хӑтланать. ?

Л а р и с а (Карандыгиева). Каяр, каяр хӑвӑртрах мак 
пӳлӗме. Анне, кунта калаҫ унпала, вӑл тепре килесрен 
хӑтар. (Л арисӑпа Карандышев каяҫҫӗ. Паратов кӗрет.)

7-мӗш курӑну.
ОГУДАЛОВА, ПАРАТОВ.

П а р а т о в (пӗтӗм сценӑна шӳт туса ирттерсе 
ярать). Аппамҫӑм, аллуна парсамӑр!

О г у д а л о в а  (аллисене тӑссӑ). Ах, Сергей Сер- 
геич! Ах, Сергей Сергеич! Ах, тӑванӑм!

П а р а т о в. Ыталас кӑмӑлӑр пур сирӗн? Тархасшӑн! 
(Ыталашса чуптӑваҫҫӗ).

О г у д а л о в а .  Хӑш енчи ҫилсем вӗҫтерсе килчӗҫ 
сире? Иртсе кайнӑ чух кӗрсе курас терӗр пулё?

П а р а т о в. Ятарласах ку хулана килтём, килсе'ҫит-  
сенех,—сирён патӑра, аппамҫӑм.

О г у д а л о в а .  Тавтапуҫ! М ё н ле . пурӑнатӑр,  ӗҫсем 
ёпле ӑнса пыраҫҫӗ?

П а р а т о в. Турра ҫилентерес мар, аппамҫӑм, пурӑ- 
насса савӑнса пурӑнатӑп, анчах ӗҫсене шёкӗр темехҫук.

О г у д а л о в а  (Паратов ҫине пӑхса). Сергей Сер- 
геич, тӑванӑм, каласамӑр, мӗншӗн унчух эсир сасартӑ- 
ках ҫухалтӑр?'"

П а р а т о в. Лайӑх мар телеграмма илтӗм, аппамҫӑм.
О г у д а л о в а .  Мӗнле  телеграмма?
П а р а т о в. Ман управительсем, упразляюшийсем 

кил-ҫуртӑма юхӑнтарса мӑйӑр хуппи пек кӑна тӑратса 
хӑварнӑ. Хӑйсене май ӗҫлесе пырса вёсем ман пароход- 
сене те, пӗтӗм пурлӑха та суд урлӑ суттарас патнех 
ҫитернӗ. Хам пурлӑха ҫӑлса хӑварас тесе вёҫтертӗм вара.

О г у д а л о в а .  Паллах ёнтӗ, пӗтӗмпех ҫӑлсд, хӑвар- 
тӑр пулё?

П а р а т о в .  Ҫӑласса ҫӑлтӑм, анчах пӗтӗм пурлӑха ҫӑл- 
са хӑвараймарӑм. Мён калаҫмалли, аппамҫӑм, ҫавах та 
хӑраса ӳкмерӗм, ӑшри савӑнӑҫа ҫухатмарӑм.

О г у Д а л о в а .  Ҫухатманнине куратӑп.
П а р а т о в. Пёр ҫӗрте ҫӗтеретӗп,  тепёр ҫӗртре ту- 

патӑп, акӑ ҫапла пыраҫҫё пирӗн ёҫсем.
О г у д а л о в а .  Ӑҫтан тупасшӑн вара? Ҫёнӗ ёҫ пуҫ- 

ласа яратӑр-им?

П а р а т о в. Ҫёнӗ ӗҫ пуҫласа ярасси пирӗн пек ҫӑ- 
мӑлттай йӗкётсенчен пулать-и? Уншӑн тӗрмене лекме 
пулать, аппамҫӑм. Хамӑн ирӗке сутса ярас тетӗп.

О г у д а л о в а .  Ӑнланатӑп.  Тухӑҫлӑ авланасшӑн? Хӑ- 
вӑр ирёке мӗн хака хыврӑр?

П а р а т о в. Ҫур миллиона.
О г у д а л о в а .  Чылаях хаклӑ.
П а р а т о в. Унран йӳне юрамасть, аппамҫӑм, хама 

хаклӑ тӑрать, хӑвӑрах пӗлетӗр.
О г у д а л о в а .  М аттур  арҫын эсӗ!
П а р а т о в. Тур панӑ пек.
О г у д а л о в а .  Эх, ӑмӑрткайӑкӑм! Сана пӑхса тӑрса 

савӑнмалла ҫав.
П а р а т о  в. Апла калани с а Е ӑн тар ат ь .  Аллуна пар- 

самӑр1 (А л ли н е  чуптӑвать.)
О г у д а л о в а .  Илекенсем пур-и?
П ӑ  р а т о в. Шырасан тупӑнать.
О г у д а л о в а .  Тепӗр вырӑнсӑр ыйтушӑн ка'ҫарӑр!
П а р а т о в. Питӗ вырӑнсӑр пулсан, ан та ыйтӑр:эпӗ 

вӑтанаканскер.
О г у д а л о в а .  Ҫитӗ сана паян шӳтлеме. Хӗрӗ пур-и? 

Ҫук-и? Пур пӳлсан, мёллескер вӑл?
П а р а т о в. Пуссан та каламастӑп.
О г у д а л р в а .  Санӑн ирӗк.
П а р а т о в. Эпӗ ӳГариса Д м итрк ев ^ на  курса, ӑна 

хаЪӑл тӑвасшӑнччӗ. Ана курма пултарӑп-ши?
О г у д а л о в а .  Курма пултаратӑр. Эпӗ ӑна халех 

кунта яратӑп. (В ася парнеленӗ япаласене а лла  тытса.) 
Акӑ мӗн, Сергей Сергеич, ыран Лариса ҫуралнӑ кун ҫак
япаласене парнелес тенӗччӗ те,  анчах укҫа ҫитмест.*

П а р а т а  в. Аппамҫӑм, аппамҫӑм! Эсӗ пӗр виҫӗ ҫын- 
ран илнӗ ӗнтӗ унӑн хакне, э п ӗ  сирӗн чеелёхе астӑватӑп.

О г у д а л о в а  (Паратова хӑлхаран тытса). Ах, 
мур илесшӗ!

:»д■*
П а р а т о в .  Эпё ыран хам парне илсе килсе пзра- 

тӑп. Кунтан темиҫе хут аванни пулӗ.
О г у д а л о в а .  Ларисӑна сирӗн пата чӗнетӗп. (Ка- 

ять. Лариса кӗрет.)

■8-мӗш, курӑну
ПАРАТОВ, ЛАРИСА.

П а р а т о в. Кӗтмеаччӗ-и?
Л а р и с а. Ҫук, ку яхЭнта кётмен. Эпӗ сире нумай 

вӑхӑт кӗтрём, анчах юлашки вӑхӑтра кётме чарӑнтӑм.
П а р а т о в. Мёншӗн чарӑнтӑр?
Л а р и с а. Кӗтсе илессе шанмарӑм. Эсир кӗтмен

ҫӗртрен ҫухалтӑр, 'пӗр ҫ у р у  та ямарӑр.
П а р а т о в. Нимёнле’ ырӑ хыпар пӗлтерме ҫукран 

эпё ҫырмарӑм.
Л а р и с а. Эпӗ те ҫапла шутланӑччӗ.
П а р а т о в. Качча каятӑр? *
Л а р и с а. Качча каятӑп.
П а р а т о в. Эсир мана ку ыйтушӑн ан ятлӑр, калӑр- 

ха: эсир мана вӑрах кӗтсе пурӑнтӑр-и?
Л а р и с а. Мӗне кирлӗ вӑл сире?
П а р а т о в^  Эпӗ кӑна, Лариса Дмитриевна,  сӑмах

вёҫтерессишён кӑна ыйтмастӑп, ман пӗлессӗм килет: пё- 
тём чӗререн юратнӑ ҫынна хӑҫанччен астӑвать  хёрарӑм, 
пӗр кун-и, е пӗр уйӑх? „Упӑшки вилнё хыҫҫӑн пушмак- 
не те ҫётёлтереймен, улӑшкине манма та ӗ л кӗрнӗ“—те- 
се Гамлет хӑй амӑшне гёрӗс каланӑ-ши?

Л а р и с а. Сирён ыйтӑва хирёҫ э лё сӑмах  каламас- 
тӑп, Сергей Сергеич. Ман ҫинчен кирек те мён шухӑш- 
лама пултаратӑр.

Г1 а р а т о в. Элӗ сире яланах ырӑ кӑмӑлпа аса иле- 
тӗп. Ҫапах та эсир капла ӗҫсем тунӑ хыҫҫӑн хёрарӑм- 
сен хакё ман умра чылаях чакать. »

Л а р и с а ,  Мӗнле ӗҫсем тунӑ вара эпӗ? Нимӗн те 
пӗлместӗр эсир.

П а р а т о в .  Ҫав „ачашшӑя та йавашшӑн“ пӑхнисем, 
йӑпӑлтатса каланӑ сӑмахсем, ассӑн" сывланисем,—тупа 
тунисем!.. Ҫав сӑмахсенех, ҫирӗппӗн вёренсе хунӑ урок 
пек, уйӑхран пётёмпех тепӗр ҫынна калаҫҫӗ. О, хӗрарӑмсем!

Л а р и с а. Мён „херарӑмсем?“
П а р а т о в. Мёскӗнлёх—сирён ятӑр!
Л а р и с а. Мана ҫав тери хурлантарма епле хӑятӑр 

эсир? Эсир кайнӑранпа эпё кама та пулин юратнине 
пӗлетӗри-мӗн эсир?

П а р а т о в. Пёлместӗп,  анчах та шутлатӑп.
Л а р и с а. Ним хӗрхенмесӗр ӳпкелешме шухӑшлани 

сахал, пёлес пулать.

П а р а т о в. Эсир качча каятӑр?
Л а р и с а. Килте  пурӑнма май ҫук: вилес пек хур-

лӑ хлӑ вӑхӑтра йӑл кул'ма хушаҫҫӗ пулсан, пӑхма та тис- 
к е р  каччӑсемпе паллаштараҫҫӗ пулсан, килте ялан вӑр- 
ҫӑ, тёркёшӳ пулсан, манӑн килтен кӑна мар, хулине те 
пӑрахсах тармалла.

П а р а т о в. Лариса,  апла эсир?..
Л а р и с а. Мён „эсир?“ Мӗскер каласшӑнччӗ эсир?
П а р а т о в. Каҫарӑр! Энё сирӗн умӑрта айӑплӑ! Апла 

эсир мана манман?.. Юрататӑр? (Лариса чӗнмест.) Ма 
чёнместӗр, пӗр пытармасӑр калӑр!

Л а р и с а. Паллах,  мӗн ыйтмалли пур.
П а р а т о в (Лариса аллине х ӗр ӳ ллӗн  чуптӑвать).

Тавах сире, тавах.
Л а р и с а. Сире ҫавӑ анчах кирлё пулнӑ та: эсир — 

мӑнкӑмӑллӑ ҫын.
П а р а т о в. Сире урӑх ҫынна пама эпӗ пултаратӑп, 

ирёксёр те памалла, анчах сирӗн юратӑва урӑх ҫынна 
пама маншӑн питӗ йывӑр пулёччӗ*

Л а р и с а. Чӑнах-и?
П а р а т о в. Эсир мана пачах манса урӑх ҫынна ч‘ё- 

ререн юратнӑ пулнӑ пулсан, эпӗ вӑл ёҫе ҫӑмӑллӑн каҫар- 
мӑттӑм.

Л а р и с а. Халӗ ёнтӗ?
П а р а т о в. Халё ёатӗ эпё сире ялан ырӑпа аса илӗп,

уйӑрӑласса та эпир чи ҫывӑх туссем пек уйӑрӑлӑпӑр.
Л а р и с а. - Апла сирёншӗн^ хӗрарӑм макӑртӑр, тун- 

сӑхлатӑр, анчах сире юраттӑр-и?
П а р а т о в .  Мӗн тӑвӑпӑр, Лариса Дмитриевна! 

Юратура  танлӑх ҫӳк, вӑл ҫуккинё эпӗ туман, юратура 
хӑш чух макӑрма та тивет.

Л а р и с а. Хёрарӑмӑн?
П а р а т о в. Паллах,  арҫыннӑн мар.
Л а р и с а. Мӗншӗн?
П а р а т о в. Арҫын макӑрсан, ӑна хӗрарӑм тейёҫ,— 

вӑл  ят арҫынна тивёҫлӗ мар, унтан усал сӑмӑха этем 
ӑс ӗ  шухӑшласа кӑларма та пултараймасть.

Л а р и с а. Юрату икё енчен те танах пулнӑ пулсан, 
куҫҫуль те пулмӗччё.. Хӑҫан та пулин пулать-и ан-ла?

П а р а т о в. Сайра-хутран пулкалать. Анчах вара 
вӑл темле конфет евёрлӗ яаала,  темле безэ пек япала 
оулса тухать.

41



Л а р и с а. Сергей Сергеич, эпё сире калама юраман 
шухӑшсене каларӑм, эсир мана усал .тумасса шанатӑп.

П а р а т о в. Каҫйрӑр, кам тесе шутлатӑр вара эсир 
мана! Ирӗкри хӗрарӑм пулсан—урӑхла ӗҫчӗ... Эпӗ, Лари* 
са Дмитриевна, йӗркене аван тытса пыракан ҫын. 
Мӑшӑрланни—маншӑн турӑран килекен пиллёх. Пӗлесчб 
манӑн, сирӗн пулас упӑшкун питӗ нумай пулӗ аван 
енӗсем?

Л а р и с а. Пӗрре анчах.
П а р а т о в. Сахал.
Л а р и с а. Анчах питӗ пахи.
П а р а т о в. Мӗнлескер?
Л а р и с а. Вӑл мана юратать.
П а р а т о в. Чӑн та паха, вӑл килти пурӑнӑҫра питӗ 

кирлё япала.
(Огудаловӑпа Карандышев кереҫҫӗ.)

9-мӗш курӑну.
ПАРАТОВ, ЛАРИСА, ОГУДАЛОВА, КАРАНДЫШЕВ.

О г у д а л о в а. Паллаштарам сире, господа! (Каран- 
дышева) Сергей Сергеич Паратов.  ( Паратова) Юлий 
Капитоныч Карандышев.'

П а р а т о в  (Карандышева алӑ парса). Эпир пӗр- 
пӗрне паллатпӑр. {Пуҫ тайса.) Эпӗ пысӑк мӑйӑхлӑ, пӗ- 
чӗк пултаруллӑ ҫын. Хама килёштерсе юратма ыйтатӑп.  
Харита Игнатьевнӑпа Лариса Дмитриевнӑн ӗлӗкхи тусё.

К а р а н д ы ш е в  {сиввӗнтерех). Питӗ хавас.
О г у д а л о в а .  Сергей Сергеич пирӗншӗн тӑван пек.
К а р а н д ы ш е в .  Питё хавас.
П а р а т о в {Карандышева). Эсир кӳлешместӗр-и?
К а р а н д ы ш е в .  Лариса Дмитриевна кӳлешме 

сӑлтав памё тесе шанатӑп. 4
П а р а т о в. Кӳлешекен ҫынсем ним сӑлтавсӑрах 

кӳлешеҫҫё.
Л а р и с а. Юлий Капитоныч манран кӳлешмӗ, эпӗ 

шанатӑп,
К а р а н д ы ш е в .  Ҫапла, анчах...
П а р а т о в. О, ҫапла, кӳлешме тытӑнсан, питӗ хӑ- 

рушла япала пулма пултарать!
О г у д а л о в а. Господа, мӗскер эсир, кӳлешӳ ҫинчен 

калаҫмасӑр, урӑх сӑмах тупаймарӑр-им?
Л а р и с а .  Эпир, Сергей Сергеич, часах яла каятпӑр.

П а р а т о в. Ҫакӑнти илемлӗ вырӑнсене пӑрахсах-и? '
К а р а н д ы ш ё в .  Мбскер илемӗ туинӑ эсир кунта?
П а р а т о в. Кама мён килӗшет.
О г у д а л о в а ,  Чӑн сӑмах. Хӑшне хула кил&шет, 

хӑшне ял.
П а р а т о в. Аппамҫӑм, кашни ҫыннӑн хӑйӗн йёрки: 

пӗри арбуз юратать ,  тепри—сысна хӳри.
О г у д а л о в а .  Ах, мур илесшё1 Ун пек сӑмахсене 

ӑҫтан вёреннё эсир?
П а р а т о в. Бурлаксемпе пёрле ҫӳрерём, аппамҫӑм, 

ҫапла вара чӑн-чӑн чёлхене вёрентём.
К а р а н д ы ш е в .  Бурлаксенчен чӑн чӗлхе вёрен- 

мелле-ши?
П а р а т о в .  ^Чёншён вёсенчен вёренмелле мар?
К а р а н д ы ш е в !  Эпир вӗсене шутлатпӑр.. .
П а р а т о в. Камсем вёсем: эпир?
К а р а н д ы ш ё в  (вӗриленсе). Эпир, вӗреннӗ ҫынсем, 

паллах, бурлаксем мар.
П а р а т о в. Апла-с, кам вырӑнне шутлатӑр эсир 

бурлаксене? Эпё—пароход хуҫи, ҫавӑнпа та вӗсен хутне 
кёретӗп: эпё хам та бурлак.

К а р а н д ы ш е в .  Эпир вӗсене тискер те чыссӑр ҫыв 
вырӑнне шутлатпӑр.

П а р а т о в. Юрать, господин Карандышев!
К а р а н д ы ш е в .  Пӗтрӗ-и?
П а р а т о в. Пӗтмен: халё сирён манран каҫару ыйт- 

малла.
К а р а н д ы ш е в .  Каҫарӳ ыйтмалла?
П а р а т о в. Ним тума та ҫук, ыйтйаллах пулать.
К . а р а н д ы ш е в .  Мӗскершӗн? Эпӗ ҫапла' щутлатӑп.
П а р а т 'о в. Но-но-но-нсг! Пӑрӑнма юрамасть.
О г ӳ д а л о в а .  Господа, господа, мёскер  эсир?
П а р а т о в. Хӑраса ан ӳкӗр, эпё ӑна дуэле чёнсе 

тухмастӑп: сирӗн каччӑр сывах юлӗ; эпӗ ӑна кӑшт кӑна 
вёрентёп. Манӑн йӑли ҫапла: никама та каҫармастӑп, 
унсӑрӑн хӑрама манса кайӗҫ. .

Л а р и с а (Карандьшева). Мӗскер тӑватӑр? Х але^  
каҫару ыйтӑр, сире хушатӑп!

П а р а т о в (Огудаловӑна .). Мана пӗлсе ҫитме вӑхӑт. 
Эпё пӗр-пӗр ҫынна тавӑрма шут тытсан, пӗр эрне хуш- 
ши киле питёрёнсе ларсах мёнле тавӑрмаллине шухӑш- 
ласа йӑларатӑп.

К а р а н д ы ш е в (Паратова). Эпӗ ӑнланмастӑп...

П а р а т о в. Малтан ӑнланма вӗренёр, вара, ҫакӑн 
хыҫҫӑн тии калаҫӑр.

О г у д а л о в а .  Сергей Сергеич, эпё сирён умӑрта 
чӗркӳҫленсе ларатӑп. ӑна маншӑн каҫарӑр.

П а р а т о в  (Карандышева). Тав. тӑвӑр Харита Иг- 
натьевнӑна. Эпё сире каҫаратӑп. Анчах, тӑванӑм, ҫынна 
палласа илме в&ренёр. Тивмен чухне эпӗ лӑпкӑ, хуса 
ҫитсен—сыхланӑр (Карандышев тгмӗн каласшӑн.)

О г у д а л о в а .  Ан чӗнёр, ан чӗнёр! Чӗнсенех си- 
рёнпе вӑрҫатӑп. Лариса 'пӗрер стакан шампански тул-  
тарса  пама хуш. Мирлешнё сӑлтавпа ёҫчёр.

(Лариса каять.)

Тархасшӑн урӑх чӗрре ан кёрёр. Эпё лӑпкӑ хёрарӑм. 
Мирлё те килёшӳллё пулнине юрататӑп.

П а р а т о в. Эпӗ те  лӑпкӑ ҫын, чӑх-чёпе те тивмен; 
нихӑҫан та малтан хам пуҫламастӑп.

О г у д а л о в а .  Юлий Капитоныч, эсир халё ҫамрӑк,  
сирён лӑпкӑрах пулмалла, вёриленме кирлё мар. Халех 
Сергей Сергеича хӑвӑр патӑра хӑнана ченӗр. Унпа пёр- 
ле пулма пирёнпитӗ  кӑмӑлӑмӑр пур.

К а р а н д ы ш е в .  Эпӗ хам та чёнес тенӗччӗ. Сер- 
тей Сергеич, ман пата хӑнана паян пыма кӑмӑл тусамӑр!

П а р а т о в (сиввӗн). Савӑнсах пырӑп.

(Лариса кӗрет ,  ун хыҫҫӑн пыракан ҫын аллинче эрех кӗленчи, 
подносӗ ҫинче стакансем)

Л а р и с а (тултарса). Тархасшӑн, господа. (Пара- 
товпа Карандьпиев стакин илеҫҫӗ.) Сире юлташлӑ пул- 
ма ыйтатӑп.

П а р а т о в. Эсир ыйтни маншӑн хушса каланиех 
пулать.;

О г у д а л о в а  (Карандышева). Вёренёр Сергей 
Сергеичран.

К а р а н д ы ш е в .  Ман ҫинчен кадамалли те ҫук; 
маншӑн Лариса Дмитриевнӑн кашни сӑмахё—закон.

10-мӗш курӑну  
ОГУДАЛОВА, ЛАРИСА, ПАРАТОВ, КАРАНДЫШЕВ, 

ВОЖЕВАТОВ, кайран РОБИНЗоН
В о ж е в а т о в .  Ӑҫта эрех—унта эпир. Пирӗн си» 

сӗм ҫавӑн пек! Харита Игнатьевна, Лариса Дмитриев- 
на, пӗр сарӑ ҫынна кӗме ирӗк парӑр.

О г у д а л о в а .  Мбнле сарӑ ҫын?
В о ж е в а т о в .  'Халех куратӑр. Кӗр кунта, сарӑ- . 

скер! (Робинзон кӗрет.) Сире хамӑн ҫӗнӗ тусӑмпа, лорд 
Робинзонпа, паллаштарма марӑн пысӑк хисепбм пур.

О г у д а л о в а .  Пигё хавас.
В о ж е,в а т о в (Робинзона). Аллисене чупту! (Ро- 

бинзон Огудаловӑпа Лариса аллисене чуптӑвать.) Ха- 
лё ёнтӗ, милорд, килсемӗр кунта!

О г у д а л о в а .  Мён эсир хӑвӑр тусӑра команда 
парса тӑратӑр?

В о ж е в а т о й .  Вӑл хӗрарӑмсемпе пӗрле пулса кур- 
манпа пӗрех, вӑтанаканскер. Емёрех ют патшалӑхсенче 
е шыв тӑрӑх, е типе ҫӗр тӑрӑх ҫӳренӗ; акӑ нумай пул- 
масть вӑл ҫын пурӑнман утрав ҫинчен тавӑрӑннӑ, унта 
кӑштах дикаре тухса каяйман. (Карандышева.) Паллаш- 
тарма ирёк парсамӑр! Лорд Робинзон, Юлий Капитоныч. 
Карандышев.

К а р а н д ы ш е в  (Робинзона алӑ  тытса). Эсир 
Англирен тухса кайни ииылаях и?'

Р о б и н з о н .  Уез (Йес).
В о ж е в а т о в  (Паратова). Эпё ӑна акӑлчанла виҫё 

сӑмах вёрентрӗм, хам та унтан ытла пёлместӗп. (Робин- 
зона.) Мӗскер эсӗ эрех ҫине пӑхкалатӑн? Харита Игнать- 
еваа, юрать и?

О г у д а л о в а .  Тархасшӑн!
В о ж е в а т о в .  Акӑлчансем кунӗпех эрех ӗҫеҫҫё, 

ирех пуҫлаҫҫӗ.
О г у д а л о в а .  Эсир вара кунӗпех ёҫетӗр-и?
Р о б и н з о н .  Уез.
В о ж е в а т о в .  Вӗсем кунне виҫӗ хут ирхи апат 

ҫиеҫҫ%. Ултӑ сехетрен пуҫласа вуниккёччен/  кӑнтӑрлахи 
апат ҫиеҫҫё.

О г у д а л о в а .  А п лах-и  вара?
Р о б и н з о н .  Уез.
В о ж е в а т о в  (Робинзона). Тултар!
Р о б и н з о н  (стакан тултарать). Иф ю плиз1 

(Ӗҫеҫҫӗ.)

П а р а т о в (Карандышгва). Ӗҫке ӑна та чӗнӗр! Эпир 
унпа пӗрле ҫӳретпёр, эпӗ унсӑрӑн пыраймастӑп.

К а р а н д ы ш е в .  Мӗнле ун ячӗ?
П а р а т о в. Кам пӗлет вёсен ячёсене. Лорд,  ми- 

лорд. . .  , . /
К а р а н д ы ш е в .  Вӑл лорд-и вара?
П а р а т о в. Ҫук, лорд мар; анчах весен ун пек 

чённине лоратаҫҫӗ, ахалех чӗнме те пулать: сэр Робинзон.
К а р а н д ы ш е в  (Робинзона). Сэр Робинзон, пзян 

ман пата хӑнана пыма чунранах чӗнетӗп.
Р о б и н з о н .  Ай сенк ю.
К а р а н д ы ш е в  (Огудаловӑна). Харита Игнатьев- 

на, эпӗ киле каям1, килте ёҫсем пур. (Цурне те пуҫ 
таӑса.) Эпӗ сире кётетёп, господа. Сывӑ пулса тӑрӑр. 
(Каятъ.)

П а р а т о в. Пире те кайма вӑхӑт. (Ш ӗлепкине ил- 
се.) Ҫул хыҫҫӑн канас пулать.

В о ж е в а т о в .  Ӗҫке кайма хатӗрленмелле.
О г у д а л о в а .  Чимёр,  пурте харӑс мар, господа.

(Карандышев хыҫҫӑн Огудаловӑпа Лариса тухаҫҫӗ.)

11-мӗш курӑну 
ПАРАТОВ, ВОЖЕВАТОВ, РОБИНЗОН

В о ж  е в а т о в. Каччи килёшрё-и сире?
П а р а т о в. Мӗн килӗшмелли пур унта! Кама ки-

лӗшме пултарать в^л! Ҫапах сӑмах хушма пӑхать, 
хур аҫи.

В о ж е в а т о в .  Мёскер пулнӑ?
П а р а т о в. Эпир унпа кӑшт кӑна калаҫса илтёмӗр.

Чёрре кёрет, автан пек сикет.  Чим-ха, эпё сана мыска-
ра кӑтартӑп! (Хӑйне ҫамкиннен ҫапать.) Ах, епле ырӑ 
шухӑш пырса кёчӗ пуҫа. Ну, Робинзон, сана пысӑк ӗҫ- 
сем тума лекет, тӑрӑш...

В о ж е в а т о в .  Мӗскер вара?
П а р а т о в. Акӑ мӗн... (Итлесе.) Килеҫҫё,  кайран 

калӑп, господа.
(Огудалова тата Лариса кӗреҫҫӗ.) ®

Сывӑ пулса тӑрӑр.
В о ж е в а т о в .  Тепре куриччен!

(Тухҫа кайма тӑнӑскерсем пуҫ таяҫҫӗ.)

-с~

I

ВИҪҪӖМӖШ ПАЙӖ

К арандыш ев  кабинечӗ. Пӳлӗмне пуянсем майлӑ капӑрлатма тӑрӑшпи 
тталӑрать, анчах йӗркеллех  м ар ;п ӗр  енче - диван тӑрринчи стена ҫине 
х о в ё р  ҫапса хунӑ, ковёр  ҫинче тӗрлӗрен  хӗҫсемпе пӑшалсём. Виҫӗ 

алӑк, пӗри варринче, иккӗш ӗ айӑккисенче.

1-мӗш курӑну
Е В Ф РО С И Н И Я  П ОТАП ОВН ӐП А  ИВАН сулахай алӑкран

кӗреҫҫӗ

И в а  н. Лимонсем парӑр.
Е в ф  П о т а п о в н а .  Мӗнле лимон тага, шуйттанӗ?
И в а н Месичскисене.
Е в ф  П о т а п о в н а .  Мӗне кнрлӗ пулчӗҫ вёсем?
И в а н. Апат хыҫҫӑн улпутсем кофе ӗҫеҫҫӗ, хӑшӗсем 

чей, чейпе иӗрле лимон парас пулать.
Е в ф .  П о т а п о в н а .  Пӗгӗм чуна илтӗр паян. Клюк- 

ва морсне пар в ӗ с е н е , . пёрех мар-им. Йл унта, пӗчӗк 
графинпа ларать;  асӑрхаҫарах тыткала, графинӗ кивё- 
скер, пӑкки аран аран тытӑнса тӑрать, сургучпа ҫыпӑҫтар- 
нӑччӗ. Хам пырам, эппин. {Варринчи алӑкран каять. 
'Иван, ун  хыҫҫӑн Огудаловӑпа Лариса кӗреҫҫӗ.)

V о • -2-меиг курану
ОГУДАЛОВА, Л А РИ С А

Л а р и с а. Ах, анне, эпё хама вырӑн тупаймастӑп.
О г у д а л о в а .  Ҫакӑн пек пуласса эпӗ пёлсех тӑнӑ.
Л а р и с а. Епле ёҫкӗ, епле ёҫкё! Тата Мокий Парме- 

ныча ченме хӑйнӑ. Мёскер хӑтланать вӑл?
О г у д а л о в а .  Ҫапла ӗнтӗ, калама ҫук хӑналарӗ.
Л а р и с а. Ах, намӑс! Ҫыншӑн намӑс курнинчеа йы- 

вӑрри ним те ҫук. Хамӑр эпир пёрр,е те айӑплӑ мар, ҫа-

пах вилмелле намӑс! Ӑҫта пулсан та тухса тарӑттӑм. Вӑл 
нимӗн те асӑрхаман пек, сисмен пек хӑтланать, хӑй са- 
Еӑнӑҫлӑ тата.

О г у д а л о в а .  Вӑл, чаплӑ ҫынсен ӗҫкинче пулса 
кур^анскер,  туйма та пултараймасть. пӗлме те пултарай-  
масть. Ҫитменнине, хӑйӗн пуянлӑхӗпе ҫынсене тӗлӗнтер- 
тӗм тесе шухӑшлать, ҫавӑнпа савӑнать те. Эсӗ асӑрхама- 
рӑн-и вара, ӑна юриех ытлашши ӗҫтерсе ӳсбртеҫҫё-ҫке?

: Л а р и ^ а .  Ах, ах! Чарсам ӑна, чарсам!
О г у д а л р в а .  Епле чарас! Хӑй те ача мӑр, нянкӑ- 

сӑр пурӑнма вӑхӑт.
Л а р и с а. Вӑл айван мар-ҫке, епде ӑна та тавҫӑрса 

илеймест! х
О г у д а л о в а. Айван мар та, мӑнкӑмӑллӑ. Унтан 

кулаҫҫӗ, тӑтӑшах эрех тултарса параҫҫё, вӑл савӑнат^ь; 
хӑнисем ёҫнӗ пек кӑна тӑваҫҫё, ӑна ӗҫтереҫҫӗ.

Л а р и с а. Ах, эпӗ хӑратӑп, темрен те хӑратӑп. Мӗн- 
шӗн вӗсем апла хӑтланаҫҫё?

О г у д а л о в а .  Нимшӗн те мар, савӑнаҫҫӗ.
Л а р и с а. Вёсем мана кӳрентереҫҫӗ-ҫке, ман- чӗрене 

ҫураҫҫё.
О г у д а л о в а .  Камах кирлё санӑн чӗрӳ ҫурӑлни. 

Эх, Лариса, пурӑнса курмасӑрах чёрӳ ҫурӑлать, малалла 
мён пулӗ? \

Л а р и с а. Ах, калаҫса татӑлнӑ-ҫке; питӗ шел, анчах 
тӳрлетме май ҫук.

(Евф. Потаповна кӗрет.)

3-мӗш курӑну  
ОГУДАЛОВА, ЛАРИСА, ПОТАПОВНА.

Е в ф .  П о т а п о в н а .  Ҫисе те тӑраетӑр-и? Чей ӗҫ- 
местёр-и?

О г.у д а л ов а. Ан ирёксёрлӗр, ӗҫместпёр.
Е в ф .  П о т а п о в н а .  Арҫынсем мёнле?
О г у д а л о в а .  Лараҫҫё унта, юмахлаҫҫё.
Е в ф .  П о т а п о в н а .  Ҫинӗ те тухмалла сӗтел хуш- 

шинчен, мёскер кӗтсе лараҫҫӗ? Ҫунтарчӗ те мана ку 
ӗҫкӗ; ёҫё, тӑкакӗ! ПовӑрЙ пуҫкасан пек, кухньӑна улпут 
пек пырса кӗрет, сӑмах та ан чён!

О г у д а л о в а .  Повӑрпа мён сӑмах пултӑр? Вӑл ӑс- 
та повӑр пулнӑ, ӑна вёрентме те кирлӗ мар.

Е в ф .  П о т а п о в н а .  Вёрентнинче мар унта, ытла 
нумай япалапӗтерет.  Ялтанилсе килни оулнӑ пулсан—те- 
цёр ёҫ, сӑмах чӗнметтём, аурне те пасартан'  илнӗ-ҫке, 
хӗрхенес килет. Сахӑр та, ваниль те, пулӑ йӑлхахне те 
ыйтать; ванилӗ хаклӑ, пулӑ йӑлхахӗ татӑ. хаклӑрах. Ну, 
ярасчё пёчбккӗв, шӑрши тухмалӑх, вӑл лак ярса тултӑ- 
рать, ҫакна курса чёрем ҫурӑлсах каять вара.

О г у д а л о в а .  Укҫана шутласа яракан ҫынсемшён 
ҫапла ӗнтӗ. ,

Е в ф .  П о т а п о в н а .  Мӗскер унта шучӗ, ҫынни 
ухмаха тухнӑ. Илер стерлядь пулла: шултӑрин гути вёт- 
тинчен уйрӑм-им? Хакёнче вара уйрӑмӗ ай-ай пысӑк! 
Вуннӑшне аллӑ пус паоса илес чух, вӑл пӗрине аллӑ 
пус тӳлет,  ана шултӑри кирлӗ...

О г у д а л о в а .  Сӗгел ҫинче пулнӑ пулӑсен татах 
Атӑлта ишсе ҫӳресе ӳсмеллеччӗ.

Е в ф .  П о т а п о в н а .  Ах, мён каламалли пур, пё- 
рер тенкёлӗххи, икшер тенкӗлӗххи те пулӗ. Ыглашши 
укҫаллӑ ҫынна тӳлесе илме ним те мар. Пёр-пёр началь- 
ник валли е патшашӑн пулсан, укҫа тӑккалама 'та кӑмӑл- 
лӑччӗ. Халӗ пӑхатӑп—камшӑн! Тата эрехне пӗр тенкӗ- 
лӗххиве, унтан та ^саклине илесшӗнччӗ, юрать купци 
аван ҫын пулчё: утмӑлшар пуслӑххине илёр, тет, ярлы- 
кёсеве хӑвӑр хушнине ҫыпӑҫтарӑпӑр, тет. Ах, эреххи- 
ҫке! Пёр черкке ӗҫсе^ г.ӑхрӑм та, темиҫе тӗслӗ чечек 
шӑрши килсе тӑрать. Ӑҫтан йӳнӗ' пулма пултартӑр ун 
чухлё ырӑ- ячала, мён чухлӗ хаклӑ духи янӑ пулё унта! 
Укҫи те —пёчӗк укҫа мар, пёр пулштухё утмӑл пус; тӳ- 
леме те тивӗҫ. Унтан хакли илме расчёт ҫук, шалупа 
пурӑнатпӑр. Акӑ пирён кӳршӗ авланчё, мён чухлё мамӑк 
япала тургтарчёҫ: тӳшексем,  минтерсем лавё лавёпе ил- 
се килчёҫ, вара нуҫларӗҫ тилӗ тирӗ, хӑнтӑр тирё, сӑсар 
тирӗ1 Пуянлӑх теме пур. Тепӗр кӳршӗ ҫынни авланчё. 
Мӗн пурри те пёр киаё фортепьяно кӑна илсе килчӗҫ. 
Пуяймастӑн апла. Пирӗн те питех савӑнса тӑмалли ҫук.

Л а р и с а (Огудаловӑна). Эпё кунтая тухса куҫӑм 
курнӑ еннелле тарӑттӑм.

О г у д а л о в а .  Телей ҫуккине кура, ниҫта та тар- 
ма ҫук.

Е в ф. П о т а п о в н а .  Ытла кунта ларассу килме- 
сен, ман пӳлёме кайӑр. Кунта акӑ арҫынсем табак турт- 

. са Т£Т§й тултарёҫ, сывлама май пулмӗ. Чупам-ха эпё.

Пуҫтарам та пӗтӗм кёмӗл кашӑксене питӗрсе илем, ку 
чухнехи халах хёрес  те ҫакмасть.
Огудаяовӑпа Лариса сылтӑм алӑкӗнчен каяҫҫӗ. Евф.- П о т а п б в н а -в а р -  
ринчи алӑкр.ан каять. Сулахай алӑкӗнчен Паратов, Кнуров, В ожева- 

тов кӗреҫҫӗ.

4-мӗш курӑну 
ПАРАТОВ, КНУРОВ, ВОЖЕВАТОВ.

. К н у р о в .  Зпӗ,  господа, клуба апат ҫиме' каятӑп;: 
выҫах паякхи кув.

П а р а т о в .  Тӑхтӑр, Мокий Пармевыч!
К н у р о в. Хам пурӑнӑҫра пуҫласа кун пёк мыскара. 

куратӑо,  Чаплӑ ҫынсене ханана чёнеҫҫӗ, ҫимелли ним те 
ҫук... Айван ҫын вӑл, господа.

П а р а т о в. Тавлашмастпӑр. Чӑннипех калас пулать 
ухмах вӑл.

К н у р о в .  Хай пуринчен малтан кӳпсе ӳсӗрёлнӗ.
В о ж е в а т о в ,  Эпир ӑна юриех ҫапла турӑмӑр.
П а р а т о в .  Хам шухӑша пурӑнӑҫларӑм. Паҫӑрах пу- 

ҫа пырса кӗчӗ: ӗҫтерсе ӳсӗртес те сӑнас, мӗскер пулё, 
терӗм.

К н у р о в. Апла, эсир шутласах хунӑ?
П а р а т о в. Малтанах калӑҫса» татӑлнӑ. Ҫакӑн пек 

ӗҫсем тума Робинзонсем кирлё те вара, господа!
В о ж е в  а т о в .  Ҫын мар, ылттӑн.
П а р а т о в. Хуҫине ӗҫтереҫ тесен, хӑвӑн та пӗрле 

ӗҫмелле; ӑҫтан чӑтса'  ларӑн-ха, Ҫав йӳҫӗ шыва хуҫи 
энех тесе мухтанать. Робинзон ютҫӗршыври эрехсене, 
Ярослӑвльте тунӑскерсене, ӗҫсе хӑнӑхнӑ.тана ним те мар. 
Ӗҫет те мухтать, пӗрне тутанса пӑхать, теприне тутанса 
пӑхать, танлаштарать, нумай пӗлекен ҫын пек хӑтланать, 
анчах хуҫисӗр ёҫме килёшмест: хуҫи лекрӗ те вара. 
Нумай ӗҫме вёренмен ҫынна нумай жирлӗ мар, часах 
ҫӗкленме пуҫларё.

К н у р о в. Кулӑшла япала; анчвх, госиода, манӑн 
питех те ҫиес килет.

П а р а т о в .  Ӗлкёрӗпӗр. Тӑхтӑр каштах, Лариса 
Дмитриевнӑна юрӑ юрласа пама ыйтатпӑр.

К н у ,р о в. Аяла аван. Ӑҫта Робинзон?
В о  ж е в . а т о  в.^Ӗҫсе пётереҫҫё.

(Робинзон кӗрет.)

5-мӗш курӑну  
ПАРАТОВ, КНУРОВ, ВОЖӖВАТОВ, Р О Б И Н З О Н .

Р о б и н з о н  (диван ҫине ӳкет). , Турӑҫӑм, пулӑшӑр! 
Ну, Серж, турӑ умӗнче маншӑн эсӗ ответ паратӑв!

П а р а т о в. Ӳсйр-и мӗн эсё?
Р о б и н з о н .  Ӳсёр! Ӳсӗрӗ-лнӗшбн хама ӳпкеленине 

курнӑ-и эсӗ хӑҫ^н та пулсзн— савӑнӑҫ кӑна, унтан ырри 
ним те ҫук. Ҫав ырӑ ӗмётпе кунта^крлтӗм те эпӗ, ҫав 
ырӑ шухӑшпа тёнчере те пу рӑнатӑп. Ш л —ман пурӑнӑҫӑн 
тёп шухӑшё.  '

П а р а т о в .  Тата мӗскер пулнӑ?
Р о б и н з о н .  Маяа н^ркӑмӑш ӗҫтернӗ, халӗ ак хурах 

ҫухӑратӑп.
П а р а т о в. Мӗиле эрех ытларах ӗҫрёя?
Р о б и н з о н.тАҫтан пёлем? Химйк-и мён эпё! Нихӑш 

а н те ка рь  та пӗлсе ҫитеймӗ.
П а р а т о в .  Кӗленчи ҫине мён ҫырнӑ пулнӑ?
Р о б и н з о н .  Кӗленчи ҫинче—„бургонское11, кёленчин- 

че вара „квндёрбальзам" пулмалла. Ахалех иртсе каймё 
ку маншӑн, хамах сисетёп.

В о ж е в а т о в .  Юхта^нӑ чух эрехе пёр-пӗр эмел ыт- 
лашши яни пулкалать.  Йӑнӑш тӑвасси ним те мар. Ҫын— 
машина мар. Шӑна кӑмпи ытлашши хуман-ши?

Р о б и н з о н .  Сана кулӑш! Ҫынни вклес патне ҫитнё, 
эсӗ савӑнатӑн.

В о ж е . в а т о в .  Каюк! Вилмеллех санӑн, ^обинзон.
Р о б и н з о н .  Ну, суя сӑмах! Валме эпӗ килёшместӗп.. .  

'Ах! Пӗлейдесчӗ, еп.ле сиен туса хӑварать-ши ку эрех?
В о ж е в а т о в ,  Хӑрах куҫу сиксе тухать, кётсех тӑр.

(Сцена хыҫӗнче Карандышев сасси: Эй, парӑр пире 
бургонски,-.)

Р о б и н з о^н. Илтетӗр-и, каллех бургонски! Ҫӑлӑр- 
самӑр, пӗтетёп! Серж, ' эсё те пулкн хёрхенсем мана. 
Эпё ватӑ мар, эпё пысӑк шанчӑк паракан ҫын. Мёншён 
искусствӑн хаклӑ ҫынне ҫухатмалла?.. *

П а р а т о в .  Ан макӑр, .эпӗ  сана чёртетӗя; мӗн кирли 
паллӑ; пӗр самантрах иртсе каять.

'  ҪПӗр ещ ӗк  сигар тытса  Карандышез кӗрет.)

6-мӗш курӑну
ПАРАТОВ, КНУРОВ, ВОЖЕВАТОВ, РОБИНЗОН, КАРАНДЫШЕВ

Р о б и н з о н  (ковёр ҫи н е п ӑ хса  илсе). Мӗскер ку 
сирӗн?

К а р а н д ы ш е в .  Сигар.
Р о б и н з о н .  Ҫук, мёскер ҫакса ҫгултарнӑ? Театр- 

т а  вылямалли теттесем-и кусем?
К а р а н д ы ш е в .  Епле тетте! Турккӑсен хёҫпӑшалӗ.
П а р а т о в .  Авттрийцӑсем турккӑсене ҫӗнейменнишӗн 

кам айӑпли тупӑнчё.
К а р а н д ы ш е в .  Епле?'Мӗнле шӳт ку?Епле килӗшӳ- 

с ӗ р  сӑмах! Этӗ мӗнрен айӑплӑ? л>
П а р а т о в .  Эҫир вёсенчен пӗтӗм пӑрахӑҫа тухнӑ 

юрӑхсӑр пӑшалӗсене пуҫтарса илнӗ те, вӗсем вара, хур- 
ланнипе, акӑлчансенчен чи аван пӑшалсем илсе тултарнӑ.

В о ж е в а т о в .  Ҫапла, ҫапла, акӑ айӑпли тупӑнчӗ! 
Ентӗ тупӑнчӗ! Ну, сире австрийцӑсем тав тӑвёҫ.

К а р а н д ы ш е в .  Мӗншӗн вӑл юрӑхсӑр? Акӑ ҫакӑ 
пистолет, тӗслӗхрен. {Стена ҫинкен пист олет  анта- 
ратъ.)

П а р ӑ т о в  (ӑна аллинчен илсе). Ку пистолет-и?
К а р а н д ы ш е в ,  Ах, асӑрхарах, ӑна авӑрланӑ.
П а р а т о в. Ан хӑрӑр! Авӑрланӑ-и ӑна, авӑрламан-и, 

пӗрех: пурпӗр пемест. Перӗр мана пилӗк утӑмрац.
К а р а н д ы ш . е  в. Ҫук, ку та кирлӗ пулма пул- 

тарать. I ‘
Г1 а р а т о в. Стенана пӑта ҫапса кёртме. (Пистоле- 

та сӗтел .ҫине ывӑтатъ.)
В о ж е в а т о в .  Апла калас мар! „Инкеке кура па- 

такран та персе ярӑн“, тенё ват ҫынсем.
К а р а н д ы ш е в (Псратова). Туртсамӑр сигар!
П а р а т о  в. Ь>1гла та хакла йышши пулё? Ҫёрёшӗ 

ҫичӗ тенкӗ тӑрать пулӗ?
К а р а н д ь Г ш  е в .  Ҫавӑн патнеллех: чаплӑ сорт,

питӗ чаплӑ сорт.
П а р а т о в. Эпӗ вӑл сорта пёлетӗп: регалия купӑс- 

таҫӑм ^ас амигос; туссем валли усратӑп, анчах хам 
туртмастӑп.

К а р а н д ы ш е в  (Кнурова). Йышӑнмастӑр-и?
К н у р о в. Кирлӗ мар мана сирён сигар,—хамӑнне 

туртатӑп.
К а р а н д ы ш е в .  Аван сигарсем, питӗ аван.

К н у р о в .  Аван пулсан, хӑвӑр туртӑр.
К а р а н д ы ш е в  {Вожеватова). Туртас теместёр-и?
В о ж е в а т о в .  Маншӑн вӑл питӗ хакЛЗ; иртӗнсе 

кайӑп тата. Пирӑн сӑмсапа пилеше сӑхма юрамасть, пи* 
леш—ачаш ҫырла

К а р а н д ы ш е в .  Эсир, сэр Робинзон, туртатӑр-и?
Р о б и н з о н .  Эпӗ? Кулӑшла ыйту! Парӑрсамӑр пил- 

лӗкӗшне! (П иллёк сигар илет, кӗс‘инчен хут  кӑларса  
чӗркесе чикет).

К а р а н д ы ш е в .  Мӗншӗн туртса ямастӑр?
Р о б и н з о н .  Ҫук, юрамасть! Ку сигарсене таса 

сывлӑшра, уҫӑ ҫӗрте туртмзлла.
К а р а н д ы ш е в .  Мбншбн?
Р о б и н з о Н .  Мӗншбн тесен, ырӑ ҫын ҫуртённе 

туртсан,  хӗнесе те яма пултараҫҫӗ, курас килмест хё- 
ненине. /

В о ж е в а т о в .  Хӗненине юратмастӑн апла? •
Р о б и н з о н .  Ачаранпах кураймастӑп.
К а р а н д ы ш е в .  Епле вӑл хайне уйрӑм ҫын! Э, 

господа, епле хӑйне уйрӑм ҫын вӑл! Акӑлчан иккенни 
пӗрре пӑхсах паллӑ. (Хыт тӑн.) Ӑҫта пирӗн хӗрарӑмсем? 
( Тата хытӑрах.) Ӑҫта хӗрарӑмсем? (Огудалова кӗрет.}

7-мӗш курӑну
ПАРАТОВ, КНУРОВ, ВОЖЕВАТОВ, Р О Б И Н З О Н , 

КАРАНДЫШЕВ, ОГУДАЛОВА.

О г - у д а л о в а .  Хёрарӑмсем кунта, ан кулянӑр. (Ка- 
рандышева хуллен .)  Мёскер, хӑтланатӑр эсир? Пӑхӑр-ха 
хӑвӑра!

К а р а н д ы ш е в .  Эпё, каҫарӑр, эпӗ хама-хам пӗле- 
тӗп. Пӑхӑр: пурте ӳсёр, эпӗ хӗрёнкё кӑна. Эпё паян те- 
лейлӗ, эпё савӑнатӑп.

О г у д а л о в а .  Савӑнӑр, анчах шӑппӑнрах савӑнӑр! 
{Паратов патне пырса.) Сергей Сергеич, чарӑнӑр Юлий 
Капитонычран тӑрӑхлама! Чунӑма ан ыраттарӑр:  эсир
пире Ларисӑпа иксӗмӗре кӳрентеретёр.

П а р а т о в. Аппамҫӑм, хӑятӑп-ши эпё!
О г у д а л о в а .  Паҫӑр хирёҫсе кайнине астӑватӑр-и 

мён эсир? Епле намӑс мар?
П а р а т о в. Ҫук, астумастӑп! Эпӗ, аппамҫӑм, ҫил- 

леннине нумая тӑсмастӑп. Курса тӑрӑр, сирӗншён эпё 
халех мирлешӗп. Юлий Капитоныч!

К а р а н д ы ш е в .  Мён калас тетёр?
П а р а.т о в. Манпалан брудершафт ёҫме хирӗҫ 

мар-и эсир? , -
О г у д а л о в а .  Капла аваи. Тавтапуҫ сире!
К а р а н д ы ш е в .  Брудӗршафт, тетёр? Тархасшӑн, 

савӑнсах.
П а р р т о в  (Огудаловӑна). Чӗнсемёр кунта Лариса 

.Дмитри; внӑна! Мёскер вӑл пиртен пытанса ҫӳрет.
О г у д а л о в а. Юрать, эпӗ ӑна чӗнсе килетӗп.
К а р а н д ^ ш е в .  хМӗскерлесдерне ӗҫетпёр? Бур- 

> гонскине? .
П а р а т о в. Ҫук, бургонскине ёҫместпӗр! Эпё сӑпай 

ҫьш.
К а р а н д ы1п е в. Мӗскер ӗҫӗпӗр?
П а р а т о в .  Пӗлетёр-и мӗн: иксёмӗр халь коньяк 

ӗҫсе. пӑхсан, аван пулӗччӗ.  Коньяк пур-и?
К а р а н  д ы ш  е в. Епле пулас мар! Манӑн пурте 

лур.  Эй, Иван, пар коньяк!
П а р а т о в. Кунта ан илсе килӗр, эпир кунта мар, 

лере*, черкке ан паччӑр. Эпӗ черкке юратмастӑп, стакан 
паччёр. ч .

Р о б и н з о ы. Коньяк иуррине мёншён малтан ка- 
ламарӑр? Мён тӗрлё ,хаклӑ вӑхӑФ усӑсӑр .иртсе кайрӗ!

В о ж е в а т о в .  Ч&рӗлчӗ!
Р  о б и а з  о н. Эпӗ кольяк ӗҫме пӗлетӗп, эпӗ ӑна 

хӑнӑхса ҫитнё.
(Паратовпа Карандышев сулахай енчи алӑкран каяҫҫӗ.)

8-мӗш курӑну 
КНУРОВ, ВОЖЕВАТОВ, Р О Б И Н З О Н

Р о б и н з о  н (сулахай  еняи. а лӑ к  ҫине пӑхса). 
.Пӗтре Карандышее. 'Эпё пуҫласа ятӑм, С е р ж  ӑнатӗп т ӑ - . 
вать.  Тултараҫҫӗ, илемлӗн тӑраҫҫё, чӗрё картина пек. 
Пӑхӑр, Серж епле йӑл кулать! Каснӑ-лартнӑ Бертрам. 
{Робертран илсе юрлатъ). „Эс мана ҫӑлаканӗ. Э ё сана 
ҫӑлаканё!—Тата хӳтлекенё—тата хӳтлекенё".  Ну, ёҫсе • 
ячё. Чуптӑваҫҫӗ. (Юрлатъ). „Эпё- епле телейлё!—Эсё 
пӗтрӗв!“ Ах, илсекаять Иван, коньяка илсе каять. Иван! 
(Хыттӑн.) Мёскер эсӗ! Ан илсе кай, хӑвар! Зпё ӑна 
тахҫантанпах кётетӗп .(Чупса тухать.) ■

(Варринчи алакран Илья кӗрет.).
54



5-мӗш курӑну

, КНУРОВ, ВОЖ ЕВАТОВ, ИЛЬЯ унтан П А РА ТО В

В о ж е в а т о в .  Сана мӗн кирлё, И"лья?
И л с я .  ЭГпир хатӗр,  пуртё пуҫтарӑнн!5, бульварта 

кӗтеҫҫё.  Хӑҫан кайма хушатӑр?
В о ж е в а т о в .  Пурте  пӗрле кайӑпӑр, кӗтӗр кӑштах.
И л ь я .  4 Юрать.  Эсир хушнӑ пекех тӑвапӑр.

(П ар ат о в  кӗрет.)
х .

Ч 1 а р а т о в .  А, Илья, хатӗр-м? (
И л ь я .  Хатӗр, Сергей Сергеич.
П а р а т о в .  Гитара пур-и?
И л ь я .  »Илмерём, Сергей Сергеич.
П а р а т о в. Гнтара кирлӗ, илтетӗн-и?
И л ь я .  Чупатӑп, Сергей Сергеич. (Каять .)
Л а р а т б в .  Эпӗ Лариса Дмитииевнӑна пёр юрӑ юр- 

ласа пама ыйтасшӑн, вара Атӑл лещ енне каятпӑр.
К н у р о в .  Лариса Дмитриезнӑсӑр иирӗн ҫӳренй са- 

вӑнӑҫлӑ пулма пултараймасть.  Пырсанччё... Хаклӑ тӳле- 
ме те пулатчӗ унчух савӑнӑҫшӑн. '

В о ж е в а т о в .  Лариса Дмитриевна пирёнпе пӗрле 
чпырас пулсак, эпё савӑнчипе- кимё веслисене тытакан- 
сене пёрер тенкӗ кӗмӗл укҫа парӑттӑм.

П а р а т о в .  Господа. эпё те ҫавӑн ҫинчен щутлат- 
тӑмччё. Пирён щухӑшсем пӗрешкел иккен.

К н у р о в .  Пулма пултарать-и капла?
П а р а т о а .  Тӗнчере путма пултарманни ним те ҫук, 

теҫҫӗ философсем.
К н у р о в .  Робинзон, господа, ытлашши. Култарчё— 

. ҫитег.  Ӗҫсе тултарӗ те тискерленсе кайӗ—мёскер унта 
аванни! Э ир каяс ҫӗрте вӑл пи|Йн хушӑра нулни ыт- 
лашши. (А лӑка кӑтартса.) Коньяк патне ҫыпаҫсах 
ларнӑ ӗнтӗ.

В о ж е в а т о в .  Иясе каяс- мӑр ӑна.
П а р а т о в .  Ҫыхланса пыра-тех ӗнтӗ.
В о ж е в а т о в .  Х.алех, господа, энир унтан хӑтӑлат- 

пӑр. (А лӑкран .) Робинзон!

(Робинзон кӗрет.)



10-мӗш курӑну 

ПАРАТОВ, КНУРОВ, ВОЖЕВАТОВ, Р О Б И Н ЗО Н .

Р о б и н з о н .  Мён?
В о ж е в а т о в  (щӑппӑн). Парижа пырас'килет-и?
Р о б и н з о н .  Парижа, хӑҫан?
В о ж е в а т о в .  Паян каҫалапа.
Р о б и н з о н .  Эпир Атӑл леш енне кайма пуҫтарӑнат- 

тӑмӑрччӗ.
В о ж е в а т о в .  Хӑвӑн ирӗк; Атӑл леш енне кай, эпӗ 

Парижа 'кайӑп.
Р о б и н з о н. Манӑн паспорт ҫук.

■ В о ж е в  а т  о в. Вӑл манӑн ёҫ.
Р о б и н з о н .  Эпё хирӗҫ мар.
В о ж е в а т о в .  Кунтан пӗрле кайӑпӑр, эпё сана ки- 

ле кёртсе хӑваратӑп, эсӗ кан, ҫывӑр. Манӑн ик-виҫё ҫӗ- 
ре кёрсе тухмалли пур.

Р о б и н з о н. Цыгансене те итлес килет. ,
В о ж е в а т о в .  Артист! Намӑса пӗл! Цыган юррисем 

— тӗксём ҫын юррисем. Итальянски опера е савӑнёҫлӑ 
оперетка пулсан! Акӑ мёскер кирлӗ сана. Ху та вылянӑ- 
ҫке.

Р о б и н з о н .  Вылянӑ ҫав! Эпё „Юрӑҫё кайӑкӗнче® 
ҫеҫ вылянӑ.

В о ж е в а т о в .  Кама?
Р о б и н з о н .  Нотариуса.
В о ж е в а т о в .  Епле артистӑн Парижра пулса кур- 

малла мар! Парижра пулса курнӑ хыҫҫӑн сана хак та 
урӑхла пулӗ!

Р о б и н з о н .  Аллуна пар!
В о ж е в а т о в .  Пыратӑн?
Р о б и н з о н .  Пыратӑп.
В о ж е в а т о в  (Паратова). Епле юрларӗ вӑл кунта 

„Роберт“ сыпӑкне илсе. Сасси епле!
П а р а т о в.-Эпир унцала акӑ Чӳлхула ярмӑрккине 

кайса ёҫсем тӑвӑпӑр.
Р о б и н з о н .  Пыратӑп-и-ха эпӗ, малтан ыйтса пӗлес 

пулать.
П а р а т о в. Мёншён капла?
Р о б и н з о н .  Иӗркесӗрлӗхе эпӗ ярмӑрккасӑрах ку- 

ратӑп.
П а р а т о в. Эхе, епле калаҫа пуҫларӗ!



Р о б и н з о н .  Кӑчухне ӑслӑ ҫынсем Европӑна каяҫҫӗ, 
ярмӑркка тӑрӑх.сӗтӗрёасе ҫӳремеҫҫё.

11 а р а т о в. Хӑш хуласене, хӑш патшалӑхсене эсир 
телей кӳрес тетӗр?

Р о б и н з о н .  Паллах, Паркжа. Эпё уита дахҫтнах 
кайма пуҫтарӑнаттӑм. %

В о ж е в а т  о в .  Эпир унта иксёмер кӗҫёрех каят- 
пӑр.

П а р а т о в. Апла!.. Ҫулу телейлё пултӑр' Чӑн та, 
санӑн Парижа каймаллахГ унта эсӗ ҫукки питӗ паллӑ. 
Хуҫи ӑҫта?

Р о б и н з о н .  Лере вӑл, темскер, эпир кӗтсе тӑман 
япала хатӗрлет.

(Сылтӑмр^н О гудаловӑпа Лариса кӗреҫҫӗ, сулахай алӑкӗвчен 
Карандышевпа Иван.)

11-мӗш курӑну

ОГУДАЛОВА, ЛАРИСА, ПАРАТОВ, КНУРОВ, ВОЖ ЕВАТОВ, 
Р О Б И Н З О Н , КАРАНДЫШЕВ, ИВАН, кайран ЕВФ. П ОТАПОВНА

тата ИЛЬЯ. *
II а р а т о в (Ларисӑна). Мӑншбн.эсир пире пӑрахса. 

хӑваратӑр?
Л а р и с а. Манӑя темскер, пуҫ ыратнӑ пек.
П а р а т о в. Халь элир сирён пулас упӑшкӑрпа бру- 

дершафт ёҫрӗмӗр. Ентё ӗмёрлёхех туслӑ.
Л а р и с а. Тавтапуҫ. (Паратов аллине  чӑмӑр- 

тать.)
К а р а н д ы ш е в  (Паратова). Серж!
П а р а т о в (Ларисӑна). Куратӑр, епле туслӑ! (Каран- 

дышева). Мёскер сана?
К а р а н д ы ш е в .  Сана такам чӗнет.
П а р а т о в. Кам унта?
И в а н. Цыган Илья.
П а р а т о в. Чён ана кунта. (Иван т ухса  каять.) 

Госпота, эпё Ильяна кунта чённишён каҫарӑр. Вӑл ман 
чи ҫывӑх тус. Мана йышӑннӑ ҫёрте  ӑна та йышӑнмалла. 
Манӑн йӗрки ҫаплалла.

В о ж е в а т о в  (Ларисӑна вӑрттӑн). Эпё ҫӗнӗ юрӑ 
пёлетӗп.

Л а р и с а  Аван-и?
В о ж е в а т о в .  Тёлӗнмелле!
, „Т ӑ п ӑ р -т ӑ п ӑ р  тумашкӑн

Пирӗн пике пушмаклӑ".

Л а р и с а. Кулӑшла пулмалла.
В о ж е в а т о в .  Эпӗ сире вӗрентетӗп. (И лья кӗрет , 

гитара тытнӑ.)
П а р а т о в (Ларисӑна). Пире телей кӳрсемёр, Ла- 

риса Дмитриевна, питӗ ыйтатпӑр. Юрласа парӑр пире 
пбр-пӗр романс е юрӑ! Эпӗ сирӗн сасса пӗр ҫулталӑк 
илтмен, урӑх илтес те ҫук. «

К н у р о в. Мана та ҫав ыйтупах тархаслама ирёк 
парсамӑр. ;

К а р а н д ы ш е в .  Юрамасть, господа, юрамасть. Ла- 
риса Дмитриевна^ юрламё.

П а р а т о в. Ӑҫтан пӗлетӗн,*тен юрласа парӗ.
Л  а р и с а. Каҫарӑр, господа, юрлас килмест манӑн, 

сӑс та ҫук паян.
К н у р о в. Мён те пулин, хӑвӑра мӗн килӗшет!
К а р а н д ы ш е в .  Юрламасть тесе каланӑ эпё,—юр- 

ламасть.
П а р а т о в. Курӑпӑр. Зпир лайӑхрах тилмӗрёпёр, 

чӗркуҫленсе тӑрӑпӑр.
В о ж е в а т о в .  Эпӗ халех, эпӗ ӑвӑнма пултаракан 

ҫын.
К а р а н д ы ш е в .  Ҫук, ҫук, ан та тилм ёрӗр ,‘ юрла- 

масть; эпё чаратӑп.
О г у д а л о в а .  Мӗскер эсир! Халлёке ир-ха чарса 

тӑмашкӑн. Саккунпалах сирён ирӗкӗре кёрсе ӳксен, вара 
тин хушма-чарма та пултаратӑр.

К а р а н д ы ш е в .  Ҫук, ҫук! Эпё ҫине тӑрсах юрлама 
ирӗк памастӑп. Юрӑмасть!

Л а р и с а .  Эсир чаратӑр? Апла пулсан эпӗ юрлатӑп, 
господа.

(Карандышев юнтарса кӗтессе каӑса ларать.)
П а р а т о в. Илья1
И л ь я .  Мӗскер юрлӑпӑр, пикеҫӗм?
Л а р и с а .  яАн хускатсам чуна...“
И л ь Яу(гитарӑна кӗвӗлесе). Виҫҫӗмӗш сас кирлё! Ах 

инкек! Епле тенорччё! Хӑйӗн айванлӑхёпех пётрӗ. (Икӗ 
сасӑпа юрлаҫҫё.)

Ан хускатсам чуна пӗр усӑсӑр,
Иртнӗ юратӑва аса.илсе!
Суйса кӑмӑлӑма хуҫнӑ хыҫҫӑн,
Эпӗ савӑнаймӑп ӗненсе.

(Пурте хӑйсем савӑннине тӗрлӗ майпа кӑтартаҫҫӗ. П аратов  пуҫне 
т ы тс а ’ларать. Юрӑри иккӗмӗш сыпӑкёнче Робинзон хутшӑнать).

Тек сӑмаха эп ӗненместӗп,
Юратнине те ш анас ҫук:
Тӗрӗссине эс калас ҫук;
Телей килессе ӗненместӗп.

И л ь я  (Робинзона). Тавтапуҫ, хуҫа. Пулӑшрӑр.
К н у р о в  (Л арисӑна ). Сире курмашкӑн- пысӑк савӑ* 

нӑҫ, сире итлесе ларма тата пысӑкрах савӑиӑҫ.
П а р а т о в  (тӗксӗм п и т лӗ  ларать). Эпё ухмаха ту* 

хатӑп пулмалла. (Лариса аллине яупчгӑвать.)
В о ж е в а . т о в .  Итлес те вилес—вот епле! (Каранды- 

шева.) Эсир пире ҫак авӑнӑҫа кӑтартма хирёҫчӗ.
К а р а н д ы ш е в .  Эиӗ, господз, сирёнтен кая мар са- 

вӑнтӑм. Халё акӑ ун сывлӑхӗшӗн шампански ёҫёпӗр.
В о ж е в а т о в .  Ӑслӑ сӑмаха итлеме те аван.
К а р а н д ы ш е в  (хытт ӑн). Парӑр шампански1
О г у д а л о в а  (ерипен). Шӑпрах! Мёскер кӑшкӑратӑр.
К а  р а н д ы ш е в .  Эпӗ лвмӑн килте. Мӗнтумаллине ха- 

.мах пӗлетӗп. (Хыттӑн.) Парӑр шампански! (Евфросиния 
Потаповна кӗрет.)

Е в ф .  П о т а п о в н а .  Мёнлескер тата шампански! 
Пёрне ыйтать, теприне ыйтать!

К а р а н д'ы ш е в. Ҫын ёҫне ан хутшӑнӑр! Тӑвӑр эпё 
хушнине!

Е в ф .  П - о т а п о в н а .  Ху кай! Ҫӳре-ҫӳре урасем ыра- 
такан п у ч б ҫ ;  тен эпё иртенпе апаг ҫимен пулӗ. (Каять. 
Карансышев сулахай алӑкӗнчен тухать.)

О г у д а л о в а. Итлёр-ха, Юлий Капитокыч! (Каран- 
дьшев хыҫҫӑн каять.) X

П а р а т о в. Илья, кай! Катерсем. хатӗр пулччӑр! Эпир 
халех пыратпӑр. (Илья варринчи алӑкран каять.)

В о ж е в а т о в  (Кнурова). Хӑварар ӑна Лариса Дмит- 
риевнӑпа. (Робинзона.) Робинзон, пӑх-халё, Иван конья- 
ка илсе каять.

Р  о б и й*з о н. Вёлеретёп эпёӑна .Эрех  маншӑн пурӑнӑҫ- 
ран та хаклӑ! (С улахай алӑкран Робинзон, Вожеватов, 
Кнуров т ухса каяҫҫӗ.)

12-мӗш курӑну 
ЛАГИСА, П АРАтбв.

П а р а т о в .  Ӑнран яраканскер! (Лариса ҫине тинкер- 
се пӑхать.) Эснр юрланӑ чухне, эпё хама епле кӑна 
ӳпкелёмерӗм!

Д а  р и с а .  Мёншӗн?



П а р а т о в .  Эпё йывӑҫ мар-ҫке. Сирӗн пек хаклӑ 
ҫынна ҫухатни ҫӑмӑл-им?

Л а р и с а .  Кам айӑплӑ?
П а р а т о в .  Паллах, эпӗ. Эсир мана айӑпланиячен те 

ытла айӑплӑ. Эпӗ хама кураймастӑп.
Л а р н с а .  Калӑр, мӗншӗн?

. П а р а т о в. Мӗяшӗа эпӗ сирӗнтен тарнӑ! Кама улӑш- 
тарса ятӑм?

Л а р и с а .  Мӗншӗн апла турӑр?
П а р а т о в .  Ах, мӗншӗн! Паллах, ҫыя мӗскӗнлӗхӗ. Ха- 

мӑн хуҫалӑха юсамалла пулнӑ. Ҫӑва патне кайнӑ пултӑрч- 
чё вӑл хуҫалӑх! Эпё хуҫалӑхран ытларах ҫухатрӑм,  эпӗ 
сире ҫухатрӑм; хамӑн та чӑре ыратать, сирён чӗрене те 
ыраттартӑм.

Л а р и с а .  Чӑннине калас пулать: ман пурӑнӑҫа нумай 
вӑхӑта пӑсса хӑвартӑр эсир.

П а р а т о в .  Ан васкӑр, ан васкӑр мана айӑплама, эпё 
йӑлтах пӑсӑлса хытса кайман-ха, манӑн кӑмӑлра 
суту-илӳ хапсӑнулӑхӗ ҫук; ырӑ -туйӑмсем чӗрере пур ха- 
лӗ. Тата виҫ-тӑватӑ ҫзкӑн пек саманг...

Л а р и с а (шӑппӑн). Вара...
П а р а т о в .  Эпё пбтӗм ӗҫе пӑрахатӑп, вара ниепле 

вӑйпа сире манран никам та туртса илеймӗ, илсен те 
ман пурӑнӑҫпа пӗрле ҫеҫ цлё.

Л а р и с а .  Мӗн тӑвасшӑн эсир?
П а р а т о в. Сире курас, сире итлес... Эпё ыран каятӑп.
Л  а р и с а, Ыран...
П а р а т о в. Сирён илӗртекен сассӑра итлесе, пётӗм 

тёнчене манса, сирӗн ҫинчен кӑна шухӑшласа телейкур-  
са пурӑнасчӗ.

Л я р и с а  (ерипен). Мӗнле телей?
П а р а т о вҪСирён тарҫӑр лулса пурӑнма, сирён ум- 

ра чӗркуҫленсе тӑмэ.
Л а р и оа. Епле майпа?
П а р а т о в. Итлӗр: эпир халь катерсем ҫине ларса 

Атӑл леш енне ушкӑнӗле каятпӑр; пыратӑр-и?’
Л а р и с а. Ах! Кун га епле? Эпӗ пӗлместёп, чӑн та... 

Кунта мӗн пулсаиртӗ?,
П а р а т о в .  Мӗскер „кунта“? Халӗ акӑ Карандышев 

аппӑшӗ,  пӗветнё пурҫӑн кӗпеллӗ майрасем кунта сётӗ- 
рӗнсе килӗҫ; кӑмпа тӑварлас пирки юмах-сӑмах пуҫласа 
ярӗҫ.

Л а р и с а .  Хӑҫан каймалла?
П а р а т о в .  Халех.
Л  а р и с а. Халех?
П а р а т о в .  Е халех, е нихҫан та. х
Л а р и с а. Кайӑпӑр. /
П а р а т о в .  Епле, эсир Атӑл леш енне пыма та ха- 

тёр-и?
Л а р и с а .  Ӑҫта илсе каятӑр, пур ҫӗре те...
П а р а т о в .  Пирёнпе, халехг ^
Л а р и с а. Кирек хӑҫан та.
П а р а т о в. Эпӗ сире тӳрех  калатӑп, кунтан таса та 

ырӑ кӑмӑллӑ пулма та ҫук, эсир ун пек пулассине 
шухӑшласа илме те пултараймастӑп. Илӗртекен чунӑм.ч 
Мана пӑхӑнтараканӑм!

Л а р и с а .  Эсир—мана пӑхӑнтараканё.
(Огудалова, Кнуров, Вожеватов, Робинзон, Карандышев, Иван килсе 
к ӗреҫҫӗ ;  Иванподнос тытиӑ; поднос ҫинче шампанскипе стакансем.)

13-мёш курӑну.

ОГУДАЛОВА, ЛАРИСА, ПАРАТОВ. КНУРСУВ, ВОЖ ЕВАТОВ. Р О -  
Б И Н З О Н . К А кА Н Д Ы Ш Е В , ИВАН.

П а р а т о в  (Кнуровпа Вожеватовӑ). Вӑл пырать.
К а р а н д ы ш е в .  Господа, эпё Лариса Дмитриевнӑ- 

шӑн тёппи курка ҫёклес тетёп. {Пурте стакансем  
илеҫҫӗ.) Господа, эсир халё Лариса Дматриевна пулта- 
рулӑхёпе савӑнса ларт£р. Эсир мухтани—уншӑн ҫёнӗ 
хыпар мар; пёчйкренпех ӑна пурте мухтаҫҫӗ, ун умёнче 
пуҫ таяҫҫӗ. Ҫапла-с, унӑн талаачӗ чӑнах та пысӑк. Ан- 
чах эпӗ ӑна таланчёсемшён ҫеҫ ырласшӑн мар. Чи хак- 
лӑ енё Лариса Дмитриевнӑра, господа, ҫакӑ... господа, 
ҫакӑ...  '

В о ж е в а т  о в. Пӑтрашать.
П а р а т о в .  Ҫук, ҫаврӑнса тухать, хытӑ вёренсе 

хунӑ.
К а р а н д ы ш е в  Ҫавӑ, господа, вӑл ҫынна суйлас 

илме пёлет. Ҫапла-с, Лариса Дмитриевна пур йӑлтӑркка 
япалана ылттӑн вырӑнне хумасть. Вӑл ылттӑна илемлӗ 
япаларан уйӑрса илме пёлет.  Ун тавра йӑлтӑркка каччӑ- 
сем нумай пулнӑ, анчах вӑл вӗсен пушӑ, ниме юрӑхсӑр 
илемлёхӗ хыҫҫӑн кайман. Вӑл хӑйне валли аван ҫын, 
ӑслӑ ҫын шыранӑ...

П а р а т о в .  Чӑн ҫаала, чӑн ҫзпла!
К а р а н д ы ш е в .  Суйласа илчӗ вӑл...
П а р а т о в .  Сире! Браво! Бр&во!
В о ж е в а т о в п а  Р о б и н з о н .  Браво, браво!
К а р а н д ы ш е в .  Ҫапла, госпцда, манӑн мӑнкӑмӑл- 

лаима салтав пур, мӑнкӑмӑллӑ пултӑм та. Вс/л мана ӑн- 
ланчё, пуринчен те мала хурса, суйласа илчӗ. Каҫарӑр, 
господа, тен хӑшне-перне ку сӑмахсене итлеме кӑмӑл- 
лах  мар; анчах энб Лараса Дмигриевнӑна, в | л  мана хи- 
сепленёшен пур ҫын умёнче те тав тӑвас терё ... Госпо- 
да, эпё хам та ӗҫетӗп, сире те ӗҫме сенетӑН' Манӑн 
пулас арӑмшӑн!

П а р а т о в ,  В о ж е в а т о в ,  Р о б и н з о н .  Урра!
П а р а т о в  (Карандьсшева.) Эрех тата пур-и?
К а р а н д ы ш е в .  Пулмасӑр, пур; епле пулас мар. 

Мӗскер калаҫатӑн эсё? Эпё тупатӑп! '
П а  р а т о в. Тепёр курка ҫёклемелле.
К а р а н д ы ш е в .  Камшӑн?
П а р а т о в .  Ҫӗ,р ҫинчи чӗрчунсенчен чи телейлишӗн, 

Ю лий Капитоныч Карандышевшӑн. »
К а р а н д ы ш е в .  Ах, ҫапла. Эеё сӗнетён-и? фёклеме 

сӗн, Серж! Эпё кайса тупса килетёп. (Каят ь .)
К н у р о в .  Ырӑ япала нумай пулни йӑлӑхтарать. Сы- 

вӑ пулӑр. Кайса апат ҫиетёп те Атӑл хёррине пуҫтарӑн- 
нӑ ҫёре пыратӑп. (ХӗЦарӑмсене пуҫ таять.)

В о ж е в а т о в  (варрит и алӑк ҫине кӑтартса). 
Кунтан тухӑр, Мокий Парменыч. Кунтан тӳрех тухмалла, 
никам та курмӗ сире. (Кнуров каять.)

П а р а т о в  (Вожеватова). Эпир те халех каятпӑр. 
{Ларисӑна .) Хатёрленӗр. ■ (Лариса сылтӑм алӑкран  
каять.)

В о ж е в а т о в .  Куркз ҫӗклемесӗрех-и?
П а р а т о в .  Капла авантарах.
В о ж е в з т о,в. Мӗншён авантарах?
П а р а т о в .  Кулӑшларах.  (Лариса кӗрет \ а л л и т е  

ш елет е.)  *
В о ж е в а т о в. Чӑн та кулӑшларах.  Робинзон,  Жяр!
Р о б и н з о н .  Ӑҫта?
В о ж е в ӑ т о в .  Киле, Парижа кайма хатӗрленме. (Ро- 

бинзпкпӑ Вожеватов сывпуллашса т ухса каяҫҫӗ.)
П а р а  т о в (Ларисӑна шӑппан). Каяр? (Каять .)
Л а р ’и с ӑ  НОгудаловӑн.-'). Сывӑ пул, анн^.
О г ӳ д а л о в ӑ .  Мӗскер эсё! Аҫтӑ каятӑн?

Л а  р и с а .  Е савӑнмалла пулать сан, анне, е мана 
Атӑл  тӗпёнче шырӑр.

О . г у д а л о в а .  Турӑ сыхлатӑрах! Мӗскер эсӗ!
Л а р и с а .  Турӑ ҫырнинчен иртме ҫук иккен. (Каять.)
О г у д а л о в а .  М&не ҫитсе тӑтӑмӑр: пурте тараҫҫё.

Ах, Лӑриса!.. Хыҫҫӑн чупам*ши, чуиам мар-ши? Мӗншӗн? 
Кирек те мӗя пулсан ун тавра ҫынсемех-ҫке...  Тепёр 
тесен,  кунтине пӑрахса хӑварСанта  хёрхенмеллех мар.

(Карандышевпа'Йван'кӗреҫҫӗ, Иван . шдцпанскй. .бутыл&ине тытнӑ.;
'  - 14-мгш курӑну

ОГУДАЛОВА. КАРАНДЫЛЩВ. ^ВАН. кайран еДФ?ОСИНИЯ 
ПОТАПОВнА

К а р а н д ы ш е в  Эпӗ, госпрда .. (П ӑхкалат ь.) Ӑҫта 
вёсем? Кайрӗҫ-и? Аван тунӑ, сӑмах та ҫук! Мӗекер вара! 
Хӑҫан ӗлкёрне вара? Эсир те каяс тет&р пулӑ? Ҫук, 
эсир Лариса Дмитриевнӑпа халех ан кайӑр! Ҫйленчӗҫ- 
им?  Ӑнланатӑп! Аван, т.Луё а;йан. Эчн-р ҫемьепе кӑйа 
юлӑпйр... Аҫта Лариса Дми гриевна? (Сьслтӑм а лӑ к  па- 
тӗнче.) Аппа, Лаоиса Дмигриевйӑ сйЭйд паТ-ӑрта-и?

Е в ф .  П о т а п о з н а  {ӑгргт). ^уан патӑмра ниеп-ле 
Лариёӑ Д й й Л р я ё а а а : иг в ип  овг.йуэ энняӑп нэр

К а р а н д ы ш е в. Птх-халё, мёйё •п&лтерекен япала 
ку, чӑнэх та! Иван, хӑнасёмпе Ларя*а Дмит-Рйевна ӑҫта?

И в а н .  Лараса Дмятриевна- хӑйасёмпё пӗрле кайнӑ 
пуЛмалла... Вёсем Атӑл лёш еЛне кайма пуҫгарӑнатчёҫ,  
&ҫкӗ унта вёсен.

1 К а р а н д ы ш е в  Епле Атӑл леш енне?
И в а н .  Хагӗрсемйё. Ч нпӑк-гир&к те, эрехӗ те, пур- 

т е  пир&н патӑртан кайрӗ, паҫӑрах леҫсе панӑ; тарҫисем 
те, пурте, йёркипех. |

К а р а н д ы ш е в  (ларат ь , пуҫне алӑпа пгыта/пъ). 
Ах, мӗскер 'ку, м&скер ку! <

И в а н. Цыган&сём тЙ, музыка'  те пӗрлех, пурте 
йӗркипе.

К а р а н д ы ш е в  (хӗрсе кайса). Харита Игнатьевна, 
ӑҫта сир&н хёр? Калӑр мана, ӑҫта сирён хёр?

О г у д а л о в а .  Эпӗ сир&н патӑра илсе килтӗм хӗр&- 
ме, Юлий Капитоныч,—эсир мака калӑр: ӑҫта манӑн хӗр?

К а р а н д ы ш е в .  Кунта п&тёмпех канашласа хунӑ, 
малтанах канашласа хунӑ... (М акӑрас пек.) П&р х&рхен- 
месӗр, тискерр&н тунӑ!

О г у д а л о в а .  Савӑнма иртерех пулнӑ.
К а р а н д ы ш"е в. Ҫапла, кулӑшла... Эпӗ кулӑшла 

ҫын... Хам мӗскённе хамах пёлегӗп. Ҫынна мӗскӗнлӗх- 
шӗн вёлерсех хумалла-и, вара? Ну, эпӗ кулӑшла,—кулӑр 
манран, куҫранах кулӑр! Пырӑр ман пата хӑнана, ман 
эрехе ӗҫӗр те вӑрҫӑр, кулӑр манран—эпё ӑна тӳсме ти- 
вӗҫлё. Анчах кулӑшла ҫыннӑн кӑкрике ҫёмӗрсе, унӑн 
чӗрине кӑларса илсе ӑна ура айне пӑрахма! Ох,ох! Мён- 
ле пурӑнас! Мӗнле пурӑнас ман!

Е в ф .  П о т а п о в н а .  Ҫитё сана, чарӑнсам! Пётӗм 
чунран кулянмалли нимёнех те ҫук!

К а р а н д ы ш е в .  Вёсем аслӑ ҫул ҫинчи вӑрӑ-хурах-  
сем мар-ҫке... ҫынсемех-ҫке...  Харита Игнатьевна ‘гусё- 
сем-ҫке вӗсем.

О г у д а л о з а .  • Эпӗ ним те пӗлместӗп.
К а р а н д ы ш е в .  Ҫук, сирӗн пӗр шайкӑ, эсир пурте 

пӗр шухӑшлӑ. Анчах снрӗн пӗлмелле, Харита Игнать- 
евна, чи лӑпкӑ ҫынна та уртарса яма пулать. Усал тӑ- 
вакан ҫыйсем пуртё аскӑн ҫуралмаҫҫё. Чи лӑпкӑ ҫын та, 
уртарса ярсан, урӑх ниепле май пулмасан, хӑрушла 
усал ёҫ тума пултарать, манӑн ҫутӑ тӗнчере ике майӗн- 
чен пӗрине суйлас пулать: е намӑса тӳсеймесӗр ҫакӑнса 
вилмелле, е тавӑрмалла; апла пулсан—эпӗ тавӑратӑп. 
Маншӑн халё хӑрушлӑх та, закон та, хӗрхенсе тӑмалли 
те ҫук: хӑрушла капланса килнӗ тавӑрун хаяр ҫилли 
пӑвать мана. Эпё вёсене кашнинех тавӑратӑп, кашнине—- 
хама вӗлерсе хуриччен. (Сӗтел ҫинчен револьверне илсе 
чупатъ.)

О г у д д л о в а .  Мӗскер  илчӗ вӑл?
И в а н .  Пистолет.
О г у д а л о в а .  Чуп, чуп ун хыҫҫӑн, кӑшкӑр, чарччӑр 

ӑна, чарччӑр!

ТӐВАТТӐМЕШ ПАЙӖ

Пӗрремӗш пайӗнчи декораци. Уйӑхлӑ ҫутӑ  каҫ.

1-мӗш курӑну 
Кофейньӑран мазик тытнӑ Р О Б И Н З О Н  ту.тать, ун хыҫҫӑн ИВАН

И в а н .  Мазикне парсамӑр!
Р о б и н з о н .  Памастӑп. Выля манпа. Мӗншӗн эсё 

вылямастӑн? '
Ив)ан.  Епле выляс, укҫине тӳлеместӗр-ҫке эсир!
Р о б и н з о н .  Эпё кайрач парӑп. Мавӑн укҫа Васи- 

лий Даналычра; вӑл хӑйпе пёрле илсе кайрё. Эсӗ шан- 
мастӑн-и?

И в а н .  Мӗншӗн эсир Атӑл леш енне ёҫке каймасӑр 
юлнӑ?

Р о б и н з о н .  Эпё ҫывӑрса кайрӑм, вӑл мана зӑрат- 
са чӑрмантарма хӑймарё, кайрё вара. Атьӑр выляр!

И в а н .  Юрамё. Эпё укҫа хуратӑп, эсир хумастӑр; 
выляса илетӗр—укҫине илетӗр; выляса яратӑр—укҫа 
тӳлеместёр.  Хурӑр укҫа!

Р о б и н з о н .  Мёскер -вара, маншӑн кредит ҫ у к : 
им? Тёлёнмелле! Пуҫласа ҫакӑн пек хула куратӑп.. .  Эпё 
пӗтём Россия тӑрӑх пуринчен ытла кредитпа ҫӳретӗп.

И в а н .  Йӑлтах ёненетӗп* Кирек те мён ыйтсак— 
эпир кредит паратпӑр^ Сергей Сергеичшӑн, Василий 
Данилычшӑн,  вёсем епле господинсем иккенне пблсе 
тӑнипе, эпар сире кредит памаллах; анчах вылянӑ ҫёрте 
кредит пулмалла мар, укҫа кирлё.

Р о б и н з о н .  Тахҫанах ҫапла каламаллаччӗ. Илсем 
мазикна, мана пар пӗр бутылкӑ... мӗскер ыйгам-ши?

И в а н .  Портвейн пур, питӗ аванни.
Р о б и н з о н .  Эпӗ йӳннине ӗҫместёп.
И в а н .  Хаклӑ йышши пзратпӑр.
Р о б и н з о н .  Хатӗрлеччӗр унта мана валли, хуш, 

пӗлетён-и, ҫавна, мӗнле-ха?

И в а н ,  Дупелв-ка-йӑк шаритлеме пулать; хуш- 
мастӑр-и?

Р о б и н з о н .  Ҫавна, ҫавна, хуш.
И в а н .  Итлетӗп. (Каятъ.)
Р о б и н з о н .  Вӗсем манран тӑрӑхлама шутлааӑ;  пи- 

тех те аван, эпӗ те вӗсеячек кулам. Э п ӗ . куляннипе 
пӗр ҫирӗм тенкӗлӗх кивҫенленёп, ан тив, тӳлетчӗр.  Вӗ- 
сём пёрле ил.се кайманнипе хурлантарас терӗҫ пулӗ— 
йӑнӑшаҫҫё. Мана кредит кӑра кирлӗ; эпӗ пёччен те хуй- 
хӑрмастӑп.  Савӑнӑҫа укҫа кивҫен тупса вёҫлесчӗ...  (//вси 
кӗрёт, вӑл бутылкӑ тытнӑ.)

И в а н  (бутылчӑна лартса). Дупель шаритле,ме 
каланӑ.

Р о б и н з о н .  Эпӗ кунта театр.уҫатӑп.
И в а н. Аван ӗҫ.

- - Р о б и н з о н .  Буфет тытма кама тара тытам-ши? 
Санӑн хуҫу йышӑнмӗ-шй?

Р1в ан ,  Мӗншӗн йышӑнмалла мар!
Р о б и н з ' о н .  .Манӑн, вара,—пурте йёр^еллё пулмал- 

ла1 Шавчӑклӑ пулса тӑма пысӑкрах задаток кирлӗ, халех.
• И в а н .  Ҫук, ӑна ун пек ӑса кӗрткеленӗ, задаток 
памб. Ҫакӑн нек майпа ӑва икӗ ҫын лартса кайнӑ ӗнтӗ.

Р о б  и н з о н .  -Иккӗн ӗлкёрнё те? Иккён тан пулсан...
И в а н. Виҫҫӗмӗшне ӗненмё.
Р о б и н з о н .  Епле халӑх! Тӗлӗнетӗо! Пур ҫӗре те 

ҫитсе ёлкёреҫҫӗ; ӑҫта илме май пур— пӗтӗмпех илнӗ, 
пуҫламан вырӑн пӗрре те ҫук. Кирлӗ мар, эиӗ гилмёрсе 
тӑмастӑп. Эсӗ ӑна нимӗн т е ( ан кала, вӑл апла эпӗ ӑна 
улталасшӑн пулнӑ тесе шутлама пултарӗ; эпӗ мӑнкӑмӑл- 
лӑ ҫын. ■

И в а н .  Вӑл ҫаплах ӗнтё... Паҫӑр, хӑнисем тухса 
тареине пӗлсен, господин Карандышев пйтё ҫилевсе 
кайрӗ! Питё тарӑхрӗ, пёр-пёр -ҫы»на вӗлерес пек кала- 
рё, килӗнчен пистолет илсех тухса кайрё.

Р о б и н з о н .  Пистолет? Аван мар.
И в а н .  Хӗрӗнкӗрех пул.нӑ; вӑл майёпе иртсе-кайӗ 

тесе шутлатӑп. Вӑл бульвар тӑрӑх. пёр-^ккӗ хутларё...  
Веҫ ав, кунталла килет.

Р о б и н з о н  (хӑраса ӳксе). Пистолетпа тетён? Кама 
вӗлереСшӗн вӑл, мана мар пулӗ?

И в а н. Пӗлейместӗн ӗнтӗ. (Каятъ .)

(К аранды ш ев кӗрет. Робинзон кӗленче хыҫне пытанасшӑн.)

66



2-меш курӑну 
РОБИНЗОН, КАРА ЦДЫ Ш Е& , кайран И В А Н

К а р а н д ы ш е в  (Робинзон патне пырса). Ӑҫта 
сирӗн юлташӑрсем, господин Робинзок?

Р о б и н з о н. Епле юлташсем? Манӑн юлташсем ҫук.
К а р а н д ы ш е в .  Ман патӑмра сир&нле пӗрле апат- 

ланнӑ господасем.
Р о б и н з о  н. Манӑн юлташсем-и вӗсем? Ахаль вӑл... 

вӑхӑтлӑх паллашнӑ ҫынсем.
К а р а н д ы ш е в .  Пӗлейместӗр-и, ӑҫта вӗсей халь?
Р о б и н з о н .  Калама пултараймастӑп, эпӗ вӑл уш- 

кӑнран ивҫерех тӑма тӑрӑшатӑп;  эпб лӑпкӑ ҫыи, пӗлет&р-и, 
ҫемьеллӗ ҫын...

К а р а н д ы ш е в .  Эсир ҫемьеллӗ?
Р о б и н з о н .  Питё ҫемьеллб... Маншӑн лӑпкӑ-ҫемь-  

еллё пурӑнӑҫ пуринчен те хаклӑ. Вӑрҫӑ, х.аркашу—турӑ 
ҫырлахтӑрьх: эпё калзҫса ларма та хирб.ҫ мар, анчах 
ӑслӑ, сиплё калаҫу пултӑр,  искусство пирки,. тейёпӗр... 
Паллах,. ӑслӑ ҫынпа, акӑ, калӑпӑр, сирӗнп.е, ёҫ.ме те лу- 
лать. Хущмӑр-и? • .

К а р а н д ы ш' е в. Еҫес килмест]-
Р о б и н з о  «. Сирён ирӗк. Анчах киревсӗр ӗҫсем ан 

пулччӑр.
К а р а н д ы ш е в .  Эсир пӗлмеллех Еӗсем ӑҫтине.
Р о б и н з о н .  Ӗҫеҫҫё ӑҫта та пулсан; урӑх ӗҫё те 

ҫук-ҫйе зёсен! * ."
К а р а н д ы ш е в .  Вёсене Атӑл лрш енне кайнӑ, 

теҫҫӗ! ,
Р о б и н з о н ,  Пулмӑ пултарать.
К а р а н д ы ш ё в .  Сире чӗнмерӗҫ-и пӗрле?-
Р о б и н з о н .  Ҫук; эпӗ ҫемьеллё ҫын.

' К а р а н д ы ш е в .  Хӑҫан таврӑнӗҫ-ши вёсем?
Р о б и н з о к .  Ана вӗсем' хӑйсем те пӗлеймеҫҫё пуль 

тесе шутлатӑп. Ирпе килёҫ.
К а р а н д ы ш е в, Ирпе?
Р о б и н з о н .  Тен иртерех.
К а р а н д ы ш е в .  Ҫапах та кӗтсе пӑхмалла, ман 

хӑшё-пӗрисемпе калаҫмалли пур,
Р о б и н з о н .  Кётес пулсан пристаньре кётмелле; 

вӗсем кунта мӗн тума килмелле! Пристаньрен вёсем тӳ- 
рех килёсене саланӗҫ. Кунта мӗскер вӗсене! Ахаль.те 
тутӑ пулё.

К а р а н д ы ш е в .  Хӑш пристаньре? Пристань кунта 
яумай.

Р о б и н з о н .  Кирек хӑшӗнче, анчах кунта мар, кун- 
■%а вӗсене кётсе илейместӗр.

К а р а н д ы ш е в .  Юрё, энӗ пристане каятӑп. Сывӑ юл. 
уА лӑ  паратъ.)' Мана ӑсатса ярас кӑмӑл ҫук-и?

Р о б и н з о н .  фук, каҫарӑр, эпӗ ҫемьеллӗ ҫын. . [Ка- 
рандышев каять.) Иван! Иван! (Иван кӗрет.) Пӳлёме 
кӗртсе ларт мана. Эрехне те илсе кёр.

И в а н .  Пӳл^мре пӑчӑ, сударь. Мёскер вара?
Р о б и н з о н .  Ҫук, каҫалапа уҫӑ сывлӑшра ҫӳреме 

мана %ухтӑр хушман; ҫак ҫын мана ыйтсан, кала, вӑл 
ҫук, те!

(Кофейнӑя кӗрсе каять, Кофейньӑран Гаврило тухать.)

3-мӗш курӑну  
Г А В РИ Л О П А  ИВАН

Г а в р и л о .  Леш енне ,пӑхрӑн-и? Курӑнмаҫҫё-и пирӗн- 
мисем?

И в а н .  Килнё пулмалла.
Г а в р и л о .  Ӑҫтан пӗлетён?
И в а н .  Сӑрт айёнче шавлани илтӗнет, эфиопсем кёр- 

леме тытӑнчёҫ.
(Сӗтел ҫинчен кӗленчине илсе кофейньӑна кӗрсе  каять.)

4-мӗш курӑну  
ГАВРИЛО, ИВАН, ЦЫГАНСЕМ.

Г а в р и л о .  Аван кайса килтӗр-и?
И л ь я .  Пит лайӑх! Ан та кала, пит лайӑх!
Г а в р и л о .  Господасем савӑнӑҫлӑ-и?
И л ь я .  Савӑнчӗҫ, питё савӑнмалла савӑнчӗҫ, турӑ 

вёсене сывлӑх патӑрах! Кунта килеҫҫӗ; ҫӗрӗпех савӑнӗҫ 
акӑ.

Г а в р и л о  (аллисене сӗркелесе илет). Кайӑр, вырӑ- 
наҫӑр унта! Майрусене чей ёҫтерёп; арҫынсене—буфет 
патне. Ҫырткалӑр!

И л ь я .  Карчӑксене чейпе пӗрле ром пама хуш-ха, 
вӗсем ром юрагаҫҫӗ.

(Пурте кофейньӑна каяҫҫӗ, Кнуровпа Вожеватов кӗреҫҫӗ.)



5-мӗш курӑну  
КНУ РОВ, ВОЖЕВАТОВ.

К н у р о в. Драма пуҫланать пулас.
В о ж е в а т о в .  Сисӗнет.
К н у р о в .  Эп& Лариса Дмитриевна куҫӗсенче куҫ-  

ҫулёсем йӑлтӑртатнине куртӑм.
В о ж е в а т о в .  Вёсен куҫҫулё йӳнӗ вӑл.
К н у р о в .  Тем каласан та, ун ӗҫёсем чаплах мар.
В о ж е в а т о в .  Иртсе кайё майёпе.
К н у р о в. Иртес пек туйӑнмасть.
В о ж ' е в а т о в .  Карандышев пӑртак ҫиленкелё, хуҫ- 

каланӗ кирлё таран. кайран ӗлӗкхи пекех пулӗ.
К н у р о в .  Анчах Лариса Дмитриевна ӗлёкхи пек 

пулаймасть. Туй умӗн каччине пӑрахма пӗр-пёр вӑйлӑ; 
сӑлтав пулмалла. Шутлӑр-ха, Сергей Сергеич пӗр кун- 
лӑх килнё, Лариса уншӑн ёмёр пӗрле пурӑнас ҫынна 
пӑрахнӑ. Пёр-пӗр шанчӑк пулӗ ун Сергей Сергеич пир- 
кй; унсӑрӑн мӗне кирЛӗ вӑл ӑна!

В о ж е в а т о в .  Ка^Глех ултавсӑр мар тесе шутлатӑр-и 
эсир, каллех сӑмахсемпе илӗртнё тетёр-и вара?

К н у р о в. Ҫапла. Сӑмахӗ те ҫирёп пулнӑ пулмалла, 
унсӑрӑн пёрре улталӑнӑ ҫынна тепёр хут ёненмӗччӗ 
вӑл.

В о ж е в а т о в ,  Тӗлӗнмелли ҫук: Сергей Сергеич вӑл 
иккӗленсе тӑман хӑюллӑ ҫын.

К н у р о в .  Темле хӑюллӑ пулсан та, миллион тенкӗл- 
л ё  хёре Лариса Дмитриевйӑпа улӑштармӗ.

В о ж е в а т О в .  Калама та .кирлё мар! Расчӗт ҫук!
К н у р о в .  Шутласа илёр, мён тери йывӑр ӑна, мӗс- 

кӗне!
В о ж е в а т о в .  Мён тӑвас-ха! Эпир айӑплӑ мар, эпир; 

айӑккинчи ҫынсем. /
(Кофейня крыльци ҫине Робинзод тухать.)

/  6-мӗш курӑну  
КНУРОВ, ВОЖЕВАТОВ, Р О Б И Н З О Н

В о ж е в а т о в .  А, милорд! Тӗлӗкре мӗн куртӑн??
Р о б и н з о н .  Пуян ухмахсене; тёлӗкре те, пурӑнӑҫра-' 

та ҫавдах куратӑп.
В о ж е в а т о в .  Эсё, ӑслӑ-чухӑн, кунта вӑхӑта епле 

ирттертён?

Р о б и и з о н .  Питӗ аван. Савӑнса кӑна, хама кирлё 
таран кквҫенле, сан шутран, савӑнса ирттеретӗп вӑхӑта. 
Унтан лайӑххи мӗя пулма пултарӗ?

В о ж е в а т о в .  Сан ҫяне кӗвӗҫсе пӑхатӑп эпӗ. Эсӗ 
тата нумайпчен апла савӑнса пурӑнма шутлатӑн-и?

Р о б и н з о н .  Тӗлӗнтермӗш. Шухӑшла: манӑн ун пек 
пурӑнӑҫа пӑрахма расчёт та ҫук.

В о ж е в а т о в .  Темён, астӑваймастӑп: зпё сана ман 
шутпа ёҫсе-ҫиме уҫӑ лист паманччӗ пек? -

Р о б и н з о н .  Эсё манпа Парижа кайма хатёрленетӗн, 
—вӑл пурӗпӗрех мар-и?

В о ж е в а т о в .  Ҫук ҫав, пӗрех- мар. Мӗн каларӑм— 
ҫайна тӑватӑп; сӑмах патӑм пулсан—вӑл закон. -Ыйг эсӗ:. 
улталанӑ-и эпё кама та пулин?

Р о б и н з о н .  Эсё Парижа хатёрленсе ҫитиччен сыв- 
лӑш кӑна ҫӑтса пурӑнас-и манӑн? ;

В о ж е в а т о в .  Ун ҫ-шчен пирӗн калаҫни пулман. 
Парижа халь тесен халь кайма пултаратпӑр.

Р о б и н з о н .  Халӗ каҫ пулнӑ; ыран кайӑпӑр, Вася.
В о ж е в а т о в .  Ыран пулсан, ыран пултар. Итле-хэ, 

акӑ мён: кай эсӗ пёчченех, зпё сана ҫул укҫи парӑп.
Р о б и н з о н .  Епле пӗччен? Эпӗ ҫул тупаймӑп.
В о ж е в а т о в .  Илсе 'ҫитереҫ.
Р о б и н з о н .  Итле, Вася, эпӗ французла питех мар... 

Вӗренесшёнччё те, вёренме вӑхӑт ҫук.
В о ж е в а т о в .  Мёне' кизлӗ сана француз чёлхи?
Р о б и н з о н. Епле унсӑрӑв, Парижра французла калаҫ- 

масаи юрамасть.
В о ж е в а т о в .  Пачах кирлӗ мяр, француз^а унта ни- 

кам та калаҫмасть.
Р о б и - н з о н .  Франци тӗп хули—унта ваца французла 

калаҫас мар-и! Эсӗ мён, мана ухмах вырӑнне хуратӑн-и?
В о ж е в ш т о в .  Ӑҫта унта тёп х у л а , - ӑсран кайман-и 

эсё? Епле Париж пирки калаҫатӑн эсё? Пирён площадь-  
ре .П а р и ж “ ятлӑ трактир пур, ҫавӑнта каясшӑнччӗ эпё 
санпала.

Р о б и н з о н .  Браво, браво!
В о ж е в а т о в .  Эсӗ чӑн-чӑн Парижа тесе шутланӑ-и? 

Кӑшт кӑна шухӑшламаллаччӗ, тата хӑвна ӑслӑ 
ҫын тесе шутлатӑн. Ну, мён тума илсе кайӑп эпӗ сана 
унта? Читлӗх туса, унта сана кӗртсе лзртса кӑтартса ҫӳ- 
ремелле-и мӗн?

Р о б и н з о н .  Чаплӑ игкул пӗтернё эс$, Вася, чаплӑ; 
аван суту-илӳ ӑстӑҫи пулӗ санран.

' В о ж е з И т о в .  Хурланмаллах мар; ҫынсенчен илтке- 
летбп,  аван, теҫҫб.

К н у р о в .  Василий Данилыч, пӑрахӑр! Ман сире ка- 
лас сӑмахӑм пур. (

В о ж е в а т о в  '(патне пырсӑ). Мӗн калас тетёр?
К н у р о з. Эпӗ текех Лариса Дмитриевна ҫинчен 

шутлатӑн.  Хальхи вӑхӑтра эпир, унӑн ҫывӑх ҫыннисем, 
ун пурӑнӑҫёнчен айӑккинелле пӑрӑнса юлма юрамасть. 
{Робинзон итЛесё тӑратъ.)

В о ж е в а т о в .  Эсйр ӗ.нтё халь ӑна Парйжа илсе кай- 
ма май килсе тухагь  т сшбн пулӗ.

К н у р о в  Ҫ.апла, сире килёшсен, ун пек калама та 
юрать.

В о ж е в а т о в .  Мбншӗн ёҫ тытӑнса. тӑчӗ? Кам кансӗр- 
лет кунта сире?

К н у р о в .  Эсир мана каксёрлетёо.  Эпё сире кӑнсӗр- 
летёп.  Тен эстр удшӑн хӑраса тӑмастӑр пулё? Эпё те 
питех шикленместёп, анч. х та иккёленетёп,  уй-хир таҫа 
чухне авантарах. , ,

В о ж е в а т о з .  Ҫул ҫи чен хам ирёкпе  пӑрӑнса кай- 
мастӑп, Мокий Парме -ыч‘.

К н у р о в .  Мёишён пӑрӑнмалла! Урӑх май тупма пулать. 
В о ж е в а т о в .  Кунта чи шанчӑкли вӑл акӑ. (Кёс‘е- 

рен пӑхӑр укҫа кӑларать.) Сирён ӑмӑрткайӑк-и е ре- 
шотка?

К н с р о в  (яиухӑш ласа) Ӑмӑрткайӑк т е с е н —  выляса 
ярӑц; мё- шён тесен—ӑмарткаиӑк эсир. (Ҫирӗппӗн.) Ре- 
шотьа! •

В о ж е в а т о в  (аллинг ҫӗклесе). Сирӗя. Апла Пари- 
жа  манӑн пёччен каймӑлла. Мана тухӑҫлӑрах: укҫа тӑ- 
кӑкӗ сахалтарах пулё.

К н у р о в .  Астӑвӑр, Василий Давилович, сӑмах пар- 
.сан ан чак, париччен—ҫирёп тӑр! Эсир купец, сӑмах пани 
мёне пёлтернине ҫирёч астумалла.

В о ж е в а т о в  Эсир мана кӳрентеретӗр. Эпӗ купец 
сӑмахӗ мӗн иккенйе хамах 'аван пӗлетӗп. Эпӗ сирёнпе 
кашаҫатӑп ҫке, Робпнзонпа мар.

К н у р о п .  Веҫё, ав, Сергей СергеичЛарисаДмитриев-  
нӑпа килет! Кофейчьӑна кӗрер, кансёрлес мар ҫавсене. 
(Кнуровпа Вожеватоя кофейньӑна кӗрсе каяҫҫӗ. Пара- 
товпа Лариса кӗреҫҫӗ.)

7-мӗш курӑну

ПАРАТОВ, ЛАРИСА, РОБИНЗОН

Л а р и с а .  Ах, питӗ ывӑнтӑ^1-ҫке эпё. Вӑй пётрӗ, 
сӑрт ҫине аран-аран хӑпарса ҫитрӗм. (Сценӑн хы ҫал ен~ 
не ларат ь ,)

П а р а т о в. А, Робинзон! Епле-ха, Парижа час кая- 
тӑн-и?

Р о б и н з о н .  Кампа? Санпа эпӗ, ля Серж, т а ҫ т а  та 
кайма хатёр; купцасемпе каймастӑи.

П а р а т о в .  Мёншён апла?
Р о б и н з о н .  Чыссӑр вӗсем!
П а р з т о в .  Чӑн-.и? ХДҫантанпа туйса илтӗн?
Р о б и н з о н .  Яланах пёлнӗ. Эпё дворянсем майлӑ 

ҫын.
П а р а т о в .  Мухтамалла сана уншӑн, Робинзон. Ха- 

лӗ ун пек вӑхӑт иртсе кайнӑ, ун пек мӑнкӑмаллӑ ан пул. 
Пурӑнӑҫ урапн ҫине ларма тӑрӑш, тусӑм! Меценат вӑхӑ- 
чӗсем иртсе кайрӗҫ; халё буржуази чи малти вырӑна 
йышӑнса тӑрать, халё искусство ылттӑнпа виҫӗнет. Ь1лт- 
тӑн ӗмёрё пуҫланчӗ. Анчах хӑвна ваксӑ ӗҫтерсен те хыт- 
тӑн ан ятла, е хӑвна пичкене лартса сӑртран кустарса 
ярсан та—ан ҫилен. Менле меценататӗл пулатӑн, ҫавӑн- 
па килӗш. Аяккалла ан пӑрӑн, эсё маяа кирлӗ пулӑн.

Р о б и н з о н .  Саншӑн вутта та, шыва та кёме ха- 
тёр. (Кофейнӑя кёрет.)

П а р а т о в  (Ларисӑна). Мана савӑнӑҫ кӳнёшён эпё 
сире тав тӑватӑп. Вӑл сахнл, эпӗ сире телей кӳнӗшӗк 
тавтӑватӑп.

Л а р и с а .  Ҫук, ҫук, Сергей %Сергеич, эсир мана 
илемлӗ сӑмахсем ан калӑр! Эсир мана ҫавна калӑр: кам 
эпё—сирӗн арӑму е ҫук-и?

П а р а т о в .  Чи малтан, Лариса Дмйтриевна, сирён 
паяя киле каяс пулать. Тёппипе юмахлама ыран та кук 
пур.

Л а р и с а .  Эпӗ киле каймастӑп.
П а р а т о в .  Сире кунта юлма та юрамасть.  Кун 

ҫутипе Атӑл тӑрӑх ярӑнса ҫӳреме сирӗнпе юрать; а^гчах 
ҫ ӗрӗпе трактирте эрехсем ёҫсе лармашкӑн, ҫитменнине 
тата хула варринче, ятне ҫухатнӑ ҫынсем хушшинче, 
юрамасть! Епле тискеррён юмахлама пуҫлӗҫ сирӗн ҫин- 
чен усал чӗлхесем!

Л а р и с а .  Мана мӗн ӗҫ усал чӗлхесем ҫумбнче! Си- 
рбнпе эпӗ пур ҫёртре те пулма пултаратӑп. Эсир мана 
илсе кайрӑр—эсирех киле ӑсатса яратӑр.

П а р а т о в .  Эсир манӑн лашасемпе каятӑр,— пӗрех 
мар-и мён?

Л а р и с а .  Ҫук, пӗрех мар. Эсир мана каччӑран 
уйӑрса илсе кайрӑр; анне эпир кайнине курса юлчб, — 
эиир пёрле м&н пек каҫа юлса тавӑрӑнсан та, вӑл пӑ- 
шӑрханса ӳкмӗ... Вӑл пӑшӑрханмё, вӑл шанать сире, вӑл 
кётсе ҫеҫ тӑрӗ,—кӗтсе тӑрё  пире пиллес тесе. Эпӗ киле 
е сирёнпе тавӑрӑнмалла, е унта нихӑҫан та тавӑрӑнмал- 
ла мар манӑн.

П а р а т о в .  Мёскер? Мёне пӗлтерет вӑл „нихӑҫан 
та таЕӑрӑнмалла м ар“ тени?  Аҫта каятӑр?

Л а р и с а .  Телейсӗр ҫынсемшӗн ҫутӑ тӗнчере вырӑн 
нумай: акӑ пахча, акӑ Агӑл. Кунта кашни туратран ҫа- 
кӑнса вилме пулать; Атӑл ҫинче кӑмӑла килекен вырӑн 
суйласа ил. Кӑмӑл пулсан тата вӑю ҫитсен, пур ҫӗртре 
те путса вилме пулать.

П а р а т о в .  Мёнле экзальтаци ку! Сирӗн пурӑнма 
майё те  пур, пурӑнас та пулать. Сире юратма кам хавас 
пулмӗ! Каччу та сире хаваслансах йышӑнма пултарать.

Л а р и с а .  Мӗскер калаҫатӑр! Эпӗ хам упӑшкана, 
юратмасан 'та ,  хиҫеплеме тивӗҫлӗ. Ман епле ӑна хисеп- 
лес: вӑл тёрлёрен мӑшкӑл курнине те лӑпкӑн, ним пул- 
хман пек тӳссе ларать! Ку ӗҫпе татӑлнӑ: вӑл маншӑн 
тбнчрре ҫук. Манӑн пёр каччӑ—эсир.

П а р а т о в ,  Каҫарӑр,. ан ҫиленёр манӑн сӑмахсӗмшӗн! 
Анчах та сирён ман пирки пысӑк ирёк илме тивӗҫлёхёр 
пур-и вара?

Л а р и с а .  Мёскер калаҫатӑр- эсир? Мантӑр-им? Те- 
пёр хут калам сире. Эпӗ пёр ҫулталӑк хуйхӑртӑм, ҫул- 
талӑк манаймарӑм снре, пурӑнӑҫ пушанса юлчё; эпӗ Ка,- 
рандышева, лайӑххӑн пзлламан ҫынна, качца каяс 
терӗм. Ҫемье пурӑнӑҫӗ ӑшчике лӑплантарасса шантӑм. 
Эсир ҫитрёр: „Нӑрах пурне те,—эпё санӑн“, терёр. Ҫав 
с&махсем ирӗк памаҫҫё-и мӗн мана? Эпӗ сирён сӑмахӑра 
шан^ӑм, вӑл тёрӗс пулӗ тесе шутларӑм.

П а р а т о в .  Эсир каланисем пурте тёрӗс,  анчах тӗп- 
пипе ыран калаҫӑпӑр.

Л а р и с а. Ҫук, пзянах, халех.
П а р а т о в .  Эсир хушатӑр!

Л а р и с а .  Хушатӑп. (Кофейня алӑкӗ умӗнче Кну- 
рпвпа Вожеватов курӑнаҫҫё.)

П а р а т о в .  Итлӗр, Лариса Дмитриевна. Ҫын савӑ- 
нӑҫлӑ шухӑш хыҫҫӑн кайма пултарасса ёненетӗр-и эсир?

Л а р и с а .  Пулма пултарать.  Эпӗ хам та савӑнӑҫлӑ 
шухӑшхыҫҫӑн вбҫме хатӗр хӑш чухне.

П а р а т о в .  Ҫук, урӑхла каламаллаччё. Ураран та, 
алӑравгта  сӑнчӑрланнӑ ҫын, пӗр самантлӑх ҫав сӑнчӑр- 
сен йывӑрлӑхне манса кайса, урӑх шухӑшпа савӑнма 
пултарать-и?

Л а р и с а .  Пултармасӑр! Йывӑрлӑхсене манни питё 
лайӑх!

П а р а т о в .  Вӑл чӗрешён лайӑх, тавлашмастӑп; ан- 
чах вӑл вӑрӑма пымасть. Хӑвӑр юратса пӑрахнин сёрӗмё 
иртсе каять, сӑнчӑр кӑна тӑрса юлать. Урӑ ӑс-тӑн ҫав 
сӑнчӑрсене татма май ҫуккине, салтса пӑрахма та май 
ҫуккине аса илтерет.

Л а р и с а (ш ухӑш ласа). Салтса пӑрахма май ҫук 
сӑнчӑр, тетёр! (Хӑвӑрт .) Эсир авланнӑ-им?

П а р а т о в .  Ҫук.
Л а р и с а .  Ытти сӑнчӑрсем кансӗрлесе тӑраймаҫҫӗ! 

Вӗсене пёрле ҫёклесе ҫӳрӗпӗр, йывӑртарах пайне хам 
ҫёклӗп.

П а р а т о в .  Эпӗ ҫураҫнӑ ӗнтӗ.
Л а р и с а .  Ах!
П а р а т о в  (ҫӗрӗ кӑтартса). Акӑ ылттӑн сӑнчӑр, 

ҫак сӑн,чӑрпа мана ёмёрлёхех сӑнчӑрланӑ.
Л а р и с а .  Мёншӗн эсир ун ҫинчен мана шарлзман? 

Хӑрушӑ,  чунсӑрлӑх ку! (П укан ҫине ларать.)
П - а р а т о в ,  Эпё ним те астуса 'Гӑма пултарайман. 

Эпё сире пӑхса савӑнса ларнӑ, сире юратнӑ, пӗтём тӗн- 
чене маннӑ.

Л а р и с а .  Пӑхӑр ман куҫран! (Паратов пӑх&ть.) 
„Куҫӗсем кӑвак пёлёт пек тап-таса...“ Ха,ха,ха! (Аташ - 
нӑ пек кулать.) Кайӑр ман патӑмран! Ҫитё! Хам ҫинчен 
хамах шухӑшлап. (Пуҫне алӑ  ҫине тайса ларать.)

(Кнуров, Вожеватов, Робинзон кофейня крыльци ҫине тухаҫҫӗ.)

8-мёш курӑну
ПАРАТОВ, ЛАРИСА, КНУРОВ, ВОЖЕВАТОВ, РОБИНЗОН
П а р а т о в  (кофеӑня патне пырса). Робинзон, кай- 

са туп ман коляскӑна. Вӑл лере, бульвар патӗнче. Ла- 
риса Дмитриевнӑна килне леҫсе яратӑп.

Р о б и н з о н .  Ля Серж. Вӑл кунта, вӑл револьверпе 
ҫӳрет.

П а р а т о в .  Кам „вӑл"?
Р о б и н з о н .  Каоандышев.
П а р а т о в .  Мана мен еҫ!
Р о б и н з о н .  Вӑл мана вӗлерет.
П а р а т о в .  Вёлерсен те мӗвех вара! Итле каланине! 

Ытлашши калрҫса ан тӑр! Эпё ун пеккине юратмастӑп, 
Робинзон.

Р о б и н з о н .  Эпё сана калатӑп: мана вӑл унпа пёр- 
ле пынине курсанах вёлерет.

П а р а т о в .  Вӗлерет-и, вӗлермест-и вӑл—х.алё икё 
телейлӗ; анчах эпӗ хушнине тумасан, эпё сана вӗлереп- 
вӗлеретӗпех. (Кофейньӑна кӗрет.)

Р о б и н з о н  (чышкӑпа юнаса). О, ҫынҫиенсем! О, 
пуҫкасакансем! Лекрӗм эпё ушкӑна. (Каягпь.)

(Вож еватов Лариса патне пырать.)

Л'а р и с а (Вожеватов ҫине пӑхса). Вася, пётетёп 
эпё.

В о ж е в а т о в .  Лариса Дмитраевна, чунӑм! Мён тӑ- 
вӑпӑр-ха. Ним те тӑваймастпӑр.

Л а р и с а .  Эпир санпа пёчёкренпех пӗр-пёрне пал- 
латпӑр, тӑван пекех. Мен тӑвас ман, ӑс парсам!

В о ж е в а т о в .  Лариса Дмитриевна, килӗшетӗп эпё 
сирёнпе, савӑнсах пулӑшӑттӑм, анчах ним те таваймаҫ- 
тӑп. Ӗненӗр мана!

Л а р и с а .  Эпё санран ним те ыйтмастӑп та! Мана 
хӗрхенме анчах ыйтатӑп. Ларса макӑр хуть манпа пӗрле.

В о ж е в а т о в .  Пултараймастӑп, н и м т е  пултарай- 
мастӑп.

Л а р и с а, Сана та сӑнчӑрланӑ-им?
В о ж е в а т о в .  Сӑнчӑрланӑ, Лариса Дмитриевна.
Л а р и с а. Епле сӑнчӑрпа?
В о ж е в а т о в .  Ҫирёп.купда сӑмахё. (Кофейнӑя кӗ- 

рет.)
К н у р о в (Лариса патне пырса). Лариса Дмитриев- 

на, итлесе пӑхӑр та мана, ан ҫиленёр. Эпё сире кӳрен- 
тересшён мар. Эпё сире ырлӑхпа телей сунатӑп. Пыра- 
тар-и манпа пёрле Парижа, выставка курмашкӑн? (Ла- 
риса пуҫне суллат ь.) Емёрлӗхех пуян пулса пурӑнмалӑх 
мул паратӑп. (Лариса кӗнмест.) Намасран ан хӑрӑр. 
ҫынсем юмахламёҫ. Кашни ӗҫӗн вӗҫё-хёрри пур, ун урлӑ



ҫын сӑмахӗ каҫаймасть. Эпб сире ҫав тери нумай пуян- 
лӑх парӑ п, чи усал чблхесем кӗвӗҫнипе тӑлланӗҫ те ҫӑва- 
рйсем хупӑнӗҫ. (Лариса тепӗр енне пуҫне пӑратъ .) Эпӗ 
сире качча илме пӗр самант та иккёленсе тӑмӑттӑм, ан- 
чах эпб авланнӑ ҫын. (Лариса чӗнмест.) Эсир хумхана- 
тӑр;  эпӗ халех тавӑрса калама ыйтмастӑп. Шухӑшлӑр! 
Ман сӑмаха йышӑнатӑр пулсан —хыпарлӑр. вара ҫав вӑхӑт- 
ран эпӗ сирбн чи ҫывӑх, чи хисеплекен тарҫӑр пулӑп. 
Сирӗн кӑмӑлӑра мӗн кӑна кирлӗ—пурте хатӗр пулё. Си- 
рӗн кӑмӑлӑра тултарма тӗлӗнмелле хаклӑ килсен т.е эпӗ 
ӑна тӑватӑп, пултарман япала маншӑн сахал. (Пуҫ таӑ- 
са кофейнӑя кёрсе каять.)

9-мӗш курӑну
Л А Р И С А  пӗччен

Л а р и с а. Паҫӑр эпё аялалла пӑхса тӑтӑм, пуҫ ҫавӑ- 
рӑнса кайрӗ, эпӗ кёҫех ӳкеттӗм. Ӳкҫен—вилём, теҫҫё. 
(Ш ухӑш лат ь .) Ҫакӑнтан ӳксен аванччӗ!.. Ҫук, мёншӗн!? 
Ҫапла пӑхса тӑрсан-тӑрсан пуҫ ҫавӑрӑнса кайӗ те ӳкӗн... 
Авантарахчё...  Ним пёдмесёр, ыратнине те, хӑранине те 
сисмесёр! (Решетка Натне пырать, а я ла лла  ' пӑхатъ. 
Пӗшкӗнет , ҫирёппӗн. реигеткӑна тытать, вара хӑра- 
нипе сулӑнса решеткӑран уртӑнатъ). Ай, ай! Епле хӑ- 
рушӑ! (Кӑшт ҫеҫӳкеймерӗ\ беседкӑ кӗтессинчен тытать.) 
Пуҫ ҫзврӑнать! Ӳкетёп, ӳкетӗп эпӗ, ай! (Сӗтел патне 
ларатъ.) Ох, ҫук... (М акӑрас пек .) Пурӑнӑҫран уйӑрӑл- 
ма ҫӑмӑлах мар йккен. Вӑй та ҫитмест! Епле телейсӗр 
эпӗ! Хӑшпӗр ҫынсемшён вӑл нимех те мӑр. Тен вӗсен 
пачах та пурӑнма май ҫук; вёсене нимӗн те савӑнтар- 
масть, ним те кирлӗ мар, вёсем нимӗне те хӗрхенмеҫҫӗ.  
Ах, мӗскер эпё!.. Манӑн та пурӑнӑҫ ҫук, мана та нимён 
те савӑнтармасть. маншӑн та пурӑнма май ҫук! Мӗншӗн 
манйн хӑюллӑх ҫитмест! Мӗскер тытса тӑрать мана? Мӗн 
кансӗрлет! (Ш ухӑша каять.) Ах, ҫук, ҫук... Кнуров мар... 
Пуянлӑх...  Ылттӑн йӑлтӑртатни...  Ҫук, ҫук .. Эпӗ ун г.ек 
мухтавлӑхран инҫе тӑракан ҫын... (Ҫӳҫенсе илсе.) Иут- 
сёр пурӑнӑҫ .. Ох, ҫук... Ахалех, хӑюллӑх ҫитмест. Мӗс- 
кӗн чӗре: пурӑнас, епле те пулин пурӑнас, пурӑнма май 
ҫук пулсан та, пурӑнма кирлё мар пулсан та, пурӑнас. 
Епле эпё мӗскӗн, хӑюсӑр. Эх, мана халь кам та пулин 
вӗлерсенччӗ!*. Вилме аван-ҫке... Халӗ, хама-хам ӳпкеле* 
мелли сӑмах ҫук чухне, чирлесчё те вилесчӗ...  Ҫапла,

эпӗ чирлесе каятӑп пулмалла. Ай кӑмӑл пӑтранать!.., 
Нумайччен чирлесе выртасче. Лӑпланасчӗ, пур ҫынпа та 
мирлешесчӗ, пурне те каҫарасчё, вара вилесчӗ.. .  Ах, кӑ- 
мӑл пӑтранать, пуҫ ҫавӑрӑнать! (Пуҫне аллисем  ҫине 
хурать, тӗлӗрсе ларать.)

(К аранды ш евпа Робинзон  кӗреҫҫӗ.)

10-мӗш курӑну
ЛАРИСА, Р О Б И Н З О Н П А  КАРАНДБ1ШЕВ 

%
К а р а н д ы ш е в .  Ана киле леҫсе хӑварма хушнӑ те- 

тӗр эсир?
Р о б и н з о н .  Ҫапла-с, хушна.
К а р а н д ы ш е в .  Ӑна кӳрентернӗ, тетёр эсир?
Р о б и н з о н ,  Мбн кал^сси пур, унтан ытла кӳрен- 

терме те май ҫук.
К а р а н д ы ш е в .  Вӑл хӑй айӑплӑ: вӑл Хӑтланнине ку- 

ра кӳрентерни те тивёҫлӗ. Ҫав улпутсем епле ҫынсем 
иккенне эпӗ ӑна каланӑ. Вӑл хӑй те манпа вӗсем хуш- 
шинчи уйрӑмлӑха курмалла пулнӑ. Ҫапла, вӑл айӑплӑ, 
мансӑр [ пуҫне ӑна суд тума никам та тивӗҫлё мар. 
Е каҫаратӑп ӑна, е ҫук —вӑл манӑн ёҫ, анчах ун хутне 
манӑн кӗмеллех. Унӑн тӑванӗсем те, пиччёшёсем те ҫук; 
эпё кӑна, эпё ун хутне кёмелле. Ӑна кӳрентерекенсене 
манӑн хыттӑн тавӑрмалла. Ӑҫта вӑл?

Р о б и н - з о н .  Кунтахчӗ. Веҫё ларать!
К а р а н д ы ш е в .  Эпир калаҫнӑ чух ют ҫынсем пул- 

малла мар; эсир ытлашши пулатӑр. Хӑварӑр пире.
Р о б и н з о н .  Хавзс. Эпё Лариса Дмитриевнӑна сире 

патӑм тесе калатӑп. Хисеп те тавтапуҫ! (Кофейнӑя кӗ- 
рет. Карандшиев сётел патне пырса Ларисӑна хирӗҫ 
ларатъ.)

11-мӗш курӑну 
ЛАРИСА, КАРАНДЫШЕВ

Л а р и с а  (пуҫне ҫӗклесё). Эсир маншӑн ҫав тери 
ирсӗр, пӗлесчё сирӗн! Мён тума килтёр кунта?

К а р а н д ы ш е в .  Ӑҫта пулмалла мавӑн?
Л а р и с а .  Пёлместёп.  Кирек те ӑҫта пулӑр, анчах. 

эпё ҫӳренӗ ҫёрте мар.
К а р а н д ы ш е в .  Йӑнӑшатӑр, эпӗ яланах сирӗнпе пӗр- 

ле пулмалла, сире хӳтёлемелле.  Халь те сире кӳрентер- 
нишён эпё тавӑрма килтӗм.

Л а р и с а .  Эсир ман хута кбни вӑл— маншӑн чи йывӑр 
кӳренӳ;  мана урӑх никам та ун пек кӳрентермен.

К а р а н д ы ш е в .  Ыгла ҫемҫе кӑмӑллӑ мӗн эсир. Кну- 
ровна Вожеватов эсир кама пулмалли пирки шӑпа яраҫ- 
ҫё—ҫак кӳренмелли мар-и вара? Питё авзн сирён тусӑр- 
сем! Епле сире хисеплеҫҫё! Сире вёсем ҫын вырӑнне 
шутламаҫҫё. Ҫьы хӑй пурӑнаҫёпе хӑй хуҫа. Вӗсем сире 
япзла вырӑнне шутлаҫҫе. Чӑн та, эсир япала пӳлсан— 
вара урӑхла сӑмах. Япала, паллах, выляса илн^ӗ ҫыннӑн 
пулмалла, япала ҫиленме те пултараймасть.

Л а р и с а  (питӗ кӳренсе). Япала... ҫапла... япала... 
Вёсем тёрёс, эпё ҫын мар, япала. Эпё ӑна хамах ӑнлан- 
са ҫитрӗм х а л ӗ .. эпё япалЫ ( Тулашса ҫшпе/п.) Акӑ 
юлашкинчен хайхи сӑмах тупӑнчӗ, эсир тупса патӑр ӑна. 
Кайӑр! Тилмӗретӗп сире, кайӑр кунтан!

К а р а н д ы ш е в .  Сире хӑварса-и? Епле каям эпӗ си- 
ре хӑварса, кама шанса хӑварӑп сире?

Л а р и с а .  Кашни япалан хуҫи пулмалла. Эпӗ хуҫа 
латне каятӑп.

К а р а н д ы ш е в  (хыттӑн). Эпӗ илетӗп сире, эпӗ 
сирӗн хуҫӑр! (Ларисӑна алӑран тытать.) » \

Л а р и с а  (тӗртсе ярать). О, ҫук! Кашни япалан 
хӑйӗн хакё пур... Ха, ха, ха... Эпё питӗ хаклӑ япала, 
сире юрӑхл.ӑ мар.

К а  р а н д.ы ш е в. Мӗскер калаҫатӑр! Эпё сирёнтен 
кун пек намӑссӑр сӑмах илтессе кӗтмен.

Л а р и с а  (макӑрас пек). Япала пулас пулсав, хаклӑ, 
питӗ хаклӑ япала пулмалла, мана пӗр ҫак ҫеҫ лӑплан- 
тарать.  Туса парӑр маншӑн юлашки ёҫ: кайса ^калӑр
Кнурова, килтӗр вӑл ман пата.

К а р а н д ы ш е в .  Мӗскер зсир, мёскер эсир, тӑнз 
кёрёр!

Л а р и с а .  Апла пулсан, эпӗ хам каятӑп.
К а р а н д у ш е в .  Лариса Дмитриевна! Чарӑнӑр! Эпӗ 

сире каҫаратӑп, пӗтёмпех каҫаратӑп.
Л а р и с а  (хур лӑ хлӑ н  к у л н ӑ  пек туса). Эсир мана 

каҫаратӑр? Тавтапуҫ! Анчах, сан пек мӗскён ҫынпа пурӑ- 
нӑҫа ҫыхӑнтарма ^ӑнишёв, эпӗ хам(а-хам каҫараймастӑп.

К а р а н д ы ш е в .  Каяр, халех каяр ку хуларан. Эпё 
нимёнскере те хирӗҫ мар.

Л а р и с а .  Кая юлчӗ. Эпё сире тем пек йӑлӑнтӑм, тем 
пек кунтан илсе кайтарасшӑн пултӑм—эсир ӑна тӑваймарӑр;



турӑ ҫырни ҫапла пулӗ; манӑн пурӑнӑҫб хе, вилӗмӗ те 
цыгансен таборёнчех пулӗ.

‘К а р а н д ы ш е в .  Тилмёретӗп сире, мана телей 
кӳрсемёр!

Л а р и с а .  Кая юлчӗ! Халӗ ман куҫ умӗнче ылттӑнсем, 
мерченсем ялтӑртатма пуҫларӗҫ.

К а р а н д ы ш е в .  Сирӗнтен пур инкеке тӳсме те, пур 
мӑшкӑла тӳсме те хатӗр эпё.

Л а р и с а  (ерипвн). Кайӑр, сирён кӑмӑлӑр питӗ мӗскӗн.
К а р а н д ы ш е в .  Калӑрсамӑр: эпӗ мӗн тусан мана

юратма пултаратӑр? ( Чӗркуҫҫи ҫине ларат ь .) Эпё сире 
юрататӑп, юрататӑп.

Л а р и с а .  Суятӑр, эпӗ юрату шырарӑм—туйаймарӑм. 
Ман ҫине савӑнӑҫ ҫине пӑхнӑ пек пӑхнӑ та, пӑхаҫҫӗ те.^ 
Нихӑҫан та никам ман чуна пӗлесшӗн пулмарё,  никамран 
та эпё хёрхеннине курмарӑм, пӗр ӑшӑ сӑмах илтмерӗм. 
Апла пурӑнма кичем-ҫке. Эпӗ айӑплӑ мар, эпё юрату 
шырарӑм, анчах тупаймарӑм. Юрату ҫук тӗнчере...  Шы- 
рама т» кирлё пулман. Юрату тупаймарӑм—халё ылттӑн 
шырама пуҫлатӑп. Сирёлӗр, эпӗ сирӗн пулаймастӑп.

К а р а н д ы ш е в  (тӑрать)\ О, ӳпкелемелле ак пултӑр!
(А ллине кӗс‘е тӗлне тытса.) Эсир манӑн пулмаллӑ.

Л а р и с а .  Кирек камӑн пулам, анчах сирӗа  мар.
К а р а н д ы ш е в  (талхӑрса). Манӑн мар?
Л а р и с а .  Санӑн мар.
К а р а н д ы ш е в .  Апла пулсан, никамӑн та ан пул эсӗ! 

(Револъвертан перет.)
Л а р и с а  (чӗринкен тытса). Ах, тавтапуҫ сире! 

(П укан ҫине тӗшӗрӗлсе анатъ.)
К а р а н д ы ш е в .  Мӗскерг эпӗ, мёскер эпё... Ах, ӑссӑр! 

(Револьверне ӳкерет .)
Л а р и с а  (ачашшӑн). Юратнӑ ҫыннӑм, епле ырӑ ёҫ 

туса патӑр маншӑн! Револьвера кунта, кунта, сётел ҫи- 
не кӳрёр! Кунта эпё хам... Хамах. Ах, епле мухтавлӑ ёҫ... 
(Револьверне илет , сӗт ел ҫине хуратъ.)
(Кофейньӑран Паратов, Кнуров, Вожеват.ов, Гаврило, Иван тухаҫҫӗ.)

12-мӗш курӑну
ЛАРИСА, К А РА Н Д Ы Ш Е В , ПАРАТОВ, КНУРОВ, ВОЖЕВАТОВ, 

Р О Б И Н З о Н ,  ГАВРИЛО, ИВАН.
П у р т е .  Мён пулнӑ, мӗскер пулнӑ?
Л а р и с а .  Эпё хамах...  Никам та айӑплӑ мар, никам 

та... Ӑна эпё хамах.
(Сцена хы ҫӗнче  цыгансем юрлама пуҫлаҫҫӗ.)

П а р а т о в .  Чарӑнма хушӑр! Чарӑнма хушӑр!
Л а р и с а  (имшерленсе). Ҫук, ҫук, мӗншбн!.. Савӑнма 

нултаракан ҫынсем савӑнччӑр .. Эпӗ никама та кансёр- 
лесшӗн 'мар. Пурӑнӑр пурте, пурӑнӑр! Сирӗн пурӑнас 
пулать, манӑн вилмелле...  Эпӗ никама та ӳпкелеместёп,  
никама та кӳренместӗп. Эсир пурте аван ҫынсем... Эпӗ 
сире пурне те... пурне те  юрататӑп. (А лли п е  чуптунӑ  
пек кӑтартса. ҫынсем еннелле тӑсать.)

Цыгансем хы ттӑн  юрлуши илтӗнет.

В Ӗ Ҫ Ӗ



А. Н. О СТРО ВС К ИЙ

БЕСПРИДАННИЦА

на чувашском языке

чувдшгосизадт
Чебоксары— 1947


